
Sauai Lotomaualalo 
o lo Tatou 
Talafaasolopito, 
i. 16, 62, 65
Auala e Oo Ai i le 
Saolotoga Moni, i. 32
Pe a Tofotofoina lou  
Amiosa’o, i. 40, 48
Fatufatu le Tagavai o le 
Saolotoga o Lou Aiga, i. 60

“O paionia a le 

Ekalesia i ona 

po nei o loo 

nonofo i atu-

nuu uma ma 

o a latou lava 

tala o le onosai, 

faatuatua, ma 

le ositaulaga 

ua faaopoopo 

ai ni fuaiupu 

fou matagofie 

i le tali maoae 

o le vii o aso 

e gata ai o 

le malo o le 

Atua.”

Peresitene Dieter F. 
Uchtdorf, Fesoasoani 
Lua i le Au Peresitene 
Sili, “Faatuatua o O 
Tatou Tama,” Liahona, 
Me 2008, 70.

Agavale: O Tiaray Madera 
Rasoamampianina o se 
tasi lea o uluai tagata o 
le Ekalesia i Malakasa.

10 O Le Mea Tatou Te Talitonu I Ai: 
O Lē e Valaauina e le Alii, Na te 
Faaagavaaina

12 Auaunaga i le Ekalesia: O Se 
Televise ma se Agaga Siitia
Saunia e Kaci Cronin

13 Aoao Atu Mo Le Malosi  
o le Autalavou: Faamaoni  
ma le Amiosao

28 O Leo o le Au Paia o  
Aso e Gata Ai

74 Tala Fou o le Ekalesia

80 Seia Tatou Toe Feiloai:  
Savavali Faatasi i le— 
Ala o le Faamoemoe
Saunia e LaRene Porter Gaunt 

O Le Liahona, Iulai 2013

O SAVALI
4 Savali a le Au Peresitene Sili: 

Ua Manaomia e le Lalolagi 
i le Taimi Nei ni Paionia
Saunia e Peresitene  
Thomas S. Monson

7 Savali a Faiaoga Asiasi: 
Aoao Atu ma le Aoaoina 
Mai o le Talalelei

TALA FAAALIA
14 E Leai Lava Se Mea E Tasi 

E Le Mafaia E Le Atua
Saunia e Sang-Ick Han
O le auai i le aoga faaloia i le 53 
o o’u tausaga, sa ou iloa ai na o 
le pau lava le auala ou te manuia 
ai, pe afai lea ou te faalagolago 
atoa i le Alii.

16 Faatuatua ma le Lototetele o 
Paionia—I Aso La ma Aso Nei
Saunia e Elder M. Russell Ballard
O paionia o tausaga ua mavae 
na sao mai luitau lofituina—
talosia ia susulu le mumu o le  
afi o a tatou molimau e pei  
foi o i latou.

22 O Se Atua o Vavega:  
O Le Au Paia Solovakia  
i Sheffield
Saunia e Elder Erich W. Kopischke
O le faatuatua o nei Au Paia 
i Sheffield, Egelani, ua tupu 
ai se vavega faaonapo nei.

I LE FAAVAA
Luma: Tala e Sili ona Fiafia I Ai, saunia  
e Michael T. Malm. Tua: Ata na pueina e  
Craig Dimond © IRI. Totonu o le faavaa  
i luma: Ata na pue e Richard M. Romney.

32 Ola mo le Faavavau
Saunia e Elder Keith K. Hilbig
Ou te talosaga atu ia te oe e vaai 
faalemafaufau i lou i ai i selesi-
tila i le lumanai faatasi ma lou 
aiga i le faavavau, o se tulaga o 
le mamalu e le mafuatia ma le 
manuia tatou te le’i malamalama 
atoatoa i ai.

36 O Aafiaga i le  
Faatuatuaina Loloto
Saunia e Melissa Zenteno
Ua faasoa mai e le autalavou 
matutua auala sa faamalosia  
ai lo latou faatuatua e ui i le  
tauivi ai i mafutaga.

A U T A L A V O U  M A T U T U A

40 Talitonuga i le Agaalofa
Saunia e Elder Jeffrey R. Holland
O le a le taimi sa’o e faamasino 
atu ai? E faapefea ona tatou pui-
puia o tatou tulaga faatonuina a 
o faamamaluina le faitalia o isi?

44 Faamagaloina o le Tagata 
o loo i le Faaata
Saunia e David Dickson
Atonu e talitonu nisi e le mafai 
ona faamagaloina i latou, ae 
o le Togiola a le Faaola e le iu 
ma e avanoa mo tagata uma.

47 Faailoga Tumau
Saunia e Dani Dunaway Rowan
Sa ou oloina o’u lima seia oo ina 
tiga, ae sa tumau ai lava laina 
mai le peni maka.

48 Mo Le Malosi o le Autalavou: 
Faamaoni ma le Amiosao
Saunia e Elder Christoffel Golden Jr.

50 Fo’i Mai ma le Mamalu
Saunia e Valerie Best
Sa ou tilotilo i le taulima sa pau 
faafuasei i totonu o la’u ato—o le 
a le umi o le a i ai iina pe afai ou 
te tolopoina lona faafoiina atu?

52 Mana i Feagaiga
O se feagaiga e sili atu nai lo na o 
se folafolaga e vala-lua; o se fola-
folaga e i ai le mana, malosiaga, 
saogalemu, ma le filemu.

54 Afiafi Faaleaiga e  
Sili Ona Fiafia I Ai
Ua faasoa mai e ni talavou se 
toatolu mai le lalolagi atoa nisi o 
a latou afiafi faaleaiga e sili ona 
manatuaina pea.

56 O O’u Taumafanafana  
i talaane o le Malumalu
Saunia e David Isaksen
Sa o se malaga e 10-itula agai atu 

i le malumalu aupito lata mai, 
i Stockholm, Suetena, ae ua 

ou fiafia na matou o.

A U T A L A V O U

57 Uili o le Afiafi Faaleaiga

58 Laveai o Ia!
Saunia e Heidi S. Swinton
A o laitiiti, sa iloa ai e Peresitene 
Thomas S. Monson o le tasi o 
lagona aupito sili ona manaia o le 
mafai lea ona fesoasoani atu i isi.

60 Aumaia o le Peraimeri i le  
Fale: O Aiga o se Vaega o le 
Fuafuaga a le Tama Faalelagi

62 I le Auala: Luitau i Misuri
Saunia e Jennifer Maddy

64 O La Tatou Itulau

65 Molimau Faapitoa: Aisea 
ua taua tele ai galuega o 
talafaasolopito o aiga?
Saunia e Elder David A. Bednar

66 O Le Fala o Tala
Saunia e Kay Timpson
O le fefaasoaai i tala a o laua 
galulue faatasi, sa fai ai e Keiti 
ma Tinamatua se mea e sili 
atu nai lo na o se fala.

68 Faafesuiaiga o Tala a le Aiga
Faaaoga le gaoioiga lenei e faa-
soa ma faamatala ai ni tala ma 
lou aiga.

69 Malo, o a’u o Erika 
mai E Salvador
Ua faasoa mai e Erika le ala sa ia 
faia ai talafaasolopito o aiga o se 
mea malie.

70 Mo Tamaiti Laiti

81 Atatosi o le Perofeta:  
Iosefa F. Samita

T A M A I T I

Vaai pe mafai 
ona e mauaina 

le Liahona o 
loo natia i le 
lomiga lenei. 

Faaiteite: O loo 
iloa e Erika

Manatu mo Afiafi Faaleaiga

I LAU GAGANA
O loo maua le Liahona ma isi tusi a le Ekalesia i le tele o gagana i le languages.lds.org.

AUTU I LENEI LOMIGA
E ta’u mai e numera le itulau muamua o le tusiga.

Afiafi faaleaiga, 3, 54, 57
Aiga, 16, 29, 30, 60, 66
Aoao atu, 7, 13
Ata o le faaolataga, 30
Auauna atu, 12
Faaipoipoga, 32, 36
Faamagaloga, 44
Faamaoni, 13, 31, 48, 50
Faamasinoina, 40
Faataitaiga, 16
Faatuatua, 14, 36
Faigata, 4, 16, 80

Feagaiga, 52
Galuega faafaifeautalai, 

Iesu Keriso, 70
Konafesi aoao, 8
Malumalu, 29, 56
Manatu faaalia, 32
Paionia, 4, 16, 62, 80
Poloaiga, 40
Salamo, 47
Sapati, 28
Sauniga, 29

Sini, 14
Samita, Iosefa F., 81
Talafaasolopito o aiga, 

65, 69
Talafaasolopito o le  

Ekalesia, 4, 16, 62, 80, 81
Tulaga faamatua, 13, 32
Tulaga faatonuina, 4
Usiusitai, 40
Valaauga o le Ekalesia, 10

“Foi Mai ma le Mamalu,” itulau 50:  
A uma ona faitau le tala, e mafai e oe ma 
lou aiga ona sii mai ma maimoa i le vitio 
“Honesty: You Better Believe It!” i le youth 
.lds.org (o loo maua i le Igilisi, Potukale, ma 
le Sipaniolo). E mafai e tagata o le aiga ona 
faasoa atu mea ua latou aoaoina mai a le o 
le tala po o le vitio. E mafai foi ona e faitau 
i le Mo le Malosi o le Autalavou e uiga i le 
faamaoni ma le amiosao (itulau 19). Mo 
se gaoioiga, e mafai e tagata o le aiga ona 
palepalealuga i ni tulaga lea e ono sueina 
ai lo latou faamaoni. Tusi ia tulaga i luga o 
fasipepa, tuu i totonu o se pesini, ma tuu 
atu i tagata uma e sei mai i fafo se pepa. Ia 
auauai, ona tuu atu i tagata uma e faitau ia 
tulaga ma ta’u atu le mea e tatau ona fai i 
lena tulaga ina ia faamaoni ai.

“O Le Fala o Tala,” itulau 66: I le tala lenei, 
sa fesili atu Keiti ia Tinamatua po o a ni mea 

sa fiafia e fai faatasi ma lona aiga a o laitiiti 
o ia. O a ni mea sa fai mai ai Tinamatua sa 
latou fiafia e fai? Sa aoao atu e Tinamatua 
ia Keiti se tomai fou, ma sa la fatuina faa-
tasi ai se mea manaia e manatua. Fuafua e 
faitau le parakalafa lona fitu “O Le Aiga: O 
Se Folafolaga i le Lalolagi.” O faamatala mai 
faapefea le auala e faamautu ai faaipo-
ipoga ma aiga manuia? Filifili se vaega se 
tasi o nei manatu, e pei o le agaalofa, ma 
talanoa i ai o se aiga. Mo le manatu lenei, 
e mafai ona e valaaulia le aiga e lisi ni auala 
e mafai ona latou agaalofa atu ai i tagata o 
le aiga faapea ma isi. E mafai ona e setiina 
ni sini mo le vaiaso e faaalia ai le agaalofa 
faateleina ma talanoa po o le a le lelei o lou 
ausiaina o au sini i le isi afiafi faaleaiga o le 
a sosoo ai. Atonu e te faaumaina lau lesona 
i le usuina o le “E Mafai Ona Faavavau 
Aiga” (Viiga, nu. 183).

4 O  L e  L i a h o n a

Mo le toatele, o le savaliga a paionia o le 1847 sa 
le’i amataina i Navu, Katelani, Fa Uesi, po o Niu 
Ioka, ae sa amata mai se mea mamao i Egelani, 

Sikotilani, Scandinavia, po o Siamani. Sa le mafai ona 
malamalama atoatoa fanau laiti i le malosi o le faatuatua sa 
faaosofia ai o latou matua e tuua o latou aiga, uo, le saoga-
lemu, ma le puipuiga.

Atonu e fesili se tamaitiiti laitiiti, “Tina, aisea ua tatou o 
ese ai mai lo tatou fale? O fea a tatou o i ai?

“Sau ia, oe le pele; tatou te o i Siona, le aai o lo tatou 
Atua.”

I le va o le saogalemu o le aiga ma le folafolaga o Siona 
na tutu ai vai matamataita ma le taufaasese o Atelana 
malosi. O ai e mafai ona faamatalaina le mata’u na tumu 
ai le loto o le tagata i na sopoaga lamatia? O le uunaia ai 
e musumusuga filemu a le Agaga, sa lagolagoina ai e se 
faatuatua faatauvaa ae tumau na Au Paia paionia na faala-
golago i le Atua ma tuuvaa atu ai i la latou malaga.

Sa iu ina latou taunuu atu i Navu ae na toe sauni foi e 
fetaiai ma faigata i le ala. O maafaamanatu o laau manogi 
ma maa sa faailogaina ai tuugamau o le auala atoa mai 
Navu e oo atu i le Aai o Sate Leki. E faapena le tau sa toto-
giina e nisi o paionia. Ua tanumia o latou tino i le filemu, 
ae o o latou igoa e ola pea lava e faavavau.

Sa savavali tautevateva povi, o uili o taavaletoso sa ʻo’i, sa 
galulue malolosi pea alii totoa, sa olo tagipalau o le taua, ma 
sa fetagisi ia luko. Sa agai pea i luma o tatou tuaa na musuia 
i le faatuatua ma afatia i afa. Sa masani ona latou pepese:

O mai, o mai, outou le Au Paia;
Galulue fiafia.

E ui ina mata faigata,
O le a manuia. . . .
Ua Lelei! Ua Lelei! 1

Sa manatua e nei paionia fetalaiga a le Alii: “E ao ina 
tofotofoina lo’u nuu i mea uma, ina ia latou saunia e 
maua le mamalu ua ia te A’u mo i latou, o le mamalu lava 
lea o Siona.” 2

O le aluga o le taimi ua itiiti ai mea tatou te manatua ma 
faaitiitia ai lo tatou talisapaia o i latou o e sa savalia le ala 
o le tiga, ma tuua ai se ala ua faailogaina i loimata o tuu-
gamau e leai ni igoa. Ae e faapefea luitau o aso nei? Pe ua 
leai ea ni auala gaoa e uia, leai ni mauga faigata e aea, leai 
ni vanu e sopoia, leai ni auala e tatuuina ma faailoga, leai 
ni vaitafe e asaina? Pe o i ai ea se manaomia moni i le taimi 
nei mo lena agaga paionia e taitai ese ai i tatou mai mea 
matautia ua taufaamata’u mai e siomia i tatou ma taitai atu 
ai i tatou i se Siona o le saogalemu?

I le tele o tausaga talu mai le faaiuga o le Taua Lona Lua 
a le Lalolagi, ua faafia ma faafia ona tuu maualalo ia tulaga 
faatonuina o le amio mama. Ua pe’a i luga le alu o solitu-
lafono; o amioga lelei ua faiifo lava i lalo. O le toatele ua i 
ai i luga o se taavale faasee tele o faalavelave, i le sailia o 
le fiafiaga mo le taimi lava lea ae ua saisaitia ai le olioli o le 
faavavau. O lea ua tatou le maua ai le filemu.

Ua galo ia i tatou le auala sa manumalo maoae ai tagata 
Eleni ma tagata Roma i se lalolagi taufeai ma le auala na 
muta ai lena manumalo—le auala na iu ai ina faatoilalo-
ina i latou seia oo ina faaumatiaina ona o le paie ma le 
faatamala. I le faaiuga, sa sili atu i lo latou mananao i le 
saolotoga, sa latou mananao ai i le puipuiga ma se olaga 

Saunia e Peresitene  
Thomas S. Monson

E MANAOMIA E 
LE LALOLAGI NI  

S A V A L I  A  L E  A U  P E R E S I T E N E  S I L I

Paionia I Le Taimi Nei

AOAO ATU MAI LENEI SAVALI

Ua faamalamalama mai e tusitusiga paia e faapea o faiaoga o aiga e 
tatau ona “lapatai atu, faamalamalama atu, apoapoai atu, aoao atu, ma 

valaau atu i tagata uma ia o mai ia Keriso” (MF&F 20:59). Mafaufau e faailoa 
atu lapataiga ma valaaulia o loo i le savali a Peresitene Monson ia i latou e te 
asia. Atonu e te manao e talanoa ma i latou i ni auala e iloa ma mulimuli ai i 
faataitaiga amiotonu, aloese mai mea taufaasese ma aoao mai mea sese a isi. 
Fesili atu ia i latou e te aoaoina pe faapefea ona avea i latou ma ni paionia i 
aso nei.

Atonu o le a fiafia atu tamaiti e aoao e uiga i paionia e ala i le faitau i le 
faasologa o le I Luga o le Ala o loo i le itulau e 62 o le lomiga lenei.

toafimalie; ma na latou maimaua uma 
ai—toafimalie ma le puipuiga ma le 
saolotoga.

Aua nei gauai atu i faatosinaga a 
Satani; ae, ia tutu mausali mo le upu-
moni. O moomooga le mafaamalieina 
o le loto o le a le tupu i se sailiga e 
le muta o le olioli i le totonugalemu 
o tuinanauga ma uiga leaga. O uiga 
leaga e le taitai atu lava i amioga 
mama. O le ita e le siitia ai le alofa.  
O le loto palaai e le maua ai se loto-
tele. O le masalosalo e le musuia ai  
le faatuatua.

E faigata i ni isi ona onosaia faa-
matalaga taufaifai ma faalumaluma a 
tagata valea o e faatauemu i le legavia, 
faamaoni, ma le usiusitai i poloaiga 
a le Atua. Peitai ua loa lava ona ta’u-
faatauvaaina e le lalolagi le usitaia o 
mataupu faavae. Ina ua faatonuina 
Noa e fau se vaa, sa vaai atu tagata 
valea i le lagi lē āuaoa ona tauemu 
ma taufaifai lea—seia oo ina oo mai 
timuga.

Pe tatau ea ona tatou aoao pea 
lava pea i lesona ogaoga faapea? E sui 
taimi, ae e tumau pea le upumoni. A 
le mafai ona tatou aoao mai aafiaga 

o aso ua mavae, ua malaia i tatou i le 
toe faia foi o na mea ma o latou loto-
tiga uma, puapuaga, ma mafatiaga. Pe 
ua le o ia i tatou ea le poto e usitai ai 
ia te Ia o lē ua silafia le amataga mai le 
iuga—lo tatou Alii, o lē na mamanu-
ina le ata o le faaolataga—ae le o lena 
gata, o lē sa inoino i lona matagofie?

Ua faamatalaina e se lomifefiloi 
se paionia o se “tasi e alu muamua e 
saunia pe tatala le ala mo isi e muli-
muli atu ai.” 3 Pe faamata e mafai ona 
tatou aofai mai le lototele ma le tumau 

mausali o le faamoemoega lea sa 
faamatalaina ai paionia o se augatu-
pulaga na muamua atu? Pe mafai e oe 
ma au, i se tulaga moni lava, ona avea 
ma paionia?

Ou te iloa e mafai ona avea ai i 
tatou. Oka, e matuai manaomia lava e 
le lalolagi ni paionia i le taimi nei! ◼

FAAMATALAGA
 1. “O Mai, O Mai, Outou le Au Paia,” Viiga, 

nu. 17.
 2. Mataupu Faavae ma Feagaiga 136:31.
 3. Oxford English Dictionary, 2nd ed. (1989), 

“pioneer.”

ositaulagaina mo le talalelei.
O lo’u aafiaga i Uinita Kuota sa fesoasoani 

ou te iloa ai, ua tuuina mai e le Tama Faalelagi 
le talalelei i Ana fanau ma faatagaina i latou e 
faaaoga le faitalia e faia ai mea latou te loto i ai. 
Sa ono mafai e matua o lena pepe ona filifili e 
ui i se auala e faigofie atu. O le mulimuli ai i le 
perofeta ma le ola ai i le talalelei sa manaomia 
ai nei paionia ina ia fetaomi atu i luma e tusa 
lava pe o lona uiga o le tanumia ai o le la 
tama. Ae sa la filifili e tauave le talalelei i o 
la olaga ma talia o laua luitau. Sa ou aoao-
ina ai o le tuuto o le Au Paia i le talalelei  
ma lo latou naunau e fetaomi atu i luma  
sa uunaia e le faatuatua ma le faamoe-
moe—faamoemoe mo se lumanai sili atu 
ma le faatuatua e faapea sa silafia e le  
Alii i latou ma e mafai ona faamāmāina  
o latou tiga.
E alala le tusitala i Karolaina i Matu, ISA.

Avea ma  
se Paionia

Fai mai Peresitene 
Monson o se pai-

onia o se tasi na te 
faaali atu le ala mo 
isi ia mulimuli ai. O 
le a se mea e mafai 
e tamaiti o loo i ata 
nei ona fai e tutu atu 
ai mo le mea sa’o ma 
avea ai ma se paionia 
mo isi? Tusi au tali i 
le avanoa o loo i lalo 
o ata.

Uunaia e le Faatuatua
Saunia e Maggi Earl

O le a le galo ia te a’u le savalivali ai i 
laufanua i Uinita Kuota, Nebraska, ISA, i 

le mea sa nonofo ai le au paionia i tausaga na 
muamua atu. Sa pei e paia le laufanua, e pei 
lava ua ou asiasi i se malumalu e i fafo.

Sa maligi o’u loimata, lea sa nenefu ai 
la’u vaai. Sa ou vaaia se faatagata ae sa ou le 
mafai ona iloa atu ia foliga. Ina ua ou soloia 
o’u loimata, sa ou vaaia ai se alii ma se tamai-
tai ma ni foliga sa tumu i le faavauvau. A o ou 
vaai latalata atu i ai, sa ou vaaia ai se faatusa o 
se tamaitiiti laitiiti i se tuugamau o la tutu ai.

O lenei vaaiga sa faatumulia ai a’u i le 
tele o lagona: faanoanoa, ita, loto faafetai, 
ma le olioli. Sa ou manao e aveese le tiga 
sa lagona e na Au Paia, ae sa ou faafetai 
i le taimi lava lea e tasi mo mea sa latou 

Aoao Atu ma 
le Aoaoina Mai 
o le Talalelei

O Iesu Keriso sa avea ma se faiaoga 
sili. Sa ia faia le faataitaiga mo 

i tatou a o Ia “aoaoina tamaitai i le 
faapotopotoga toatele ma taitoatasi, i 
luga o le auala ma i talaane o le mata-
faga, faapea foi ma totonu o o latou 
fale. Sa Ia faaali atu le agalelei-alofa ia 
i latou ma faamalolo i latou ma tagata 
o o latou aiga.” 1

Sa Ia aoao atu ia Mareta ma Maria 
ma “valaaulia i laua ia avea ma Ona 
soo ma tofo i le faaolataga, ‘lea mea 
lelei’ [Luka 10:42] lea o le a le aveesea 
lava mai ia i laua.” 2

I a tatou tusitusiga paia i aso e 
gata ai, ua poloaiina ai i tatou e le 
Alii ia “aoao i le tasi mataupu faavae 
o le malo” (MF&F 88:77). E uiga i le 
aoao atu ma le aoaoina mai o aoaoga 
faavae, na saunoa ai Cheryl A. Esplin, 
fesoasoani lua i le au peresitene aoao 
o le Peraimeri, “O le aoao ia mala-
malama atoatoa i aoaoga faavae o le 
talalelei o se faagasologa o le olaga 
atoa ma e oo mai i ‘lea fuaitau i luga 
o lea fuaitau, ma lea mataupu i luga 
o lea mataupu, o sina mea itiiti i i ma 
sina mea itiiti i o’ (2 Nifae 28:30).” 3

A o tatou aoao, suesue, ma tatalo, 
o le a tatou aoao atu ma le mana o 
le Agaga Paia, o lē o le a aveina atu 
la tatou savali “i loto o le fanauga a 
tagata [ma tamaitai]” (2 Nifae 33:1).

Mai Tusitusiga Paia
Alema 17:2–3; 31:5; Mataupu Faavae 
ma Feagaiga 42:12–13; 84:85

FAAMATALAGA
 1. O Afafine i Lo’u Malo: O Le Talafaasolopito 

ma le Galuega a le Aualofa (2011), 3.
 2. O Afafine i Lo’u Malo, 4.
 3. Cheryl A. Esplin, “Aoaoina o A Tatou Fanau 

ia Malamalama,” Liahona, Me 2012, 12.
 4. Spencer W. Kimball, i le O Afafine i Lo’u 

Malo, 55.

Suesue ma le agaga tatalo i mea nei, ma pe a talafeagai ai, ia talanoaina faatasi ma uso e te 
asia. Faaaoga fesili e fesoasoani ai ia te oe e faamalosia ai ou uso ma avea ai le Aualofa ma se 
vaega ola o lou lava olaga. Mo nisi faamatalaga, alu i le reliefsociety.lds.org.

Mai lo Tatou Talafaasolopito
Ua faamanatu mai e o tatou 

perofeta ua mavae ia i tatou o 
tamaitai ua i ai sa tatou matafaioi 
taua o ni faiaoga i le aiga ma le 
Ekalesia. Ia Setema 1979, sa talo-
saga mai ai Peresitene Spencer W. 
Kimball (1895–1985) ia i tatou ia 
avea ma ni “tuafafine e atama-
mai i tusitusiga paia.” Sa ia fai 
mai: “Ia avea outou ma tagata 
atamamai i tusitusiga paia—e le 
faapea ia ta’u faatauvaaina ai isi, 
ae ia siitia ai i latou! Ia o ai e sili 
atu ona manaomia ona ‘faapu-
tuina’ ia upumoni o le talalelei 
(lea e mafai ona latou tapa i ai 
i taimi e manaomia ai) nai lo 
tamaitai ma tina o e o loo faati-
noina le tele o le faafailele ma le 
aoaoina?” 4

O i tatou uma o faiaoga ma 
tagata aoao. A tatou aoao atu 
mai tusitusiga paia ma saunoaga 
a o tatou perofeta soifua, e mafai 
ona tatou fesoasoani i isi ia o mai 
ia Keriso. A tatou auai i le faa-
gasologa o le aoaoina e ala i le 
faia o fesili anoa ona faalogologo 
lea, e mafai ona tatou maua tali 
e fetaui ma o tatou manaoga 
patino.

Faatuatua, Aiga, 
Toomaga

O LE A SE MEA E MAFAI ONA OU FAIA?
1. O faapefea ona ou saunia e avea  

ma se faiaoga lelei atu?
2. Pe o ou faasoaina atu ea la’u  

molimau i uso ou te vaaia?

TUSIGĀMANATU KONAFESI APERILA 2013
“O le mea ua fai atu ai A’u o le Alii, ua Ou fai atu ai; . . . pe i lo’u 
lava leo po o i le leo o a’u auauna, ua tutusa lava” (MF&F 1:38).

Aoaoina Ia 
Usiusitai
Saunia e Peresitene  
Thomas S. Monson

A o ou tuputupu ae, o taumafa-
nafana uma mai le amataga o 

Iulai seia oo i le amataga o Setema, 
e nonofo ai lou aiga i la matou tamai 
fale i Vivian Park i Provo Canyon i 
Utah.

O se tasi o au uo mamae lava i 
le taimi o na aso saoloto i le vanu o 
Danny Larsen, lea sa umia foi e lona 
aiga se tamai fale i Vivian Park. O aso 
uma ma te feofeoai ai ma ia i lo latou 
itu, e fagogota i le tamai vai ma le 

vaitafe, e ao mai maa ma isi oa, sava-
vali sopo, fe’a’ei, ma olioli i minute 
taitasi o itula taitasi o aso taitasi.

I se tasi taeao na tonu ai ia i maua 
ma Danny ma te mananao e fai se 
afi tolauapi i lena afiafi faatasi ma a 
maua uo uma i le vanu. Sa manao-
mia le na ona faamama o se vaega 
i le fanua e lata ane e mafai ai ona 
matou potopoto ai. Sa mago lava le 
vao o le fanua lea, na le talafeagai 
ai mo lo matou faamoemoega. Sa 
amata ona ma seiina vao uumi, ma 
fuafua ai e faamama faataamilo se 
vaega tele. Sa ma tase’i ma tatoso ese 
i lo ma malosi uma, ae na o le pau le 
mea na maua sa na o ni nai vao ona 
o le fefeu. Na ma iloaina o lea galu-
ega o le a alu ai le aso atoa, ma ua 

A o e iloiloina le konafesi aoao ia Aperila 2013, e mafai ona e faaaogaina nei itulau (ma 
Tusigāmanatu o le Konafesi i lomiga i le lumanai) e fesoasoani ai ia te oe e suesue ma 
faaaoga aoaoga talu ai nei a perofeta soifua ma aposetolo ma isi taitai o le Ekalesia.

amata foi ona mou atu lo ma malosi 
ma le naunautaiga.

Ona ou mafaufau lea i le tali tonu 
lea na oo mai i lo’u mafaufau e valu 
tausaga le matua. Sa ou fai atu ia 
Danny, “E na o le pau lava le mea ta 
te manaomiaina o le susunuina o nei 
vao. E tau lava na ona ta susunuina  
o se li’o i totonu o vao!” Sa vave ona 
ia ioeina, ma ou tamoe atu ai i le 
matou tamai fale e aumai se afi tusi.

Ina ia leai se tasi o outou e manatu 
na faatagaina i maua i le valu tausaga 
e faaaoga se afi tusi, o lea ou te fia 
faamanino atu ai o i maua uma ma 
Danny sa faasa ona faaaogaina se afi 
tusi e aunoa ma le vaavaaiga a tagata 
matutua. O i maua uma na lapataia 
soo i tulaga lamatia o afi. Peitai, na 
ou iloaina le mea na teu ai afi tusi a 
lo matou aiga, ma sa manaomia ona 
faamama le fanua. Sa aunoa ma se 
toe tomanatu, sa ou tamoe atu ai i le 
matou tamai fale ma aumai se afi tusi, 
ma faamautinoa e leai se tasi o vaai 
mai. Sa vave ona ou nanaina i se tasi 
o a’u taga.

Sa ou toe tamoe atu ia Danny, ma 
le fiafia ua i ai i la’u taga le tali i le ma 
faafitauli. Ou te manatua le mafaufau 
ai o le a mu na o le mea lea ma te 
mananao i ai ona tape lea e le afi ia 
lava i se maneta pe ā.

Sa ou tusiina se laau i luga o se 
maa ma susunu loa le vao ma sasao 

T A L A  M A I  L E  K O N A F E S I

O FESILI E MANATUNATU  
LOLOTO I AI:

•  Aisea ua i ai ai a tatou tulafono?
•  Aisea e taua ai mo i tatou le filifili  

e usiusitai i poloaiga a le Atua?
•  O a ni auala na avea ai Iesu Keriso 

ma se faataitaiga o le usiusitai ia  
i tatou?

Mafaufau e tusi ou mafaufauga i  
lau api talaaga pe talanoaina foi ma isi.

Punaoa faaopoopo e uiga i lenei autu:  
Mataupu Faavae o le Talalelei (2009), “Usiusi-
tai,” 200–206; “Usiusitai,” i le Gospel Topics  
i le LDS.org; D. Todd Christofferson, “O Le 
Mana o Feagaiga,” Liahona, Me 2009, 19–23.

ae ai. Sa mumu ae e pei sa sasaa i ai 
se penisini. I le taimi muamua sa ma 
fiafia lava ma Danny a o ma matamata 
i le mou atu o le vao, ae na vave lava 
ona ma iloaina o le a le tapeina e le 
afi o ia lava. Sa ma popolevale ina 
ua ma iloaina e leai se isi mea ma te 
mafaia e taofi ai. Sa amata ona sosolo 
atu le afi taufaamatau i le vao i luga o 
le itu mauga, ma lamatia ai laau paina 
ma isi mea uma i lo latou ala.

Mulimuli ane sa leai so ma faa-
moemoe ae taufetuli loa mo se 
fesoasoani. E lei pine ae faataalise 
atu alii uma ma tamaitai i Vivian Park 
na avanoa ma taga susū, ma sasa le 
afi i se taumafaiga e tape ai. Ina ua 
mavae ni nai itula, sa manavaina ai ni 
nai lefulefu na totoe ai. Sa faasaoina 
laau paina ua leva ona ola, faapea ai 

O Upu 
Faaperofeta i 
Faifeautalai mo 
Tagata
“Ou te folafola atu ia te outou, a  
o outou tatalo ia iloa po o ai e tala-
noa i ai, o le a oo atu i lou mafau-
fau ni igoa ma ni foliga. O upu e 
tautala ai o le a tuu atu i le taimi 
tonu lava e te manaomia ai. O le 
a tatala atu ia te outou ni avanoa. 
O le a faatoilalo e le faatuatua le 
masalosalo, ma o le a faamanuia-
ina oe e le Alii i ni vavega mo oe 
lava ia.”
Elder Neil L. Andersen o le Korama a  
Aposetolo e Toasefululua, “O Se Vavega 
Lava,” Liahona, Me 2013, 79.

ma fale ia semanu e oo atu i ai le afi.
Sa ma aoaoina ma Danny ni lesona 

faigata ae taua i lena aso—o se vaega 
tupito lava, o le taua o le usiusitai.

O loo i ai aiaiga ma tulafono e 
fesoasoani ai e faamautinoa lo tatou 
saogalemu faaletino. E faapena foi, 
ua tuuina mai e le Alii ia taiala ma 
poloaiga e fesoasoani ai e faamauti-
noa lo tatou saogalemu faaleagaga 
ina ia mafai ona tatou faatautaia ma 
le manuia lenei olaga femoumouai 
faaletino ma toe foi atu ai i se taimi 
mulimuli i lo tatou Tama Faalelagi. ◼

Mai le “O Le Usiusitai e Aumaia ai Faamanuiaga,” 
Liahona, Me 2013, 89–90.

TULAGA O FAIFEAUTALAI E OO ATU I LE KONAFESI AOAO O APERILA
Aofaiga o faifeautalai o loo auauna 

atu faamisiona i le taimi nei 65,634

Aofaiga o alii talavou ma tamaitai talavou ua 
maua o latou valaauga faamisiona ae e lei ulu-
fale atu i se nofoaga autu e aoao ai faifeautalai

Silia ma le 
20,000

Aofaiga o alii talavou ma tamaitai talavou o loo 
i ai i le taimi nei i le faagasologa o faatalano-

aga ma o latou epikopo ma peresitene o siteki

Silia ma 
le 6,000

Aofaiga o misiona fou ua faatutuina 58
Mai ia Peresitene Thomas S. Monson, “Susū Maia i le Konafesi,” Liahona, Me 2013, 5.

faamalamalama mai lea a Peresitene 
Henry B. Eyring, Fesoasoani Muamua 
i le Au Peresitene Sili. “E silafia oe e 
le Alii. Na te silafia lē ua Ia finagalo e 
auauna atu i tofiga uma i Lana Ekale-
sia. Na Ia filifilia oe.” 2

I o tatou valaauga, e fai i tatou 
ma sui o le Faaola, ma o le galuega 
tatou te faia—e tusa lava pe o le a le 
faatauvaa e foliga mai ai—e i ai lava 
taunuuga e faavavau. O faatosinaga a 
se faiaoga tuuto a le Peraimeri, mo se 
faataitaiga, e mafai ona musuia ai se 
tamaitiiti e fai se misiona i se aso. Po o 
se faafeiloaiga fiafia a se faasino nofoa 
e mafai ona fesoasoani i se tagata o le 
ekalesia o loo i ai ni faafitauli e lagona 
le talileleia [o ia] i le lotu.

O le a fesoasoani le Alii ia i tatou 
i o tatou valaauga, aemaise lava 
pe a tatou lagonaina le lofituina i 

O le tele o tagata o le Ekalesia o le 
a maua ni avanoa se tele e maua 

ai se “valaauga”—o se tofiga e auauna 
atu ai. “Ua faamoemoe mai le Alii ia 
i tatou taitoatasi ia i ai se valaauga i 
Lana Ekalesia, ina ia mafai ona faama-
nuiaina ai isi e ala i a tatou taleni ma 
faatosinaga,” o le saunoaga lea a Pere-
sitene Ezra Taft Benson (1899–1994).1

O taitai o le Ekalesia, o i latou foi 
ua valaauina e auauna atu, e faalago-
lago i isi tagata o le ekalesia ia talia 
ma faataunuu valaauga e ofoina atu 
ia i latou. O valaauga fou taitasi o se 
avanoa e auauna atu ai ma tuputupu 
ae, ma e tatau ona faia i le lotomaua-
lalo ma le agaga tatalo. O valaauga 
e auauna atu i le Ekalesia e tuuina 
mai e taitai perisitua i le mavae ai ona 
latou sailia o musumusuga mai le 
Alii. “Ua valaauina oe e le Atua,” o le 

O LĒ E VALAAUINA E LE ALII,  
NA TE FAAAGAVAAINA

O  L E  M E A  T A T O U  T E  T A L I T O N U  I  A I

TUU ATU LAU TAUMAFAIGA AUPITO SILI
“O le a atulasi ona faateleina e le Alii lou malosi. Na pau lava le mea ua Ia 
talosaga mai ai o le tuu atu o lau taumafaiga aupito sili ma lou loto atoa. Ia fai 
fiafia faatasi ma le tatalo o le faatuatua. O le a auina mai e le Tama ma Lona 
Alo Pele le Agaga Paia e avea ma au soa e taiala oe. O le a faalauteleina au 
taumafaiga i olaga o tagata e te auauna atu i ai.”
Peresitene Henry B. Eyring, Fesoasoani Muamua i le Au Peresitene Sili, “Tulai i lou Valaauga,”  
Liahona, Nov. 2002, 76. 2002, 76.

tiutetauave. A tatou tatalo i le Tama 
Faalelagi mo le taitaiga, o le a Ia taitai 
atu i tatou e ala i musumusuga ma 
o le a faamanuia i tatou ia lelei la 
tatou auaunaga. E fesoasoani le Alii 
ia i latou o e auauna atu ia te Ia ma o 
le a Ia faaopoopo atu Lona mana i a 
latou taumafaiga (tagai MF&F 84:88). 
E pei ona folafola mai e Peresitene 
Thomas S. Monson, “A tatou i ai i le 
feau a le Alii, ua tatou agavaa i le 
fesoasoani a le Alii. Ia manatua o lē  
e valaauina e le Alii, e faaagavaaina  
e le Alii.” 3

A o tatou mulimuli i le faataitaiga a 
le Alii o le auauna atu ma faataunuu 
ma le usiusitai o o tatou valaauga ma 
tiutetauave i le Ekalesia, o le a faama-
nuiaina o tatou olaga ma mafai ona 
avea atili i tatou e faapei o le Atua 
(tagai Moronae 7:48; MF&F 106:3). ◼

Mo nisi faamatalaga, tagai i le mataupu 
14 i le Aoaoga a Peresitene o le Ekalesia: 
Lorenzo Snow (2012).

FAAMATALAGA
 1. Ezra Taft Benson, i le Dieter F. Uchtdorf, 

“Faamaualuga Le Mea E Te Tu Ai,” Liahona, 
Nov. 2008, 54.

 2. Henry B. Eyring, “Tulai i Lou Valaauga,” 
Liahona, Nov. 2002, 76.

 3. Thomas S. Monson, “Valaauga o Tiute,” 
Liahona, Iulai 1996, 42.

Tatou te le sailia ni valaauga,  
pe tatou te masani foi e tetee 
ni valaauga lea e oo mai e ala 
i le pule tatau o le perisitua 
(tagai Mose 6: 31–32).

O valaauga uma lava e tutusa le taua; e 
manaomia e le Ekalesia ni taitai o le vasega 
pepe e faapena foi i peresitene o le Aualofa 
(tagai 1 Korinito 12:14–18). O le auala tatou 
te auauna atu ai e sili atu le taua nai lo le o fea 
tatou te auauna atu ai.

E mafai ona tatou vaai i tusitaulima, tusi 
lesona, o fautuaga a taitai o le Ekalesia, ma 
isi punaoa e aoao mai ai o tatou tiutetauave 
ma fesoasoani e tali a tatou fesili.

O le faataunuuina 
o o tatou 
valaauga e aumai 
ai faamanuiaga 
ma le olioli (tagai 
Mataio 25:23).

A tatou fesoasoani 
e fai le galuega a le 
Alii, e mafai ona tatou 
tatalo ma maua Lana 
fesoasoani (tagai  
MF&F 84:88).

TALIINA O FESILI
Aisea e i ai faifeau e le totogia a la outou Ekalesia?

Mai lava i le amataga, ua valaauina ai e le Alii Ona soo mai 
tagata masani e eseese mea e o mai ai. Sa latou auauna atu ona 
o le alolofa i le Alii ma isi. Mo se faataitaiga, i le Tusi a Mamona, 
sa filifili e le perofeta o Alema taitai perisitua ma “poloaiina 
foi i latou . . . [e] galulue i o latou lava lima mo lo latou lava 
tausiga. . . .

“Ma o faitaulaga, ia aua ne’i faalagolago i le nuu mo le 
tausiga o i latou; ae ia latou maua le alofa tunoa o le Atua mo 
a latou galuega” (Mosaea 18:24, 26; tagai foi 2 Nifae 26:29–31; 
Mataupu Faavae o le Faatuatua 1:5).

Ua faapena foi i o tatou aso, o se valaauga e auauna atu 
tatou te maua ai le avanoa e fesoasoani ai i isi ma ia atiae ma 
faasoa atu a tatou taleni ma meaalofa faaleagaga. Ua lava ma 
totoe le totogiina o i tatou mo la tatou auaunaga e ala i faama-
nuiaga mai le Alii.AT

Saunia e Kaci Cronin

O lo’u toalua e matuai logonoa 
lava ma e matua tuuto lava i le 

talalelei. Ae peitai, o le tele o tausaga 
o tauiviga ia malamalama i fonotaga 
faalevaiaso a le Ekalesia na musu ai 
o ia e auai i fonotaga ma faasalalauga 
faaopoopo a le perisitua. E ui sa faauo 
ma faamalosiau i ai tagata o le matou 
uarota, ae o lo latou le malamalama 
i se fesoasoani faatekinolosi sa ia 
manaomia ina ia mafai ai ona auai 
i fonotaga, sa masani ai ona lagona 
e lo’u toalua le tuua toatasi ma le le 
fiafia.

Sa fou i matou i le uarota, ma sa 
oo mai le taimi o le konafesi aoao. Sa 
sauni ma le musuā lo’u toalua e alu i 
le sauniga aoao a le au perisitua, ma 
mafaufau po o a faafitauli o le a la 
fetaiai a o ia taumafai e matamata i le 
faasalalauga. Sa taunuu atu o ia ma iloa 
ai e leai se tasi na iloa le faiga e tuu ai 
faaupuga i luga o le masini tele e fana 
ai ata i luga o le ie, o lea sa toso atu ai 
se televise i totonu ma faatulaga i le 
tulimanu. Ae peitai, sa i ai, se faafitauli 
laitiiti. O le uaea sa manaomia e sulu i 
le televise sa faaaoga sese e faatulaga 
ai le masini e fana ai ata, ma faapea 
ona leai ai se aoga o le televise. O lo’u 
toalua, o le ua masani i tulaga faapenei, 
sa alu atu i le potutusi ma amata ai ona 
vaavaai solo mo le uaea o le masini e 
fana ai ata. Ina ua uma ona sue solo 
i ni isi o atigipusa ma kapeneta, sa ia 
maua ai se uaea puupuu na fuafuaina 
mo le masini e fana ai ata.

Talu ai ona sa lata ina amata le faa-
salalauga, o lea sa tau popole ai tagata 
uma i le tapeina ma le fetuunaia o se 
mea. O le uaea sa maua e lo’u toalua 
sa le au atu i le televise sa i luga o le 
fata e tulei ai, o lea sa tatau ai ona sii 
ifo le televise i se laulau e maualalo 
ane. Sa ia tuleia atu le fata i fafo o le 
falelotu i totonu o se potu lata ane. 
Ona amata ai lea ona ia tatalaina le 
televise ma mafaufau pe mata o le a 
i ai se tagata e alu atu e fesoasoani ia 
te ia i le siiina. O le taimi lena, sa ia 
lagonaina ai le ulu atu o se tagata i le 
potu. O le epikopo. Sa fiafia le loto 
o lo’u toalua a o la siiina toalua le 
televise i luga o le laulau. Sa faaola e 
lo’u toalua le televise a o toso mai e le 
epikopo se nofoa ma tuu faasaga atu i 
le lau o le televise.

Sa faafetai atu i ai lo’u toalua mo 
lana fesoasoani ma la 
faatalofa, ma sa liliu le 
epikopo ma agai atu i le 
faitotoa. Sa matuai 
te’i lo’u toalua, 
ona sa pasia 
e le epikopo 
le faitotoa ma 
agai atu i le mea 
sa faatutu ai 
nofoa ma faa-
lagolago i le 
puipui. Sa ia 
uu mai se 
nofoa 

A U A U N A G A  I  L E  E K A L E S I A

se tasi ma saofai i talaane o lo’u toa-
lua. Sa saofafai le toalua lenei o le tasi 
i talaane o le isi i le taimi atoa o le 
sauniga.

O le taimi nei e auai fiafia lo’u 
toalua i ana fonotaga. O si faatinoga 
faigofie o le agalelei a le epikopo 
na siitia ai le agaga o lou toalua ma 
faatagaina ai le faafetai e ulu atu i lona 
loto. E ui o loo alia’e pea lava ni isi o 
faafitauli, ae ua ia le toe lagonaina le 
tuua toatasi po o le le taliaina. Ua suia 
e faavavau le manatu o lo’u toalua 
e ala i faatinoga musuia a se tasi o 
leoleo mamoe a Keriso. ◼
O le tusitala e alala i Misisipi, ISA.

Mo faamatalaga e uiga i punaoa 
o loo i ai mo manaoga faapitoa 

eseese, asiasi i le disabilities.lds.org.

O SE TELEVISE MA  
SE AGAGA SIITIA

O le faamaoni ma le amiosao “e 
manaomia ai e se tagata ona fai 

pe tautala i le mea sao e tusa lava 
po o a tulaga po o a foi manatu o 
isi tagata,” o le saunoaga lea a Elder 
Christoffel Golden Jr. o le Fitugafulu 
i se tusiga o loo i itulau 48–49 o le 
lomiga o le masina lenei.

O le tusiga o loo faamatala ai e uiga 
i se mea na tupu i le soifuaga o Elder 
Joseph B. Wirthlin (1917–2008) o le 
Korama a Aposetolo e Toasefululua. A 
o avea o ia ma se tagata aoga i le kolisi, 
sa taalo ai Elder Wirthlin i se taaloga 
sue siamupini o le lakapi faaAmerika. 
Sa tuu atu ia te ia le polo, oso agai 
i luma, peitai e lua inisi (5 cm) sa le 
au ai i le laina sikoa. I le pito i lalo o 
le faaputuga o tagata taaalo, nai lo le 
uunaia i luma o le polo, sa ia mana-
tuaina upu a lona tina e faapea e tatau 
ona ia faia i taimi uma le mea sa’o. Sa 
ia tuua ai le polo i le mea sa i ai.

O fautuaga nei, faapea ai ma a oe 
lava faataitaiga, e mafai ona fesoasoani 
atu ia te oe e aoao ai lau fanau e uiga 
i nei mataupu faavae o le talalelei.

Fautuaga mo le Aoaoina  
o le Autalavou

•  Faitau faatasi ma lau tama tala-
vou le vaega e uiga i le faamaoni 
ma le amiosao i le Mo Le Malosi 
o le Autalavou. Talanoa i faa-
manuiaga o le faamaoni ma le 
amiosao.

•  Fuafua e fesili atu i lau tama 
talavou e fesoasoani atu e saunia 

FAAMAONI MA LE AMIOSAO

A O A O  A T U  O  L E  M O  L E  M A L O S I  O  L E  A U T A L A V O U

MAU E UIGA I LE  
FAAMAONI MA  
LE AMIOSAO
Iopu 27:4–5

Faataoto 20:7

1 Peteru 2:12

Alema 53:20

Mataupu Faavae  
ma Feagaiga 124:15

Mataupu Faavae  
o le Faatuatua 1:13

AT
A 

NA
 T

US
IA

 E
 T

AI
A 

M
O

RL
EY

se suega pupuu “O Le A Se Mea 
E Te Faia? mo le afiafi faaleaiga. 
Faaaoga le Mo le Malosi o le 
Autalavou e fai ma taiala ma 
lisi ni tulaga o le a tuuina atu ai 
i se tasi le avanoa e faaali ai le 
faamaoni ma le amiosao. Ia fai e 
le aiga le suega ma talanoaina ia 
taunuuga.

•  Ua saunoa faafia mai Peresitene 
Thomas S. Monson e uiga i le 
faamaoni. Sue se tasi o ana savali 
ma faasoa atu i lou aiga. O loo 
ta’ua i lalo nisi o filifiliga:

“O Le Perofeta o Iosefa 
Samita: Faiaoga e ala i Faataita-
iga,” Liahona, Nov. 2005, 67.

“Fiafia—o le Sailiga Lautele,” 
Liahona, Mat. 1996, 2.

“O Le Sailiga O Le Ola Atili,” 
Liahona, Aok. 1988, 2.

Fautuaga mo le Aoao  
Atu o Tamaiti

•  O le amiosao e aofia ai le faa-
maoni ia te oe lava. Ina ia faaalia 
lenei mea, fuafua e fai se lesona 
o le afiafi faaleaiga lea e tuu ai se 
meaai suamalie i luma o tamaiti. 
Fai atu ia i latou e le mafai ona 
latou fetagofi i ai seiloga e fai atu 
e fetagofi i ai. Ona moeiini lea o 
ou mata pe fusi ou mata ma fesili 
atu, “Pe ua tatau ona outou aia le 
meaai suamalie i le taimi lenei, 
ona ua le mafai ona ou vaai atu?” 
Talanoa e uiga i mea amiotonu 
e mafai ona latou faia pe afai e 

le o tilotilo atu se tagata, e pei o 
le tatalo a le tagata lava ia. Faa-
manatu atu ia i latou e mafai e 
le Tama Faalelagi ona vaai mai i 
taimi uma ia i latou.

•  Fuafua e faaaoga ma lau tama 
talavou le suega puupuu na 
fatuina (tagai i luga), pe fatu se 
suega puupuu ua fetuunai mo 
lau fanau laiti e fesoasoani ia 
latou iloa ai po o le a le faama-
oni po o le le faamaoni. Tuu atu 
ia i latou e talanoa i a latou tali. 
Afai e i ai uma sau fanau talavou 
ma tamaiti laiti ifo, fuafua e tuu 
atu i le fanau talavou e fesoa-
soani i tamaiti laiti ifo i le suega 
puupuu. ◼

Saunia e Sang-Ick Han

Pe a ma le 12 tausaga ua mavae, sa 
matou malaga ese mai ai ma lo’u toa-
lua ma le ma fanau tama e toafa mai 

le Ripapelika o Korea i Niu Sila. A o ou fai-
galuega ai o se sui pule i se aoga Korea i Niu 
Sila, sa ou feiloai ai i le toatele o tagata Korea 
o e sa tauivi e faamasani i se aganuu fou ma 
i ni tulafono ma ni aiaiga fou. Sa ou manao e 
fesoasoani ia i latou ma saofaga foi ia Niu Sila, 
o lea sa ou manatu ai o le avea ma se loia o 
se tasi lea o auala e sosoo ai ituaiga o tagata e 
toalua ma atunuu. O lea la, ina ua uma ona ou 
tatalo e faamautu mai la’u faaiuga, sa ou filifili 
loa i le 53 o o’u tausaga e auai i le aoga faaloia.

Sa ou iloaina o le a luitauina. Ae ina ua ou 
mauaina tusi lesona o le kosi, sa ou iloa ai o le 
a sili atu le faigata nai lo le mea sa ou mafau-
fauina. O tusi lesona taitasi o le kosi sa matuai 
mafiafia, ae o anotusi sa foliga mai e le mafai 
ona ou malamalama i ai. E ui lava sa ou fesoa-
soani e faaliliu mai le Igilisi i le faaKorea mo 
konafesi aoao mo le toeitiiti 10 tausaga, ma ou 
faamaeaina se tikeri o le matuaofaiva i le faa-
aogaina o le gagana i Niu Sila, ae o faaupuga 

E LEAI LAVA SE MEA E TASI E LE MAFAIA  

faaletulafono sa foliga mai o se ituaiga Igilisi e 
matuai ese lava.

Ina ua ou foi mai i le fale i le aso muamua 
o le aoga, sa ao ona ou manatunatu loloto pe 
tatau ona ou faaauau pea pe faamaamulu a’o 
lei amataina. I lena taimi o le le mautonu, e 
tasi se manatu sa tumatilatila mai: E mafai ona 
faamanuiaina a’u pe afai ou te faalagolago 
atoa atu i le Alii.

Ona ua ou iloa o loo soifua le Atua ma e 
tali mai i a tatou tatalo, o lea sa ou ole atu ai ia 
te Ia mo se fesoasoani. Sa ou manatua se tasi 
o mau i le Tusi Paia lea sa aumaia ia te a’u le 
mapusaga tele: “Aua e leai lava se mea e tasi e 
le mafaia e le Atua” (Luka 1:37). O le mau lena 
sa tuuina mai ia te au le malosiaga e agai ai i 
luma.

Soo se taimi ou te feagai ai ma faigata i le 
taimi o a’u suesuega, sa saunia i taimi uma e le 
Atua se auala pe auina mai agelu—tagata loto 
fesoasoani—e taialaina a’u.

I se tasi o aso sa ou tauivi ai e faauma se 
meaaoga. Sa ou faia le mea sili sa ou mafaia, 
ae sa le mafai ona ou iloa tonu le mea sa 
manao le faiaoga matou te faia. Ina ua oo i le 

 Sa faamanuiaina e le 
Alii ia Uso Sang-Ick 
Han i le tele o auala e 
fesoasoani ai ia te ia 
e faauu mai le aoga 
faaloia i le 55 tau-
saga o lona matua.

E LE ATUA

Aso Sa, sa ou faataatiaese uma a’u meaaoga 
ina ia ou taulai atu i o’u tofiga o le Lotu. I le 
avea ai o se fautua maualuga a le siteki, sa 
ou asiasi atu ai i se uarota na tofia i ai a’u e 
lauga i le sauniga faamanatuga. Ina ua uma 
le sauniga, sa oo mai se uso ia te a’u ma fai 
mai sa vaai ia te a’u i totonu o le potuaoga. 
Ou te le’i iloaina o ia foi o se tagata aoga 
faaloia. Ina ua fesili mai o ia pe na a mai la’u 
meaaoga, sa ou ta’u faamaoni atu ia te ia sa 
faigata ia te a’u. Ona ia ofo mai lea e sau i 
lo’u fale e fesoasoani mai ia te a’u. Ana ou le 
alu i lena uarota ma feiloai ia te ia, e le mafai 
ona ou auina atu la’u meaaoga i le taimi e 
tatau ai. O ia o se agelu na auina mai e le 
Atua e tali i la’u tatalo.

I se tasi o a’u vasega e sili ona faigata, 
sa aoao mai ai le faiaoga mo le lua itula e 
aunoa ma le malolo i taimi uma e fai ai le 
matou vasega. Sa faigata ona malamalama e 
le gata i le mataupu o le vasega ae faapea foi 
i le tautala a le faiaoga, o lea faatasi ai ma le 
faatagaga, sa ou pueina ai ana aoaoga e toe 
faalogologo i ai. O se tasi aso sa ou mauaina 
ai se imeli mai se tamaitai ou te le’i iloa. Sa ia 
faailoa mai o ia o se tasi o le vasega ma fesili 
mai pe mafai ona ou faasoa atu lesona sa ou 
pueina, ona o ana taimi faigaluega e le auai 
atu ai o ia i nisi o taimi i le vasega.

Ioe sa ou fiafia e avatu ia te ia kopi o 
lesona sa ou pueina. Sa ou faapea sa ou 
fesoasoani ia te ia, ae e le’i leva ae ou iloaina 
o ia foi o le isi agelu na atofaina e le Atua e 

O TAUIVIGA E  
AUMAIA AI LE 
TUPUTUPU AE 
“Atonu o le a tatou 
tauivi ina ia ausia a 
tatou sini, ae e mafai 
ona aumaia e a tatou 
tauiviga se tele o le 
tuputupu ae e pei o lo 
tatou aoaoina. O malo-
siaga tatou te atiina ae 
i le faatoilaloina o luitau 
o le a i ai pea ia i tatou i 
le faavavau a sau.”
Elder Dallin H. Oaks o le 
Korama a Aposetolo e Toase-
fululua ma Kristen M. Oaks, 
“Aoaoina ma le Au Paia o  
Aso e Gata Ai,” Liahona,  
Ape. 2009, 31.

fesoasoani ia te a’u. Ina ia pasia le vasega, na 
tatau ona matou auina atu ni meaaoga se lua 
ma su’e se suega e tolu itula le umi. Sa fesoa-
soani mai o ia ia te a’u e faauma ia meaaoga 
ma tapena mo le suega. Ana leai lana fesoa-
soani, ou te manatu ailoga ou te pasi.

Faatasi ai ma faigata o le avea ma tagata 
aoga matua atu ma se tagata e le’i tautala i le 
Igilisi mai le laitiiti, sa i ai isi tiutetauave sa faa-
pea ona luitauina ai le faamaeaina o le polo-
kalama. O la’u galuega, matafaioi i le nuu, ma 
valaauga o le Ekalesia na alu ai le tele o lo’u 
taimi, ma sa ou taumafai foi e tuu atu i o’u 
tiutetauave e aupito taua o le avea ma se tane, 
tama, ma se tamamatua le tausiga ma le taimi 
sa latou manaomia. Ina ua iloa e se tasi o a’u 
uo mea uma sa tatau ona ou faia e faaopoopo 
atu i a’u suesuega, sa fai mai o ia sa o se mea 
faavalevalea lo’u aoga faaloia pe a mafaufau 
atu i isi a’u matafaioi uma. Ae peitai, sa ia te 
a’u le talitonuga e faapea “o mea e le mafaia  
e tagata, e mafaia e le Atua” (Luka 18:27).

I le 55 o o’u tausaga, sa taliaina ai a’u i 
le laulau o se loia e tuuina atu fautuaga i 
se tulaga faalauaitele ma se loia e tu mo se 
tagata i le Faamasinoga Maualuga i Niu Sila. 
Ou te faafetai ona e le gata ina avea a’u ma 
se loia e ui lava i le maagao o le gagana, ae 
na maua ai foi sa’u molimau malosi atu e 
faapea o loo soifua le Atua ma e tali mai i 
a tatou tatalo amiotonu. Ou te iloa e leai se 
mea e faigata i Lona fesoasoani mai. ◼
O le tusitala e alala i Niu Sila.

O tausaga pōpōfou 
i le talafaasolo-
pito o Le Eka-

lesia a Iesu Keriso o le 
Au Paia o Aso e Gata Ai 
o ni tausaga o le maoae 
o tofotofoga. O taitai o 
e sa sao mai i nei aso 
pōpōfou, e pei o Polika 
Iaga, Heber C. Kimball, 
Ioane Teila, Uilifoti 
Uitilafi, Lorenzo Snow, 
ma Iosefa F. Samita, 
atonu sa mafai ona latou 
sao mai i tofotofoga na 
toetoe a le mafai ona 
gafatiaina o le sopoia o 
laufanua valevalenoa ma 
le faatuina o le Ekalesia i 
Mauga Papa.

Ou te lagona o paionia o tausaga ua 
mavae o le a ataata mai i le vaaia o mea 
ua ausiaina e le Au Paia o Aso e Gata Ai. E 
tele mea tatou te nofoaitalafu ai i paionia 
ma e le tatau ai ona galo, o le manuia ua i 

Saunia e Elder M. Russell Ballard
O Le Korama a Aposetolo  
e Toasefululua

E manaomia ona tatou savavali faatasi o ni paionia o aso nei, ola 
i olaga faaKeriso, lagolago i faapogai lelei i o tatou alalafaga, ma 

faamalolosia o tatou aiga ma auaiga.

I Aso La ma Aso Nei

ai nei ua fausia i luga  
o tauau ma le lotototoa 
o sauai lotomaualalalo o 
aso ua mavae.

O le saunoa ai e 
faatatau i o tatou paionia 
faatuatua, sa saunoa ai 
Peresitene Gordon B. 
Hinckley (1910–2008): 
“E lelei le tepa i aso ua 
mavae ia maua mai ai le 
talisapaiaina o le taimi 
nei ma le vaaiga mo le 
lumanai. E lelei le vaai 
atu i amioga mama o i 
latou o e ua muamua 
atu, ina ia maua mai ai 
le malosiaga mo soo se 
mea e taoto mai i luma 
atu. E lelei le tomanatu 

i galuega a i latou o e sa matuai galulue 
malosi ae itiiti lava ni mea sa maua i lenei 
lalolagi, ae e mai i na miti ma uluai fua-
fuaga, sa faafaileleiina lelei, ua oo mai ai 
se seleselega tele lea ua tatou aeae ai. O 

Faatuatua ma le Lototetele o Paionia  

E tele mea tatou te nofoaitalafu ai i 
paionia ma e le tatau ai ona galo, o le 
manuia ua i ai nei ua fausia i luga o 
tauau ma le lotototoa o sauai loto-
maualalalo o aso ua mavae, o le sau-
noaga lea a Elder Ballard, ua faaalia 
lona ata i le pito i luga faatasi ai ma 
paionia talavou sa toe faatinoina [le 
malaga a paionia].

a latou faataitaiga maoae e mafai ona avea ma se uunaiga 
faatauanau mo i tatou uma, aua o i tatou taitoatasi o se 
paionia i lona lava olaga.” 1

Faatuatua e Mulimuli Ai
Sa le na o i latou o e sa taitai sa lava le faatuatua e muli-

muli ai ia Polika Iaga i le toafa lafulafua. E toatele tagata 
masani ae o ni tagata totoa o le Ekalesia sa o mai ai foi. 
Mai le talafaasolopito o le Ekalesia ua tatou iloa ai o matua 
o Oliva Huntington, o e i le 1836, sa tuua ni tamaoaiga se 
tele i Watertown, Niu Ioka, e aofia ai se faatoaga e 230-eka 
(93 ha) ma se fale maa lelei ma ni fale faatoaga se lua 
na mautu lelei ona puipui, ma faatasi ai ma lo laua 
aiga sa o atu i le malaga e faatasi atu ma le Au 
Paia i Katelani, Ohaio.

Ina ua uma ona latou tuua a latou mea 
uma, sa tusia e Oliva, “Sa o se mala i [o’u 
matua] uma, le vaaia o le manaomia e le 
tasi o se mea ae na sili atu le leaga [o le] 
vaaia o le la fanau o fetagisi mai mo se 
falaoa ae na leai se mea e avatu ia i latou 
pe iloa foi po o le fea o le a maua ai se isi 
meaai.” Sa faamaonia e Oliva le faatuatua o 
lona aiga i le faapea mai, e le’i faalogo lava o ia o 
muimui pe faitio ona matua faasaga i soo se taitai  
o le Ekalesia pe faaalia se masalosalo e uiga i le 
moni o le galuega.2

O Emeli Paterika, o le afafine o le uluai epikopo 
o le Ekalesia i lenei tisipenisione, sa manatuaina 
le tuua o lo latou fale manaia i Painesville, Ohaio, 
ae siitia atu i Jackson County, Misiuri, i le 1831 ae 
faatoa fitu ona tausaga.3 E le’i leva lava, ae tutu-
liese lona aiga mai lo latou fale e ni tagata faa-
tupu vevesi ma sa tatau ai ona toe siitia atu i Clay 
County. Sa ia faamatalaina le ala na iu ai ina latou 
maua se “fale ogalaau tuai lea sa faaaoga mo se 
fale o manu. . . . Sa na o le tasi le potu tele sa i ai, ma se 
tamaifale, ae o lena tamaifale sa le tele sona aoga, ona o 
le fola sa toetoe lava a malepe uma, ma sa matuai mafia-
fia ai isumu ma gatagaolo mo se nofo lelei ai. Sa i ai se 
magalafu telē i se tasi o potu na mafai ona nofoia, ma sa 
tautau ni palanikeke i tua atu o ni nai futu mai le afi ma o 
aiga e toalua, e sefululima pe sefuluono le aofai, sa faa-
pupuu faatasi i totonu o nei palanikeke e taofiofi ai mai le 
malō tiaa ona sa maatiati lava le malulu o le tau, sa matuai 
malulu lava sa faapea ona to’a ai le vaiutu o le peni a o 
saofai tamā e tusitusi i autafa o le afi.” 4

Mulimuli ane sa siitia atu le aiga i Ilinoi. Sa aoteleina 
e Emeli lo latou aafiaga: “Sa faigata lava na taimi ma sa 
matou matuai matitiva lava, o le gaoia ma le tutuli faama-
losi mai i o matou fale ma meatotino i le tele o taimi, ma le 
tele o ma’i sa maua ai.” 5

O Phoebe Carter sa faapena foi ona taitaiina mai le 750 
maila (1,200 km) mai Scarboro, Maine, i Katelani, Ohaio, 
i le 1835. Sa 28 tausaga o Phoebe i le taimi sa manao ai e 
faatasi atu i tagata o le Ekalesia, e ui lava ina sa na o ia lana 
malaga. E pei ona ia lipotia mulimuli ane: “Sa ofo a’u uo i 
la’u malaga, sa faapena foi ia te a’u, ae sa i ai se mea sa i 

totonu sa uunaia au. O le mafatia o lo’u tina i lo’u tuua 
o le aiga sa toetoe lava a le mafai ona ou tatalia; 

ma ana leai le agaga i totonu ua leva lava ona 
ou fati. Fai mai lo’u tina e sili atu lona vaai ua 

tanu a’u nai lo lo’u alu atu toatasi i le lalolagi 
le alofa. . . . ‘Phoebe,’ sa ia fai mai ai ma le 
faatauanau, ‘e mafai ona e toe foi mai ia te 
a’u pe a e iloa e sese le faaMamona?’ Sa ou 
tali atu faatolu, ‘Ia, tina, ua lelei.’ . . . Ina ua 
oo i le taimi ou te aluese ai, sa ou le faatua-

tuaina a’u lava ou te fai atu tofa, o lea sa ou 
tusia ai a’u faatofa ia i latou taitoatasi, ma tuu i 

luga o la’u laulau, momo’e i lalo o le faasitepu ma 
puna i totonu o le taavaletoso. Sa faapena ona 
ou tuua ai lo’u aiga peleina sa ou ola ae ai ina 
ia sosooina lo’u olaga ma le Au Paia a le Atua.” 6

O le taimi lena, sa leai ma se manatu o 
Phoebe o ona tulagavae o le faatuatua o le a 
taitaiina atu ai o ia i se malaga e sili atu le umi 
nai lo le 750 maila (1,200 km) i Katelani. O le a 
faaipoipo o ia ia Uilifoti Uitilafi ma auai faatasi 
ma ia i le malaga e ui atu i Misuri i Navu ma 
sosoo ai ma le malaga e 1,350 maila (2,170 km) 
e ui atu i fanua togavaoa e tau atu i le Vanu Tele 
o Sate Leki.

Sa auai le tamā o lo’u tamamatua o Henry Ballard i le 
Ekalesia ia Fepuari 1849 i Thatcham, Egelani, o se alii e 17 
tausaga le matua. Ina ia totogi mo lana malaga atu i Ame-
rika, sa faakonekarate atu lana auaunaga mo le lua tausaga 
i se kamupani sa umiaina e Lorenzo ma Erastus Snow se 
vaega. Sa faafaigaluega o ia e tutuli atu se lafu mamoe i 
sisifo i le Vanu o Sate Leki. Sa faamatalaina e Henry lona 
ulu atu i le vanu i upu nei:

“Ia Oketopa a o ou tūtūlia atu mamoe i lalo o se mauga 
laitiiti ma ui atu i le gutu o le Emigration Canyon, o le taimi 
muamua lea na ou vaaia ai le Vanu o Sate Leki. A o ou 

Sa leai ma se 
manatu o Phoebe 
Carter o ona 
tulagavae o le 
faatuatua o le a 
taitaiina atu ai o 
ia i se malaga e sili 
atu le umi nai lo le 
750 maila (1,200 
km) mai lona aiga i 
Scarboro, Maine, i 
Katelani, Ohaio.



 I u l a i  2 0 1 3  19

olioli i le vaaia o le ‘Nuu Folafolaina,’ sa ou 
nofo ma le fefe ina ne’i iloa mai a’u e se tasi. 
Sa ou lafi i tua o pupuvao i le aso atoa seia 
oo ina pogisa, ona o lavalava masaesae sa 
ou ofuina sa le’i ufiufia atoa ai lo’u tino ma 
sa ou mā e vaaia a’u faapea. Ina ua pogisa 
sa ou savali atu i le fanua i se fale sa mumu 
mai ai se moli . . . ma tu’itu’i ma le popole 
i le faitotoa. O le mea na lelei ai, sa tali mai 
e se tamaloa le faitotoa ma o le mumu o le 
moliga’o sa le iloa atoa mai ai a’u e isi tagata 
o lona aiga. Sa ou augani atu mo ni lavalava 
e ufiufi ai lo’u tino faasausau ina ia mafai ona 
faaauau la’u malaga ma su’e o’u matua. Sa 
tuuina mai ia te a’u ni lavalava ma o le aso na 
sosoo ai sa faaauau ai la’u malaga ma taunuu 
atu i le Aai o Sate Leki i le aso 16 o Oketopa, 
1852, [ma sa ou] lagonaina le matuai faafetai 
tele i le Atua ona sa ou taunuu atu i lo’u aiga 
i le lumanai ma le saogalemu.” 7

Faatasi ai ma le anoanoai o a tatou faa-
manuiaga i aso nei, ua tumu ai lo’u loto i le 
alofa ma le faamemelo mo se tuaa ua sili ona 
tamalii ma lototoa.

O le tina o lo’u tinamatua o se tamaitai 
Sikotilani e igoa ia Margaret McNeil, o lē sa o 
mai i Iuta ma ona matua i le 13 o ona tau-
saga. Sa ia savalia laufanua valevalenoa ma 
faafoeina se povi, ma fafa lona tuagane laitiiti 
o James i le tele o le ala. Sa tolauapi lo latou 
aiga i le itu maouta o Ogden, ma mulimuli 
ane sa ia tusia ai le faamatalaga lenei i le 
talaaga o lona olaga: 

“O le isi itu o le fanua mai le mea sa 
matou nonofo ai, sa i ai se tamai fale, ma o 
fafo i le fanua sa i ai se faaputuga tele lava o 
maukeni. Sa toetoe lava a matou feoti uma 
i le fiaaai. Sa tuli a’u e lo’u tina i le fale lea e 
augani atu mo se maukeni, ona e le’i i ai ma 
se matou sene apa na i ai, ma o nisi o tamaiti 
sa matuai vaivai lava ona o le fiaaai. Sa ou 
tu’itu’i atu i le faitotoa, ma sa oo mai se olo-
matua ma fai mai, ‘Sau i totonu, sau i totonu, 
sa ou iloa lava o le a e sau ma sa faatonuina 
a’u e avatu ni meaai ia te oe.’ Sa ia tuu mai ia 
te au se papafalaoa tele lava faatoa vela ma 
fai mai e fai i lo’u tina o le a alu atu o ia i se 
taimi e le o toe mamao. E le’i leva ae sau o ia 

Sa taunuu atu Henry 
Ballard i le Vanu o Sate 
Leki i ni lavalava masae-
sae. Ina ua pogisa, sa ou 
augani atu mo ni lava-
lava e ufiufi ai lo’u tino 
faasausau ina ia mafai 
ona faaauau la’u malaga 
ma su’e o’u matua.

ma aumai mo i matou se taumafataga manaia ua vela, o se 
mea na leva matou te le’i toe mauaina.” 8

Laveai Faaletino ma Faaleagaga
Mai aafiaga o paionia, ua tatou iloa ai le mea e ta’u o le 

faatuatua ma le lototoa moni sa faaaoga e sopoia ai laufa-
nua valevalenoa i le 165 tausaga ua mavae. E ui o paionia i 
taavaletosolima ua fai ma sui o le itiiti ifo ma le 10 pasene 
o le Au Paia o Aso e Gata Ai na malaga mai mai le 1847 
i le 1868, ua avea i latou ma se faailoga taua i le aganuu 
a le AAG, ua faatusa i ai le faatuatua ma le ositaulaga a le 
tupulaga paionia.

E pei ona outou manatua, sa fetaui vaega a 
Uili ma Matini ma le vave toulu o le kiona i 
Wyoming, ma e toatele le Au Paia sa maliliu 
ai i le malulu. A o i ai i le auala i ni nai tau-
saga ua mavae e toe faaolaola o latou tula-
gaaao, sa matou tutu ai ma le matou aiga  
ma vaavaai ifo i lalo i le eria o Sweetwater  
i le mea sa pa’ulia ai le vaega a Uili, i le 
malulu ma le momole i le fiaaai. Ua tatou 
faitau mai i a latou api o talaaga e uiga i o 
latou tofotofoga faigata ma le olioli i le latou 
laveai. Sa tusia e John Chislett:

“E fetaui lava le goto matagofie ifo o le la i tua 
ane o atumauga mamao, . . . ae vaaia loa nisi o 
taavale toso o agai mai ia i matou. Sa salalau le 
talafou i le tolauapiga e pei o se afimumu. . . . Sa 
faalogoina le alalaga i le olioli; sa maligi loimata 
o tamaloloa aumalolosi seia oo ina tafe saoloto 
ifo loimata i o latou alafau maanuminumi ma mu 
i le la. . . .

“. . . O le afiafi lena, mo le taimi muamua i sina 
vaitaimi umi, sa faalogoina ai pese a Siona i le 
tolauapiga. . . . Faatasi ma le faamalieina o le fia-
aai, ma loto na faatumulia i le faafetai i le Atua ma o matou 
uso lelei, o lea sa matou lotogatasi ai i le tatalo, ona mapu 
ai lea i malologa.” 9

A o matou tutu i le mauga lea ua ta’ua nei “o le Emi-
nence,” sa faagaeetia a’u e tuuina atu la’u molimai i lo’u 
aiga ma isi sa matou faatasi ai iina. Sa ou faapea atu, “E pei 
lava o le agaga faafetai sa i ai i nei paionia faamaoni i le 
vaaia o le vaega laveai, ua sili atu le tele o le laveai e ala i 
le Togiola a le Alii o Iesu Keriso.” Sa ou faamanatu atu i le 
matou vaega e tusa lava po o a fesootaiga faalelotu, o le 
Alii o Iesu Keriso—le Faaola o le lalolagi—o le totonuga-
lemu lea o talitonuga uma Faa-Kerisiano, ma ua Ia laveaia 

tagata uma. E ala mai i Lana Togiola, ua Ia tuuina mai ai ia i 
tatou uma le faamoemoe i le taimi nei ma le faamautinoaga 
i le faavavau.

Faatoilaloina o le Togavao o Aso Nei
O puapuaga o paionia sa faamalosia ai se malosiaga i o 

latou olaga lea ua faapea ona tuufaasolo mai ai ia i tatou. 
O le la’uina o ni nai meatotino i totonu o taavale solofanua 
po o taavaletosolima ma le savalia o le 1,300 maila (2,090 
km) e le o le auala lea o le a talosagaina ai le toatele o i 
tatou e faaali atu lo tatou faatuatua ma le lototele. E ese foi 

ni luitau ua tatou feagai ai i aso nei—ese foi mauga e 
aea, ese vaitafe e asaina, ese vanu e fai ia “fua mai 

e pei o le aute” (Isaia 35:1). Ae e ui o le togavao 
ua tuuina mai ia i tatou ina ia tatou faatoilalo-
ina e matuai eseese lava mai le auala lau-
leaga ma gaoa e agai atu i Iuta, ma laufanua 
lafulafua sa fetaiai ma o tatou tuaa paionia, 
ae ua le itiiti ai le luitauina ma le faigata mo 
i tatou nai lo le mea sa i ai mo i latou.

O a tatou tauiviga o loo maua i le ola 
ai i se lalolagi ua lilofia i le agasala ma mea 

faaleagaga e leai se uiga, lea e foliga mai o le 
manao lasi, le faamaoni, ma le matape’ape’a ua 

i ai i soo se mea. O se tasi o togavao o aso nei 
o le fenumiai ma savali feteenai. Sa tatau i pai-
onia ona faafetauia le togavao o tuasivi gaoa 
ma auala mauga e lilofia i le pefu po o le kiona, 
ma o latou faatuatua na taulai atu ia Siona ma le 
faatuina o le Ekalesia i le Vanu o Sate Leki.

E tatau ona tatou tautino e auauna atu i le 
Alii ma o tatou nuu i lena lava maelega ma le 
faatuatua e tasi sa i ai i paionia. E tatau ona tatou 
mataala i taimi uma ina ia aua nei o tatou faa-
samasamanoa i le tausiga o poloaiga a le Atua, i 

le usitai i Ana tulafono, ma i le faamaoni ma le faatuatuaina 
i mea uma tatou te faia. E ao ona tatou aloese i mailei a le 
tiapolo o loo maua i luga o le Initoneti, ua matuai mauago-
fie e ala i a tatou komepiuta, tapeleti, ma telefoni feaveai. 
Afai e oo ina tatou faasamasamanoa i nei mea, o le a sue e 
Lusifelo se auala e faapogisa ai lo tatou tautino, ma faa-
tamaia ai lo tatou faatuatua ma lo tatou alolofa mo le Alii 
ma mo le tasi i le isi, ma o le a faapea ona tatou se ai i le 
togavao o le lalolagi.

O le aloese i faaosoosoga ma mea leaga o le lalolagi e 
manaomia ai le faatuatua ma le lototoa o se paionia moni o 
aso nei. E manaomia ona tatou savavali faatasi o ni paionia 

Sa ta’ua e Emeli 
Paterika, “Sa faigata 
lava na taimi ma 
sa matou matuai 
matitiva lava, o le 
gaoia ma le tutuli 
faamalosi mai i o 
matou fale ma  
meatotino i le tele  
o taimi, ma le tele  
o ma’i sa maua ai.”

o aso nei, ola i olaga Faa-Keriso, lagolago i 
faapogai lelei i o tatou nuu, ma faamalolosia 
o tatou aiga ma auaiga.

A tatou matuai talitonu moni, tatou te le 
fesili, “O le a la’u mea a fai?” ae nai lo lena, 
“O a nisi mea e mafai ona ou faia?” A faama-
onia o tatou talitonuga i luga o o tatou loto 
e le Agaga o le Atua, e avea le faatuatua o 
se malosiaga aoga i o tatou olaga, e uunaia 
ai mafaufauga, upu, ma galuega uma agai i 
le lagi. Tatou te tatalo ma le faatuatua mo le 
malosi ma le taitaiga—e pei lava ona sa faia 
e o tatou tuaa. O le uiga lena o le savavali ma 
le faatuatua i tulagaaao uma. Sa faapena mo 
o tatou tuaa paionia, ma e ao foi ona faapena 
mo i tatou i aso nei. E ao ona tatou tamauina 
i totonu o a tatou fanau ma a latou fanau lena 
lava agaga e tasi lea sa uunaia ai tulagaaao o 
le au paionia.

Ia tatou tutu faatasi o ni paionia o aso nei, 
e saili e le aunoa le fesoasoani a le Atua e 
taitai ai o tatou aiga. Ia tatou aoao mai aso 
ua mavae i le taua o le ava i o tatou matua, 
matua matutua, ma augatuaa, ma ia tatou 
maua le malosi ma le lototele e fetaia’i ai 

ma lo tatou lumanai e pei lava ona sa latou 
fetaiai ai ma lo latou [lumanai]. Ia mumu tele 
le soifuaga ma galuega a le Alii o Iesu Keriso 
i totonu o o tatou loto ma mafaufau. Ma ia 
mumu le afi o a tatou molimau i totonu o o 
tatou ivi—e pei lava ona sa faia i soifuaga o 
paionia o le Au Paia o Aso e Gata Ai. ◼
Mai se saunoaga sa tuuina atu i Ogden, Iuta, i le aso 15 o 
Iulai, 2012.

“Sa toetoe lava a matou 
feoti uma i le fiaaai,” 
o le faamatalaga lea a 
Margaret McNeil ina ua 
taunuu atu lona aiga i 
Iuta. “Sa tuli a’u e lo’u 
tina i le fale lea e augani 
atu mo se maukeni, ona e 
le’i i ai ma se matou sene 
apa na i ai, ma o nisi o 
tamaiti sa matuai vaivai 
lava ona o le fiaaai.”

I se taimi o se lauga mamana i se 
faapotopotoga o tagata talitonu, sa 
fesiligia ai e le perofeta o Mamona  

se fesili faigofie: “Pe ua taofia ea vavega?” 
Sa vave ona sosoo mai ma lana tali: 
“Faauta ou te fai atu ia te outou, E leai” 
(Moronae 7:29).

Ona faamalamalama mai lea e 
Mamona le auala o le a faataunuu ai le 
galuega maoae o le faaolataga i aso e 
gata ai, mafuta i le mafutaga ma fegale-
galeaiga ma le Agaga Paia, o galuega a 
agelu, o a tatou tatalo, lo tatou faatuatua, 

atoa ai ma vavega a le Alii (tagai  
Moronae 7:33–37, 48).

I tusitusiga paia uma o loo faa-
manatu mai ai e perofeta ia i tatou e 
faapea e tutusa lava le Atua o ananafi, 
o le aso, ma le faavavau (tagai 3 Nifae 
24:6; MF&F 20:12). Ao tatou saili atu 
e faataunuu le poloaiga e “o atu . . . 
i le lalolagi uma, . . . ma papatiso atu 
i le suafa o le Tama, ma le Alo, ma le 
Agaga Paia” (MF&F 68:8), e taua le 
suesue ma manatua ia mataupu  
faavae nei:

•  E le sui lava le Atua.
•  O le Atua o se Atua o Vavega.
•  O le vavega aupito silisili a le  

Atua o le aumaia lea o le faaola-
taga e faavavau i Ana fanau.

•  E faia e le Atua ia vavega e tusa 
ma lo tatou faatuatua, lea tatou  
te faaalia i a tatou galuega.

Saunia e Elder  
Erich W. Kopischke
O Le Fitugafulu

O Se Atua  
o Vavega  

O LE AU PAIA SOLOVAKIA I SHEFFIELD
Ao tuufaatasia e taitai perisitua, faifeautalai, le aufono a le uarota, ma tagata  
o le ekalesia i Sheffield, Egelani, a latou taumafaiga e faateleina le tuputupu  

ae moni, sa faamanuiaina i latou i ala ofoofogia.

Agavale: O Elder Nicholas Pass ma Elder 
Joseph McKay (tamai ata pito i lalo) o loo 
olioli i se vaitau ofoofogia o le aoaoina o 
le Au Paia ma tagata sailiili Solovakia— 
o se vaitau na amataina ina ua faafesootai 
e faifeautalai ia Ludovit Kandrac (tamai 
ata pito i luga faatasi ma lona toalua) e 
latalata i le nofoaga e na o tagata e feoai 
ai i Fargate i Sheffield.

I le semina faaleaoaoga mo pere-
sitene o misiona sa faia ia Iuni, sa 
toe taulai atu ai le gauai a le Au 
Peresitene Sili ma le Korama a Apo-
setolo e Toasefululua i le mea moni 
e faapea o tagata o le Ekalesia, i le 
avea ai ma soo o Iesu Keriso, o loo i 
ai se tiutetauave autu e faasoa atu 
le talalelei. E fesoasoani faifeauta-
lai faamisiona i tagata o le ekalesia 
i lenei tiutetauave. E fesoasoani le 
aufono a le siteki ma le uarota e 
faatulaga ma faafaigofie le galu-
ega a faifeautalai ma tagata o le 
ekalesia.
E pei ona faaalia i lenei tusiga e 
uiga i se uarota i Egelani, e mafai 
ona tutupu ni vavega o le liuaina 
pe a faaaoga e taitai, tagata, ma 
aufono a uarota nei mataupu faa-
vae ma fetuunaia i o latou tulaga i 
le lotoifale.



•  E faataunuu e le Agaga Paia se matafaioi autu  
i le liuaina.

Naunau e Ositaulaga
Ao auauna atu i le Eria a Europa, sa faamanuiaina au 

e vaaia le faatinoga o nei mataupu faavae ina ua tupu se 
vavega i Sheffield, Egelani. I le faaiuga o le 2008, sa mafau-
fau loloto ai Epikopo Mark Dundon o le Uarota Muamua a 
Sheffield po o le a se mea e mafai ona ia faia e fesoasoani 
ai ia tuputupu ae lana uarota. I se aoaoga faaleautaitai, 
sa fesili ai lana peresitene o le siteki i epikopo, “O le a se 
mea ua e naunau e ositaulaga ina ia faamanuiaina ai oe i 
le galuega faafaifeautalai?” Mai aoaoga a ona taitai, sa iloa 
ai e Epikopo Dundon e faapea o se taitai misiona lelei o le 
ki lea, e taua se aufono a le uarota o loo galulue, ma o se 
naunautaiga e faalogo i uunaiga a le Agaga e taua tele.

I le maea ai o le tele o le mafaufau loloto ma tatalo, 
sa faaaoga ai e Epikopo Dundon ana ki o le perisitua ma 

mulimuli i uunaiga a le Agaga e faamalolo ona fesoasoani e 
toalua, o Gregory Nettleship ma Robert McEwen. Ona vala-
auina lea e epikopo Dundon ia Uso Nettleship e avea ma 
taitai misiona fou ma Uso McEwen e avea ma taitai misiona 
fesoasoani. Sa vavalalata tele uso o le auepikopo, o lea sa 
le faigofie ai lenei suiga mo i latou. Ae sa iloa e Epikopo 
Dundon e faapea i lenei tulaga patino sa sa’o le faaiuga, ma 
sa taliaina uma ma le lotomaualalo e fesoasoani e toalua o 
la valaauga fou.

Sa faia faatasi ma le agaga tatalo e le epikopo ma ana 
taitai misiona fou ma le aufono a le uarota ni fuafuaga ma 
faatutu ni sini mo le faatupuina o le uarota. Ao latou faati-
noina a latou fuafuaga, sa amata ona latou vaaia se manuia 
iloga. Sa iloga le faateleina o papatisoga liliu mai, ma sa 
toatele tagata na toe faatoaagaina i le Lotu. Peitai, sa itiiti 
lava se mea na iloa e taitai e faapea o lo latou faatuatua ma 
galuega sa ao ona tauia i auala latou te le mafaufauina e 
mafai ona tauia ai.

Uunaia e ala i le Alofa
Ia Mati 2011 sa faafesootai ai e se faifeautalai talavou 

ma lana soa ia tagata i auala o Sheffield. Sa vaaia e Elder 
Nicholas Pass se alii ma lona toalua o savavali ane ma sa ia 
maua se lagona malosi e tatau ona ia talanoa atu ia i laua. 
Sa taufetuli atu Elder Pass ma lana soa i le ulugalii lea. Sa 
faigata le fesootaiga—o le ulugalii e o mai i Solovakia ma 
sa le tautatala Faa-Peretania—ae sa fesoasoani se uo sa 
latou o i le faaliliuga. I le talanoaga i le auala, sa faaaoga ai 
e faifeautalai ni ata e faailoa atu ai le Uluai Faaaliga ma le 
savali o le Toefuataiga. Sa talia e le ulugalii se taimi atofaina 
mo faifeautalai e amata ai ona aoaoina i laua.

Sa amata ona faitauina e Ludovit Kandrac, o le tamā o le 
aiga le Tusi a Mamona. E lei pine ae tuu lana ulaula. I le faa-
gasologa o aoaoga, sa tatau ai ona faaaoga e faifeautalai ni 
tagata faaliliu se toatele ma aoao ai foi sina gagana Solovakia 
e i laua lava ia. I le aso 14 o Me, 2011, sa papatiso ai Ludovit, 
se tasi o ona afafine, ma isi tagata e toalua o lona aiga.

I lona papatisoga, sa fai ai e Uso Kandrac sana molimau. 
Na auala mai i se tagata faaliliu, sa ia faamatalaina ai lona 
aafiaga i le feiloaiga ma faifeautalai. Ina ua ia savali atu  
ma pasia Elder Pass ma lana soa i le taulaga o Sheffield,  
sa i ai sona lagona mafanafana i lona fatafata. Sa le ano  
o ia i le lagona ma faaauau pea ona savali, ae ina ua toe 
tepa atu i faifeautalai, sa uunaia o ia e ala i le alofa sa la 
faaalia ao la talanoa atu i tagata. E ui la sa ia manao e tala-
noa atu ia i laua, ae sa savali pea ia Uso Kandrac. Sa fai  
si ona tei i se taimi mulimuli ane ina ua faalatalata atu  
faifeautalai ia te ia.

Faatasi ai ma le isi aiga Solovakia sa auai i le Ekalesia i 
le tausaga na muamua atu, ua faailogaina ai e nei papati-
soga le amataga o se vavega o le liua faaonapo nei i tagata 
Solovakia i Sheffield, Egelani. Sa o mai nei tagata fou i le 
lotu i vaiaso uma, ma aumai isi tagata o aiga ma uo. Sa 
latou tatala atu o latou fale i faifeautalai ma valaaulia isi  
i o latou nuu e faalogo i le talalelei.

Sa asiasi soo atu Elder Pass ma lana soa, o Elder Joseph 
McKay i nei aiga. Sa la aoaoina i latou, auauna atu ia i 
latou, tautuaina i latou, ma faamanuia i latou. O se taimi 
ofoofogia o le aoao atu, aoao mai, ma le mauaina o mea-
alofa a le Agaga mo tagata sailiili, tagata liliu mai, faifeauta-
lai, taitai o le siteki ma le uarota, ma faapena foi tagata o le 
au paia.

“Ia Faatasi ma i Latou ma  
Faamalosia i Latou”

I le taumafanafana atoa ma le tautoulu o le 
2011, sa toatele isi tagata Solovakia na auai i le 
Ekalesia. O le faateleina o le aofai na faigata ai 
mo taitai i le lotoifale ona faaauau ona saunia 
ala o femalagaaiga e o atu ai ma o mai ai mai le 
falelotu. Mo ni vaiaso sa savavali ai le Au Paia 
faatuatua o Solovakia i maila e lima (valu km) 

i le o atu ma le o mai ina ia auai i sauniga o le Aso Sa i se 
gagana sa le mafai ona latou malamalama ai.

Ia Setema o le 2011 sa toe faatulaga ai le au peresitene o 
le siteki a Sheffield, lea sa valaauina ai Epikopo Dundon e 

O taumafaiga faafaifeautalai a Epikopo Mark Dundon (tamai 
ata i luga), o taitai misiona a le uarota, ma le aufono a le 
uarota sa tauia i ala latou te lei mafaufauina e mafai ona tupu 
ina ua auai le toatele o tagata Solovakia i le Ekalesia ma amata 
ona savavali i se ala e lima maila (8 km), lea sa aofia ai le 
Darnell Road i le agavale, ia auai ai i sauniga i le Aso Sa.

avea ma peresitene fou o le siteki. I se masina mulimuli ane 
sa faia ai se faeasaite mo Au Paia uma Faa-Peretania ma 
Solovakia lea sa i ai tagata faaliliu.

Ao alala ai i le tulaga, sa lagona e Peresitene Dundon le 
uunaiga e manaomia ona faatu se vaega Solovakia lea o le 
a pipii atu i le Uarota Muamua a Sheffield ae o le a feiloai 
i se fale i le nuu o tagata Solovakia. Sa vave ona maua se 
nofoaga talafeagai e feiloai ai ma mautotogi ai i ni potu. I le 
aso 11 o Tesema, 2011, o le poloka muamua lava o sauniga 
sa faia i le fale fou. Sa faamoemoe lava ma le mautinoa ia 
taitai o le Uarota Muamua a Sheffield o le a auai ni tagata 
se 50. Ae nai lo lena, e 84 tagata—e aofia ai Solovakia e 
63—sa auai.

Ina ua mavae le toe faatulagaga o le siteki a Sheffield, sa 
valaauina Robert McEwen e avea ma epikopo i le Uarota 
Muamua a Sheffield. Sa faaauau pea ona auauna atu ia 
Uso Nettleship e avea ma taitai misiona. I lalo o le taitaiga 
a epikopo uma e toalua, sa faia ai e le taitai misiona ma le 
aufono a le uarota se galuega ofoofogia o le taitaiina o le 
uarota ina “ia faatasi ma faamalosia” le Au Paia Solovakia 
(MF&F 20:53).

Sa taulimaina e le aufono a le uarota ia faafitauli e 
pei o le auala e tali atu ai i manaoga o tagata fou o le 
au paia, le auala e fesoasoani ai ia i latou ia auai atoatoa 
i gaoioiga a le uarota, le auala e faafailele ai i latou i le 
talalelei, ma le auala e faatoilalo ai papupuni o le gagana. 
Sa anapopogi sui o le aufono ma tatalo mo le fesoasoa-
niga faalelagi ona latou galulue malolosi lea. Sa latou 
asiasi atu i tagata fou o le au paia ma auai faatasi ma 
faifeautalai faamisiona i taimi atofaina e aoao ia tagata. 
Sa latou saunia auala o femalagaaiga. Sa latou okaina 
punaoa a le Ekalesia i le Faa-Solovakia. Sa latou aveina 
tagata fou faatoa papatisoina i le malumalu e faatino ia 
papatisoga mo e ua maliliu.

Sa faatulaga foi e taitai o le uarota se galuega fesoasoani 
mo le Kerisimasi. Sa foai atu e tagata o le uarota ia tupe ma 
ao mai meataalo, lavalava, ma isi meaalofa. Sa tufatufa atu 
ia taga lapopoa o meaalofa o le Kerisimasi sa aofia ai ma 
meaai mo se ʻaiga o le Kerisimasi i le Afiafi ao Lumanai le 
Kerisimasi i le Au Paia Solovakia atoa ai ma isi aiga i totonu 
o tuaoi o le uarota.

Sa itiiti lava se malamalamaaga o tagata ua leva o le 
ekalesia ma tagata fou i le gagana tautala a le tasi ma le 
isi, ae sa latou lagonaina uma le mafanafana o le gagana 
o le alofa faamaoni. O se lagona ofoofogia o le olioli, 

fiafia, ma le faagaeetia sa fusia ai tagata o le au paia ma 
tagata sailiili.

I le isi tausaga na sosoo ai sa atiae ai lenei vaega toalaiti 
ma avea o se iunite mautu o le Ekalesia, faatasi ai ma aiga 
uma sa papatisoina ma tuufaatasia i le Ekalesia. Sa faauuina 
tamā i le Perisitua Arona ma le Perisitua Mekisateko, sa faa-
uuina atalii i le Perisitua Arona, sa faavaeina se Peraimeri sa 
i ai ni tamaiti e silia ma le 20, ma sa faatulagaina ia poloka-
lama a Alii ma Tamaitai Talavou lea sa silia ma le 25 tala-
vou e auai i vaiaso taitasi. Sa saunia e le Alii se faifeautalai 
faamisiona mai le Ripapilika o Siekisolovakia o le na mafai 
ona tautala i le gagana ma faaopoopo atu ai le lagolago i le 
vaega. I le taimi lava lea e tasi, sa auina atu ai e nei aiga ni 
tagata faasino i lo latou nuu moni.

O Se Atua o Vavega
Aisea na tupu ai lenei mea? Ona e lei taofia e le Atua Ia 

Lava o se Atua o vavega. Ona sa saili ma le filiga ia faifeau-
talai faamaoni ia i latou sa saunia e talia le talalelei. Ona sa 
galulue le peresitene o le siteki ma epikopo i le faatuatua 
ma mulimuli i le taitaiga a le Agaga Paia. Ona sa faia e se 
aufono a le uarota le tiutetauave ma galulue i le lotogatasi. 
Ona sa aoaoina e tagata le gagana o le alofa ma tali atu i 
valaaulia mai i o latou taitai, ma le mauaina o le faatuatua 
ma le talitonuga e faamaoni lava le Atua i le mea sa ia feta-
lai ai: “O Au o se Atua o vavega; ma o le a Ou faaali atu i 
le lalolagi e tutusa lava au ananafi, i le aso, ma le faavavau” 
(2 Nifae 27:23).

O le tulaga manuia i Sheffield e le manaomia ona avea 
ma se mea e faatasi ona tupu. Ua faamanatu mai e lenei 
mea ia i tatou ia folafolaga na tuuina mai e ala i perofeta 
ma e mafai ona faamumu ai lo tatou faatuatua ma lo tatou 
manao ia avea ma ni meafaigaluega i aao o le Atua e ala 
i le valaauliaina o tagata o siomia i tatou ina ia o mai ia 
Keriso. A tatou faia lea mea, o le a tatou tuu i tatou lava i  
se tulaga e mafai ai ona faamanuia i tatou e le Alii i avanoa 
e aoao atu ai, faatoaaga, ma faafaileleina isi. Ma o le a tatou 
vaaia faamaoniga o loo faaauau pea ona avea o Ia ma se 
Atua o vavega. ◼

Taumatau: O loo faafeiloai e Faro Dunka, o le taitai vaega a 
Solovakia i Sheffield, ia tagata i le sauniga faamanatuga. Sa 
faatulagaina le vaega i se paranesi ia Mati 2013. Tamai ata  
pito i luga: Taitai o le Uarota Muamua a Sheffield i le aufono  
a le uarota Tamai ata pito i lalo: O loo lauga atu se tuafafine  
i le sauniga faamanatuga.





Sa ma faaipoipo ma lo’u toalua o 
Cyrus, i le malumalu i le aso 23 

o Me, 2006. Ae ma te le’i faaipoipo, 
o lana galuega i se falesuesue sa 
manaomia ai le faigaluega o Cyrus i 
Aso Sa. O ona taimi faigaluega sa fai 
sifi, ae e masani ona faigaluega mai le 
vaeluapo seia oo i le 8:00 i le taeao. A 
manava ona alu lea i le fale e sui ona 
ofu faigaluega i ofu o le Aso Sa ona 
faasasao atu lea i le lotu, lea e amata 
i le 9:00 i le taeao. Sa ia faia pea lenei 
faiga masani seia oo ina uma ona ma 
faaipoipo.

O isi taimi ou te alu toatasi ai i le 
lotu ona sa tuai mai o ia mai le galu-
ega. Sa ma moomoo i taimi 

uma, maimau pe ana faapea e le tatau 
ona faigaluega i le Sapati. O le Aso Sa 
muamua o Iuni 2006, sa fai ai le ma 
anapogi muamua o se ulugalii faaipo-
ipo. Sa ma tatalo ma le faatuatua ina 
ia faamanuiaina Cyrus i se galuega o 
le a le manaomia ai ona faigaluega i 
Aso Sa.

O ni nai aso mulimuli ane pe tusa 
o le 10:00 i le taeao, sa ou faapea po 
o fea o i ai Cyrus aua e masani lava 
ona oo mai i le fale i le va o le 8:00 
ma le 9:00 i le taeao. Sa faafuasei ona 
oo mai se manatu ia te a’u: “Atonu 

ua siitia lona tulaga faalegaluega.” Sa 
taunuu mai Cyrus i se mea o le 11:00 
i le taeao. A o ulu mai o ia i totonu 
o le ma fale, sa ia faapea mai e i ai 
sa na tala fou fiafia ma se tala fou 
faanoanoa.

Sa ou fai atu i ai e ta’u muamua mai 
ia te a’u le tala fou faanoanoa. Sa ia 
faapea mai, e le o toe mamao ae ma 
tuua Iligan, Filipaina, ae ma o atu i 
Panay, Filipaina. O le taimi muamua, 
ou te le’i fiafia i le tala fou aua ua ma 
alolofa i tagata o le matou siteki. Sa 
latou agalelei ia i maua ma fai i maua 
e pei lava o ni o latou aiga, i le iloaina 
na leai ni o ma’ua aiga ma Cyrus na 
latalata atu.

Ina ua ou fesili atu pe aisea e tatau 
ai ona ma siitia atu i Panay, sa ia fai 
mai ona o le tala fou fiafia. Sa faatala-
noa o ia e lona pule mo se isi galuega 
i Panay. Sa vave lava ona ou fesili 
atu ia te ia e le faatatau i lona totogi, 
ae pe mata o le a manaomia ai ona 
faigaluega i Aso Sa. Ina ua ia tali mai, 
“Leai!” Sa matuai ou fiafia lava. Sa ou 
fusiina o ia ma fai atu i ai o lana galu-
ega fou o le tali lea i a ma tatalo ma 
le anapogi. O le lua masina mulimuli 
ane, na amata ai Cyrus i lana galuega 
i Panay.

O loo silafia e le Tama Faalelagi i 
tatou, ma Na te faamanuiaina i tatou 
pe a tatou faaaoga le faatuatua ma 
usitai i Ana poloaiga. Ou te faafetai 
mo mataupu faavae o le tatalo ma le 
anapogi. O le galuega a lo’u toalua o 
se faamanuiaga ia i ma’ua. O lea ua 
maua lona taimi e faalautele ai lona 
valaauga i totonu o le matou uarota, 
ma na pau lava le galuega na te faia  
i Aso Sa o le galuega a le Alii. ◼
Mary Jane Lumibao Suya, Filipaina

GALUE MO LE ALII

O  L E O  O  L E  A U  P A I A  O  A S O  E  G A T A  A I

O isi taimi ou te 
alu toatasi ai i le 

lotu ona sa tuai mai o 
ia mai le galuega. Sa 
ma moomoo i taimi 
uma, maimau pe ana 
faapea e le tatau ona 
faigaluega i le Sapati.

Ina ua 19 o’u tausaga, sa ou faia ai se 
asiasiga mulimuli i o’u matua matu-

tua a’o le’i ou tuuvaa mo se malaga 
e tolu masina e faatino auaunaga 
fesoasoani alofa i Ekuatoa. Sa siitia atu 
lo’u tamamatua i se nofoaga faapi-
toa e tausi ai ona sa fai ifo lava lona 
soifua maloloina. Sa mafatia o ia i le 
gasegase o le mafaufau faapea ai ma 
isi faafitauli faaletino e tutupu ona o le 
matua o lona soifua.

A o matou ulufale atu ma lo’u aiga 
i le nofoaga faapitoa e tausi ai, sa ou 
ita, i le iloaina o le asiasiga lenei ma 
lo’u tamamatua atonu o la’u asiasiga 
mulimuli lea. Sa ou iloaina o le a 
maliu o ia a o o’u aluese, ma sa ou 
lagonaina le tausalaina i le aluese ai.

Ae matou te le’i ulu atu i lona 
potu, na sii e se tagata faigaluega 
lo’u tamamatua i luga o se nofoa 
faataavalevale. Sa matou tosoina 
atu o ia i le potu tele o le fale. Sa 
talanoa atu lo’u tina i se tasi o le 
aufaigaluega a o ma talanoa atu 
ma lo’u uso e 16 tausaga le matua  
i le ma tamamatua. 

Sa ese lava o ia. O le faaletonu o 
le tulaga o lona mafaufau sa iloa lelei 
lava, ma sa foliga mai sa le mautonu. 
Ina ua ma fesili atu i ai pe toa fia ni 
fanau a lana fanau, sa sese lana tali 
mai. Ona ma ula atu lea ma le alofa ia 
te ia e pei o se mea taua le aofai moni 
o ana fanau ua i ai.

Sa mafatia lo’u loto mo ia. Ona 
sosoo ai lea, i le taimi o lona le mau-
tonu ma i le ogatotonu o le taliina 
sese o a maua fesili, sa faafuasei ona 
fai mai lo’u tamamatua, “O se aiga 
faavavau.”

Sa ou te’i. Sa le’i malamalama se 
tagata faigaluega sa latalata mai i lana 

O SE AIGA FAAVAVAU
tala sa fai mai, ae sa autilo le tasi o i 
ma’ua i le isi. Sa manino lelei le ma 
faalogo ia te ia. Ona ia toe fai mai 
faalua lea, “O se aiga faavavau.” O 
le taimi lenei sa lagona mai foi e lo 
ma’ua tina.

E leai se isi mea ou te manatua e 
uiga i le matou asiasiga i le aso lena. 
Na pau lava le mea ua ou iloa, a o 
matou savavali mai i fafo o le fale e 
tausi ai, sa ou tagilotulotu i le faanoa-
noa ma le fiafia—faanoanoa ona o le 
tamaloa sa matou tuua ma o lē o le a 
ou le toe vaai i ai i lenei olaga, ae fiafia 

ona o le alofa mutimutivale agamalu 
o na upu faatauvaa ma le toafilemu sa 
latou tuua i totonu o lo’u loto.

Ua ou iloa e ui lava i le tulaga o  
le mafaufau o lo’u tamamatua, sa 
mafai ona ia faasoa tasi mai mo le 
taimi mulimuli lona talitonuga malosi 
ma le malamalama e faapea, e faava-
vau aiga.

Sa le’i leva ae ou alu loa i la’u 
malaga o le auaunaga o fesoasoani 
alofa. Ina ua oo mai le tala i le maliu 
o lo’u tamamatua i le toe o se vaiaso 
o’u foi [i lo’u aiga], sa ou lagona lava 
le toafilemu. Sa ou iloaina, ma o loo 
o’u iloaina pea, e i ai se aso o le a ou 
toe vaai ai ia te ia. Faafetai i sauniga 

o le malumalu, e faava-
vau aiga. ◼

Kellee H. Mudrow, 
Iuta, ISA

Sa ese lava lo’u 
tamamatua. 

O le faaletonu o 
le tulaga o lona 
mafaufau sa iloa 
lelei lava, ma sa 

foliga mai sa le 
mautonu.

O lo’u toalua o Ioane, o se tagata 
tino ese. O lona umi e ono futu 

fa inisi (1.9 m), ae e sili atu ma le 200 
pauna (90.9 kg) le mamafa. Mo ia, 
o le malaga i le vaalele i le vaega o 
pasese taugofie sa matua sili ona le 
toafimalie, ma sili ona tiga.

O Aokuso 2006 sa valaauina ai i 
maua e auauna atu i se misiona faa-
leaoaoga a le Ekalesia i le Iunivesite 
o Polika Iaga–Hawaii. Ina ua oo i le 
taimi ma te foi mai ai i le aiga, sa ma 
fā’atu po o le a le mea e tatau ona ia 
onosaia i le malaga a le vaalele e foi 
i Amerika. I le taimi na siaki ai pepa 
malaga sa ma fiafia i le iloa sa i ai se 

E LE MAFAI ONA E SAU I LUGA NEI
nofoa e tasi sa avanoa i le vaega o 
pasese taugata, o lea sa ma suia i ai 
lana pepa malaga. O le a mafai ona 
saofai o ia i se nofoa toafimalie ma le 
tele o se avanoa mo ona vae uumi.

Pe tusa o le ogatotonu o le faiga-
malaga, sa tonu ai ou te alu atu e vaai 
pe o a mai o ia. A o ou latalata atu i le 
vaega o pasese taugata, sa tu mai i le 
faitotoa se tagata fesoasoani i luga o le 
vaalele e taofi a’u. 

“E i ai se mea e te finagalo i ai?” na 
ia fesili ai.

“Ioe, ou te fia vaai i lo’u toalua mo 
sina taimi,” sa ou tali atu ai.

“E faamalie atu,” sa ia fai mai fiafia 

ae sa mautu, “e le mafai ona e sau i 
luga nei.”

“Ae o ia o lo’u toalua, e na o lo’u 
fia vaai lava ia te ia mo se minute.”

Sa ia polokaina pea le faitotoa ma 
toe fai mai, “Ou te faamalie atu, ae 
e le faatagaina oe i luga nei. E mafai 
ona ou faaoo atu i lou toalua se feau, 
ma afai e manao i ai, e mafai ona sau 
o ia e asi oe. Ae o le tulafono, e na o 
pasese faapitoa lava e mafai ona i ai i 
le vaega lenei.”

Sa ou le mautonu mo se taimi, ae 
o le vaaia o lona mausali pea, sa ou 
toe foi filemu atu ai i lo’u nofoaga i le 
vaega o pasese taugofie.

Sa amata ona ou mafaufau e uiga 
i tikeri e tolu o le mamalu o loo 
ta’ua i tusitusiga paia ma ta’u mai e 
perofeta. Tatou te faitau e faapea, o 
le a asiasi atu Keriso ia i latou e i le 
malo terasitila (tagai MF&F 76:77), 
ae o agelu auauna o le a asiasi atu 
ia i latou e i le malo telesitila (tagai 
MF&F 76:88), ae o i latou o e o loo 
i malo maualalalo ifo e le mafai ona 
o atu i le malo selesitila (tagai MF&F 
76:112; tagai foi MF&F 88:22–24). O 
le mafaufau ai i lo’u aafiaga, sa ou 
lagonaina sa ou vaai i sina faaata-
ataga o le mea e ono i ai mo i latou 
e i ai i malo maualalalo ifo. O a ni o 

latou lagona pe a faalogo i upu, 
“Ou te faamalie atu, e le mafai 

ona e sau i luga nei”?
Pe a ma le lima masina mulimuli 

ane, ae maliu lo’u toalua i le kanesa. 
O lo’u aafiaga i luga o le vaalele ua 
tuuina mai ai ia te a’u se uunaiga 
faaopoopo ia [ou] ola ina ia ou le toe 
faalogo lava i na upu—aemaise o le 
isi itu o le veli. ◼
Bonnie Marshall, Iuta, ISA

A o ou oo atu i le vaega 
o pasese faapitoa, 

sa tu mai i le faitotoa se 
tagata fesoasoani i luga o 
le vaalele e taofi a’u.

O LE FIAFIA E LEAI SONA TAU

Talu ai nei sa ou alu ai i le faletupe 
e tala mai se tupe e totogi ai la’u 

aufaigaluega. A o le’i tuuina mai e le 
talatupe la’u tupe na tala mai, sa ou 
fai atu ia te ia e sui ni tupe pepa tai 
200 tala mo ni tupe pepa ta’i 50 tala. 
Sa sui e le talatupe le tupe mo a’u, ae 
sa ou manatu sa ou vaaia lona faia o 
se mea sese a o ia faitauina ia tupe 
pepa.

Sa ia tuu mai a’u tai 50 tala pepa, 
ona ou toe me’i lea i tua e faatali mo 
la’u tupe na tala mai. A o ou faatalitali, 
sa ou faitauina le tupe. Sa ou tuuina 
atu i le talatupe le 1,200 tala, ae sa ia 
toe tuu mai ia te au le 2,200—o se 
faasiliga e afe tala. O le taimi la lena 
sa faaosoosoina ai a’u. Sa ou faapea 
ifo ia te a’u lava, o loo tele tupe a le 

faletupe. Ae sa ou iloaina i lo’u loto 
e le o sa’u tupe; e tatau ona ou toe 
faafoia.

O ni nai minute mulimuli ane, sa 
valaau mai ai le talatupe mo le faama-
e’aina o la’u mataupu. Sa ia faitau mai 
la’u tupe na tala, ma a o ia tuuina mai 
le tupe ia te a’u, sa ia fesili mai, “E i ai 
se isi mea?”

“Ioe,” na ou fai atu ai. “Sa ou tuuina 
atu ia te oe le 1,200 tala e sui mai i 
tupe pepa laiti, ae na e toe aumaia ia 
te a’u le 2,200.”

Ona ou tuuina atu lea ia te ia le 
2,200 tala. Faatasi ai ma lima tetete, 
sa ia toe faitauina ai faalua le tupe. 
Sa matuai le talitonu o ia i le mea na 
ia vaaia. Sa tilotilo mai ia te a’u ma 
taumafai e tautala mai, ae na pau lava 

upu sa mafai ona ia ta’uina mai faalua 
o le, “Faafetai tele lava.”

Sa ou aluese ma le fiafia mai le 
faletupe. O le vaiaso lena, sa ou sau-
nia ai se lesona mo alii talavou o le 
matou uarota e uiga i le faatoilaloina 
o faaosoosoga. Sa matagofie le mafai 
ona faasoa atu ia i latou lo’u aafiaga i 
le faletupe.

“O lena e te talasua mai a,” sa 
tausua mai ai nisi o i latou. “E afe tala 
lena sa e toe faafoia!”

“O le fiafia e leai sona tau,” o la’u 
tali atu lea ma se ataata.

Ou te matuai faafetai ona o lenei 
aafiaga, lea na faamalosia ai la’u moli-
mau ma molimau a alii talavou e uiga i 
le taua o le tetee atu i faaosoosoga. ◼
Abelino Grandez Castro, Peru

Sa tuu mai e le 
talatupe ia te a’u le 

2,200 tala—e afe tala 
na sili ai. O le taimi lena 
sa faaosoosoina ai au e 
taofi le faasiliga.

E maeu le ese ma le faigata o le lalolagi o talavou matutua 
(faaipoipo pe nofofua) i aso nei pe a faatusatusa atu i le 
lalolagi o talavou matutua o le lua po o le tolu augatupu-

laga ua mavae. E tele luitau i aso nei sa le’i i ai, ia pe sa tau le 
faigata foi, nai lo le vaitaimi sa ou i ai i le kolisi.

Ae ua outou i ai nei iinei, i le taimi lava lenei. O loo outou 
fetaomi atu i luma a o agai atu o outou tuaa matutua i le faava-
vau. E le’i tupu faafuasei lo outou i ai iinei i le taimi lenei, ae o 
se vaega o se fuafuaga e faavavau—sa mamanuina, malilie i ai, 
ma faataunuuina a o le’i taitai foafoaina le lalolagi.

E ese le faamanuiaina o outou i lo outou iloaina o le Toe-
fuataiga o le talalelei! Ua outou iloa sa i ai se muai olaga i le 
afioaga o le Tama Faalelagi ma Iesu Keriso. Sa aoaoina ma 
tofotofoina outou. Ua outou iloa tulafono o le a mafai ai ona 
outou alualu ma faasolosolo atu i luma. Sa outou mulimuli i na 
tulafono, ma na faapea ona outou agavaa ai e o mai i le lalo-
lagi, ma tuu ai outou i luga o se auala e tau atu i le faaeaga, 
pulega, ma le faaleatua. 

Ua outou malamalama i faamoemoega o le olaga faaletino i 
luga o le fogaeleele, ma ua aoaoina outou e faatatau i avanoa 
pe a mavae le olaga faaletino. I le faapuupuuga, ua ia te outou 
le vaaiga mamao o le faavavau—e mafai ona outou toe tepa i 
tua, ma mafai ai ona outou pulato’a atu i luma.

O le toatele o la outou tupulaga o talavou matutua o e e 
le o ni tagata o Le Ekalesia a Iesu Keriso o le Au Paia o Aso 
e Gata Ai, ma le lautele o le lalolagi, e itiiti lava so latou iloa 

Saunia e Elder 
Keith K. Hilbig
Na avea o se tasi 
o Fitugafulu mai le 
2001 i le 2012

OLA MO LE 

Ou te talosaga atu ia te outou le autalavou 
matutua ia vaai faalemafaufau i taimi uma i 
lou ola ai faaselesitila i le lumanai faatasi ma 
lou aiga i le faavavau.

i nei mea moni. O loo latou ola e pei o 
loo i totonu o se pusa ua faamatalaina e 
ni mea se lua e tutupu: fanau mai ma le 
oti. Latou te faia faaiuga ma auai i amioga 
ua faatapulaaina i se vaaiga lata mai. O le 
mea moni lava, latou te ola mo le taimi 
lava lea—o le umi o le taimi i le va o lo 
latou fanau mai ma lo latou oti, lea ua na 
o sina taimi lava i le fuafuaga o le faava-
vau. Atonu latou te le iloa se mea e uiga 
i lo latou olaga i le muai olaga ma sina 
mea itiiti e uiga i le faavavau.

O Lou Gafatia e Faavavau
Ae peitai, o oe, ua e iloa le folafolaga 

e uiga i lou gafatia patino i le faavavau. 
Ua folafola mai e le Alii i na ulugalii ua 
faamauina i malumalu paia:

O le a oulua tutulai mai i le uluai toe-
tutu . . . ma o le a mautofi i nofoalii, malo, 
itumalo ma mana, ma puleaga, o mea 
maualuluga uma ma loloto . . . ma afai e 
ola i laua i la’u feagaiga, ma lē faia se fasi-
oti tagata e faamasaa ai le toto lē sala, o le 
a faia ia te i laua i mea uma i soo se mea 
e tuu atu e la’u auauna i luga o i laua, i le 
taimi nei, ma i le faavavau atoa; ma o le 
a taulia atoatoa pe a i ai i laua i fafo o le 
lalolagi; ma o le a laua pasi atu i agelu ma 
atua, o e ua faatutu iina, i lo laua faaeaga 
ma mamalu i mea uma, e pei ona faa-
mauina i luga o o laua ulu, o le mamalu 
lea o le atoatoaga ma le faaauauina o 
fanau e faavavau ma faavavau lava.

“Ona avea ai lea o i laua ma atua, aua 
ua leai so laua gataaga; o lea o le a i ai i 
laua mai le faavavau tumau, ona ua i ai 
pea lava i laua; ona avea ai lea o i laua i 
luga o mea uma, aua ua pule i laua i mea 
uma. Ona avea ai lea o i laua ma atua, 
aua ua ia i laua le mana uma, ma o agelu 

Ia aua lava ne’i e ola 
mo le taimi nei; ae, 
e ao ona e ola mo le 
faavavau. Ia manatua 
i taimi uma, afai e te 
lua usiusitai ma lou 
toalua, po o lou toalua 
i le lumanai pe afai e 
te le’i faaipoipo, o le a 
“faaopoopo i luga o o 
[oulua] ulu le mamalu e 
faavavau ma faavavau 
lava.”

O le faaliliuga faaEperu o le upu 
tiapolo o le “faaleaga mea.” 1 O loo 
taumafai le tiapolo e faaleaga lau 
malaga e agai atu i le faavavau. E 
taumafai o ia e faalavefau i lou gafatia 
iinei ma i le lumanai. E saili o ia ina ia 
e faaaogaina ma le le poto lou faita-
lia. O nisi o tagata talavou, e naunau 
e folafola atu lo latou tutoatasi, ua 
manatu o lo latou tutoatasi e sili atu 
ona faaalia i le filifili lea e fai se mea 
sese. Soo se vale lava e mafai ona faia 
lena mea; soo se faapotopotoga lava e 
mafai ona faia lena mea.

O le mea moni, o le tutoatasi, sao-
lotoga moni, e sili atu ona faaalia ma 
oo i ai e ala i le filifilia e le aunoa o le 
mea sa’o. Ua tuuina atu e le Atua ia te 
oe e le gata o le aia tatau e filifili ai i 
le va o le lelei ma le leaga, ae faapea 
foi ma le mana e filifili ai le lelei nai 
lo le leaga! O lea la ua tuu atu ai e le 
Atua ia te oe le mana e malosi atu nai 
lo Satani ma ana au. I le faaiuga lava, 
o oe e filifili, ae le o Satani.

Ua fuafuaina e le Tama Faalelagi 
lenei aafiaga i le olaga nei mo se faa-
moemoega taua: ina ia mafai ona tofo-
tofoina i tatou ma faatoilalo le leaga. 

E seāseā ona Ia fuafuaina faapitoa ni 
tofotofoga ma ni faaosoosoga, ae ua Ia 
silafia o le olaga faaletino o le a tuuina 
mai ai le anoanoai o ia mea. Ua fina-
galo o Ia a o tatou i ai iinei i le lalolagi, 
ia tatou aoao e faatoilalo o tatou lava 
tagata “natura” (tagai Mosaea 3:19), 
faafiti i tatou lava mai mea faalelalo-
lagi, ma faamaonia lo tatou agavaa. Ua 
i ai foi isi manatu o Satani. O le a ia 
faia soo se mea na te mafaia e faaleaga 
ai lo tatou alualu i luma.

O Faaosoosoga a le Lalolagi
O le lalolagi lenei, faatasi ai ma le 

fesoasoani ma uunaiga poto ma le 
amioleaga a Satani, e ofoina atu ia te 
oe le faaosoosoga ina ia [e] taliaina, 
ia taumulimuli i taaiga a le potopo-
toga, ia fiafia i le tuinanau o lena lava 
taimi—atonu e i tulaga o tifaga po o 
taaloga vitio le talafeagai, o le faata-
mala e ola i amioga lelei (e aofia ai 
ponokalafi), gagana faatufanua, lava-
lava le tauagafau, po o le le faamaoni. 
O le a taumafai Satani e faaluafesasi 
lou malamalama e uiga i le fuafu-
aga paia o le mamanu o le aiga: o 
le faaipoipoga i le va o se alii ma se 

e i lalo o la laua puleaga” (MF&F 
132:19–20).

Ou te talosaga atu ia te oe e vaai 
faalemafaufau i lou ola ai faaselesitila 
i le lumanai faatasi ma lou aiga i le 
faavavau, o se tulaga o le mamalu e 
le mafuatia ma le manuia tatou te le’i 
malamalama atoatoa i ai. Ae peitai, 
o le mea e mafai ona tatou matuai 
mautinoaina, o outou uma taitoatasi 
sa usitai i lo outou “esetete muamua” 
(Aperaamo 3:26), na pasia e outou 
uma taitoatasi suega o le muai olaga, 
sa faaaoga e outou uma taitoatasi le 
faatuatua tele, ma ua faapea ai, ona 
outou maua uma le faamanuiaga o le 
maua o se tino faaletino ma o mai ai i 
le lalolagi lenei.

O le mea lea, ia aua lava ne’i outou 
ola mo na o le taimi lava lea; ae, e 
ao ona outou ola mo le faavavau. Ia 
manatua i taimi uma, afai e te lua usi-
usitai ma lou toalua, po o lou toalua i 
le lumanai pe afai e te le’i faaipoipo, o 
le a “faaopoopo i luga o o [oulua] ulu 
le mamalu e faavavau ma faavavau 
lava” (Aperaamo 3:26)—o se folafo-
laga patino ma ofoofogia mai le Atua  
i Ana fanau taitoatasi.

Afai e te faamaoni i le tausiga o 
poloaiga a le Atua, o le a faataunuuina 
uma lava Ana folafolaga. O le faalave-
lave, o loo taumafai le fili o agaga o 
tagata e faatauaso o latou mafaufau. 
Afai latou te faatagaina o ia, o le a 
tauai mai e Satani ia pefu i o latou 
mata, ma faatauasoina ai e mea o le 
lalolagi.

E le o iloa e tagata atamamai o mea 
tau lotu ma le au atamamai o le lalo-
lagi Kerisiano mea ua e iloa e uiga i le 
faavavau, ae ua iloa e Satani! Ua ia iloa 
e uiga i au sauniuniga i le muai olaga, 
lou faamoemoega i le lalolagi, faapea 
foi ma lou gafatia e faavavau. 

Ua tuuina atu e le Atua ia te 
oe e le gata o le aia tatau e 
filifili ai i le va o le lelei ma 
le leaga, ae faapea foi ma le 
mana e filifili ai le lelei nai lo 
le leaga! I le faaiuga lava o oe 
e filifili, ae le o Satani.

tamaitai ua faauuina e le Atua, ma ua i 
ai i fanau le aia tatau ina ia tausia e se 
tina ma se tamā.2

Afai, mo se taimi, e te taliaina ai 
ma le le mafaufau i ai o le valaaulia a 
Lusifelo, na te ono faoa mai ia te oe 
faamanuiaga o le faavavau. E leai se 
vaaiga patino o Satani mo le faavavau. 
Manatua foi, sa faiaina o ia i le taua i 
le lagi, o se taua sa tauina i molimau 
(tagai Faaaliga 12:11) lea sa faatoilalo-
ina ai o ia ma ana au e soo faamaoni 
o Keriso. Sa toatele e na maliliu ai: o 
tagata uma sa mulimuli ia Satani—o le 
tasi-vaetolu o au o le lagi—sa tutulia i 
fafo. O le a latou le maua lava se tino 
faaletino pe maua le avanoa mo le ola 
e faavavau.

Sa saunoa atu Liae i lona atalii o 
Iakopo, e faapea:

Ma o a’u o Liae, e tusa ma mea na 
ou faitauina, e ao ona ou manatu ai e 
i ai se agelu a le Atua, e tusa ma mea 
ua tusia, na pau ifo mai i le lagi; o le 
mea lea, na avea ai o ia o se tiapolo, 
i lona saili o le mea ua leaga i luma o 
le Atua.

“Ma ona ua pau ifo o ia mai le lagi 
ma ua pagatia e faavavau, o lea ua 
saili ai foi e ia le pagatia o tagata uma” 
(2 Nifae 2: 17–18).

Sa aoao mai foi Liae: “O le mea lea, 
ua saoloto ai tagata e tusa ma la le 
tino. . . . Ma ua latou saoloto e filifili le 
saolotoga ma le ola e faavavau, e ala i 
le Puluvaga sili o tagata uma, pe filifili 
le faatagataotauaina ma le oti, e tusa 
ma le faatagataotauaina ma le mana o 
le tiapolo; ona ua saili o ia ia pagatia 
tagata uma e pei o ia lava” (2 Nifae 
2:27).

I o tatou taimi, o le au faatau 
fualaau faasaina, o e faasalalauina 
ponokalafi, o le au faalauiloa o faa-
fiafiaga faatiapolo, o e lagolagoina 

pepelo, o le au faalauiloa o lavalava 
le talafeagai, o le au faatosina o ami-
oga le mama, ma le au faitio o le aiga 
masani, ua latou lagolagoina filifiliga 
o le a faaitiitia ai le ola faaleagaga, ma 
taunuu ai i le oti faaleagaga, o atalii 
ma afafine o le Atua.

Ia manatua e ata Satani i le le 
manuia o i latou o e ua faaseseina 
e na ituaiga faatosinaga (tagai Mose 
7:26). E eseese lava ana auala, ae ua 
tasi lava lo latou faamoemoega: o le le 
usiusitai ma le aveesea o faamanuiaga 
e fesootai [ma le le usiusitai].

Faamanuiaga o le Usiusitai
O le usiusitai e faatagaina ai faa-

manuiaga ma aumai ai le filemu. Ia 
mafaufau i se faaiuga atamai faapitoa 
na e faia e fai le mea sa’o, e ui lava sa 
matuai malosi le faaosoosoga e fai le 
mea sese. Atonu o se faaiuga na fai 
e aveese ni mafaufauga le talafeagai 
po o le ta’u o le mea sa’o i se taimi na 
faigofie ai le fai o se pepelo. Atonu o 
se faaiuga sa fai e tu i luga ma savali 
i fafo mai se tifaga (po o se isi lava 
nofoaga le paia) lea sa faasalalauina e 

faapea e lelei, ae, o le mea moni, na 
faamaonia ai e le talafeagai.

A o e toe tepa i tua i lau faaiuga 
tatau, o le a sou lagona i ai? O le 
matuai fiafia lava? O se lagona o le loto 
pulea po o le faateleina o le malosi? 
Talitonuga faateleina i luma o le Alii? 
Malosi faateleina e tetee ai le tiapolo? O 
le mana lena; o le saolotoga lena!

Afai e te teteeina i taimi uma ia 
faaosoosoga, e oo ina faigofie atu ona 
fai o lena mea—e le faapea ona ua 
suia le natura o le tetee atu, ae o lou 
malosi e fai ai ua faateleina.  3 E mafai 
ona e faatoilaloina soo se faaosoosoga 
e te lua fetaiai (tagai 1 Korinito 10:13).

Ua ia te oe le malamalama o lou 
tupuaga faalelagi. Ua ia te oe le iloa 
atoa o lou taunuuga e faavavau. Ou te 
valaaulia outou “ia tutu atu i le paia o 
loo i totonu ia te outou” 4 ma aua le 
ola mo na o le taimi lava lenei ae mo 
le faavavau.

Outou le autalavou matutua lelei e, 
outou taitai o le lumanai i le malo o le 
Atua ma i alalafaga, e le tatau ona outou 
faiaina i lenei taua umi. Sa e sao mai i 
le taua i le lagi; e mafai foi ona e manu-
malo i le taua i le lalolagi. Aua le ola 
mo le taimi nei ae ia mo le faavavau.

Ia mautinoa, e aogā au taumafaiga 
e usitai i poloaiga, aua o lou taui o 
le toe foi atu i le afioaga o le Atua i 
le tikeri aupito maualuga o le malo 
selesitila. ◼
Mai se saunoaga i le faigalotu na tuuina atu i le 
Iunivesite o Polika Iaga–Idaho i le aso 20 o Mati, 
2007. Mo le anotusi atoa i le Igilisi, asiasi i le web 
.byui.edu/devotionalsandspeeches.

MANATU AUTU  
FAALEAOAOGA FAAVAE
E ala mai i le Toefuataiga, ua 
iloa ai e le Au Paia o Aso e Gata 
Ai e faapea

•  Ua folafola mai e le Tama 
Faalelagi le mamalu e faava-
vau i e usiusitai.

•  Ua ia saili ia pagatia tagata 
uma.

•  Ua i ai i fanau a le Atua 
le mana e faatoilalo ai 
faaosoosoga.

Saunia e Melissa Zenteno
Mekasini a le Ekalesia

Aafiaga i le Faatuatuaga Loloto

I le ono o tausaga o Claire (ua sui le 
igoa), sa faapea ona tete’a ai ona 
matua. I tausaga na sosoo ai, sa ia 

molimauina ai le tele o faaipoipoga 
malepelepe faapea foi ma tagata o 
aiga sa tauivi ma vaisū, le malolosi i le 
Lotu, ma le faanoanoa. O le faanoa-
noa ma le le mautonu, sa aveesea ai le 
talitonu o Claire i le aiga.

“Sa ou faapea ifo ia te a’u lava, o 
le faaipoipoga e le mo a’u lea,” o lana 
tala lea. “Ae sa na o lo’u faalafiina ai o 
lo’u fefe ina nei faapena foi lo’u luma-
nai e pei o le mea sa ou aafia i ai.”

E faaopoopo atu i le lagonaina o 
le le fiafia i lona tulaga faaleaiga, sa 
lagona foi e Claire le tuua toatasi. I se 
tasi o aso a o talavou, sa alu ifo ai o ia 
i ona tulivae i le atuatuvale ma tatalo 
ai, ma aioi atu ia iloa pe sa i ai iina le 
Tama Faalelagi. “Ina ua ou le toe tagi 
ma lē toe tautala, sa lofituina a’u i se 
lagona mumu sa faapea ona toafimalie, 
malosi, ma matuai tuusao lava,” o lana 
tala lea. “Sa ou iloa sa i ai iina le Tama 
Faalelagi ma o le a alofa pea ia te a’u 
ma fesoasoani mai i o’u tofotofoga.”

O le tali sa maua e Claire na faa-
osofia ai se manao e faatupulaia lana 
molimau ma faalagolago i le Atua ma 
i Ana poloaiga e faatatau i le aiga. 
Sa le gata ina sa faaauau pea ona ia 
tatalo, ae sa ia faitauina foi ana tusitu-
siga paia, auai i le seminare, ma tausi 
poloaiga.

O le taimi nei ua faaipoipo Claire, 
ma o loo aoao o ia e fetaiai ma ona 
luaitau i le faatuatua. “Ou te le popole 
pe o le a faigata ona tausia se aiga 
malosi ona ua ma filifili ma lo’u toa-
lua ia faafailele i taimi uma a maua 
molimau, e aofia ai lo maua Tama 
Faalelagi ma lo maua Faaola i o maua 
olaga, ma ia manatua le upumoni e le 
mafaafitia o le talalelei.”

Mo Claire, o le fausiaina o le faatua-
tua i le Atua sa amata i se tatalo faa-
tauvaa, ma faamaoni. Ae o le a se isi 
mea e mafai ona tatou faia e atiae ai 
le faatuatua i le Tama Faalelagi? O le 
autalavou matutua i le lalolagi atoa—e 
tofu i latou taitoatasi ma faafitauli—ua 
faasoa mai o latou aafiaga i auala ua 
latou atiaeina ai le faatuatua i le Alii 
ma aoao e faalagolago i Lona finagalo, 
Lana ala, ma Lana taimi.

Faatumau le Agaga Faafetai
O le manatunatu i ona faamanuiaga 

ua fesoasoani ia Stefanie Egly o Hesse, 
Siamani, e faalagolago ai i le fuafuaga 
a le Tama Faalelagi ma i Lana taimi 
faagasolo.

Sa amata ona tusitusi i lalo e Ste-
fanie ona faamanuiaga ina ua le tau 
lau o le la mafutaga ma se uo lelei. “E 
ui ma te le’i tafafao faamasani, ae o 
taimi uma lava sa ou faamoemoe ai ia 
oo atu le ma mafutaga i se mea e sili 
atu. Sa olopalaina o’u faamoemoega 
ina ua fai mai o ia ua i ai sa na uo 
teine.”

I le loto nutimomoia, sa faapea ona 
maua ai e Stefanie le toafimalie ina ua 
uma ona faitau i se tusiga e faatatau 
i le agaga faafetai i le Liahona. Sa ia 
lagona le musuia e tusi i lalo auala na 
faamanuiaina ai o ia—ae maise lava i 
le auala ua avea ai le nofo toatasi ma 
se faamanuiaga.

O lana lisi sa fesoasoani na te iloa 
ai e faapea, ona na te le’i maua le 
avanoa e faaipoipo ai, e le faapea 
ai la na teena ai foi lona mauaina o 
faamanuiaga. Ua iloa e Stefanie sa 
faamanuiaina o ia e le Alii i le ava-
noa e avea ai ma se faiaoga i le aoga 
tulagalua ma galulue faatasi ai ma 
tamaiti. Ua malaga atu, auai i le kona-
fesi aoao, ma auai o se faufautua i le 

polokalama ua Faapitoa mo le Auta-
lavou. O nisi o ana faauooga sili ona 
pele sa atiaeina e ala mai i konafesi a 
le autalavou nofofua matutua lea sa 
auai atu ai.

Ae o le faamanuiaga aupito sili ona 
telē, na ia fai mai ai, o le mafai lea ona 
faaalu o lona taimi ma lona tinamatua 
i se taimi e le’i umi ae maliu o ia, o se 
mea sa le’i mafai e nai ona tei ma ona 
tausoga ona fai ona sa mamao le mea 
sa latou nonofo ai pe sa i ai ni aiga e 
tausi.

Ua mavae le lima tausaga talu ona 
amata tusitusi e Stefanie ona faama-
nuiaga. O loo faatali pea o ia mo le 
taimi o le a ia maua ai le avanoa e 
faaipoipo ai i le malumalu. Fai mai o 
ia, “Ou te le iloa po o afea o le a ou 
feiloai ai i la’u soa e faavavau, ae ou 
te talitonu e oo mai lava le taimi. Ae o 
le taimi nei, ua ou iloa o le a faaauau 
pea ona maua ni o’u aafiaga o le a 
fesoasoani ou te aoao ma tuputupu ae 
ai.” Ua matuai faamanuiaina lava o ia 
e le Tama Faalelagi, ma ua ia iloa o le 
a faaauau ona Ia faia faapea pe afai e 
faamaoni o ia.

Faitau i le Afioga  
a le Atua i Aso Uma

Sa faatoa uma lava ona faamaeaina 
e Tanielu Matuselo mai Colorado, ISA 
le tatalaga o lana faaipoipoga, ma sa 
faigata ona ia lagona le toafilemu i 
ona tulaga fou. Sa le gata ua le o toe 
faitoalua o ia, ae o ia foi o se tamā fou 
ma leai se galuega. Sa le malamalama 
o ia pe aisea na tupu ai lenei mea—ae 
maise lava sa taumafai o ia i taimi uma 
ina ia amiotonu.

O le lagonaina o le tuua toatasi ma 
le le mautonu, sa liliu atu ai Tanielu 
i tusitusiga paia. “Ou te manatuaina 
le toafimalie sa ou lagonaina i taimi 

ua tuanai mai le faitauina o tusitusiga 
paia, o lea sa ou faia ai ia avea ma 
o’u taulaiga i aso taitasi,” o lana tala 
lea. O le faaavanoaina o le taimi mo 
le suesueina o tusitusiga paia i aso 
uma o lona uiga, sa ia faatapulaaina 
mea faafiafia e pei o le televise ma le 
Initoneti. Ae sa le o se osigataulaga 
lea, na ia fai mai ai. “A o ou faitau, sa 
ou maua le toafimalie ma le taitaiga. 
O isi mea sa oo ina faalona-lua le 
taua. Ou te le’i faitau e tau lava ina 
faitau, ae sa ou saili mo ni tali. Sa ou 
faitau faatasi ma se faamoemoega.”

Sa maua e Tanielu le toafimalie 
i tusitusiga paia a o ia iloaina e oo 

tagata uma i faigata. “O perofeta ma 
isi o e sa amiotonu ae sa i ai lava o 
latou tofotofoga,” o lana tala lea. “O 
le faitauina o o latou aafiaga sa fesoa-
soani ou te malamalama ai e faapea, e 
i ai se taimi o le olaga, tatou te mafatia 
uma ai, ae o totonu o lena puapuaga 
e mafai ona tatou latalata atili atu ai ia 
Keriso.”

Ma le isi, fai mai Tanielu o le faitau-
ina i aso uma sa tuumāmāina ai lana 
avega, aua o se auala lea e faaaofia ai 
le Faaola i lona olaga i aso uma. “A o 
fetalai mai le Atua ia te a’u e ala mai i 
fuaiupu sa ou faitauina, sa ou faatua-
tua o le a sologa lelei mea uma ma 

faatasi ai ma Lana fesoasoani, o le a 
faapea ona oo mai ai se mea lelei mai 
lenei aafiaga.

Faamuamua le Atua
Sa oo ia Po Nien o Kaohsiung, 

Taiuani, le popole ina ua uma ona faa-
malamalama i lana uo tamaitai, o Mei 
Wah. “Sa ou tafao faamasani muamua i 
isi tagata, ma e le itiiti ifo ma le faatolu 
isi taimi muamua, sa i ai sa’u mafutaga 
tumau ae sa iu ina le tau lau. O na 
aafiaga na maluelue ai lo’u talitonuga 
i le toe faia o se mafutaga tumau o le 
a faapea ona oo atu ai i se mafutaga e 
faavavau,” o lana tautino mai lea.

E ui ina sa lagona e Po Nien le 
filemu ina ua tatalo e uiga i le faaipo-
ipo atu ia Mei Wah, ae sa amata ona 
ia masalomia lana tali. Pe sa ia lago-
naina se faamautinoaga mai le Agaga? 
Pe o ona faalogona ua faafenumia’ia 
o ia? Faamata o le faamauga lenei o 
le a oo atu ai i le malumalu? Pe o le a 
le taulau foi lenei mafutaga?

O le vaitaimi lea sa manatua ai e Po 
Nien se upusii mai ia Peresitene Ezra 
Taft Benson (1899–1994) sa ia faalogo 
i ai i se vasega inisitituti: “E tatau ona 
tatou faamuamua le Atua i isi mea 
uma o o tatou olaga. . . . A tatou faa-
muamua le Atua, o le a tulaga lelei isi 
mea uma pe toulu ese foi mai o tatou 
olaga.” 1

O lenei fautuaga sa faailogaina  
ai le suiga i le olaga o Po Nien. “Sa  
ou iloaina afai ou te faamuamuaina  
le Atua i lo’u olaga, ma afai lava ou  
te faatuatua ma faamaoni ia te Ia, o  
le a toulu ese mea sese ae o le a 
tulaga lelei ai isi mea uma,” o lana  
tala lea. Afai na te faamuamua le 
Atua ma afai e lelei le la mafutaga 
ma Mei Wah, o le a fesoasoani le 

Tama Faalelagi ina ia faamanuiaina. 
O le agai i luma ma le faatuatua, sa 
faaipoipo ai Po Nien ia Mei Wah i le 
Malumalu o Hong Kong i Saina. “Ua 
matuai faamanuiaina tele a’u ona o le 
tuuina o lo’u faatuatuaga i le Alii,” sa 
ia fai mai ai.

Saili e Fai Lona Finagalo
O le isi auala e fausia ai le faatuatua 

i le Tama Faalelagi o le fai o Lona fina-
galo. Mo Marta Fernández-Rebollos 
mai Tarragona, Sepania, o le aoao e 
faalagolago i le Tama Faalelagi sa oo 
mai mai le filifili e faatumauina ona 
tulaga faatonuina.

O le alii talavou sa la tafafao faa-
masani, sa le o se tagata o le Ekalesia 
ma sa leai se naunau e fia auai. “Sa 
amata ona tauivi lo’u agaga i le va o 
le mea sa aoaoina ai a’u e uiga i le 
faaipoipoga e faavavau ma le fia selau 
o ‘alofaga sa tuuina mai e lo’u loto ia 
te a’u ina ia lafoai uma ae faaipoipo 
i lena alii talavou mo na o le olaga 
lenei,” o lana tala lea. “O masina na o 
le fenumia’i, tiga, ma le tele o le loi-
mata maligi.”

O le felafoaiina ai i le le mautonu, 
sa alu atu ai Marta i lona potu ma saili 
mo le taitaiga mai lona faamanuiaga 
faapeteriaka. Sa ia faitauina le mea sa 
folafola atu ia te ia pe a ia filifilia le 
mea sa’o. Sa tagi lotulotu o ia, ona sa 
ia iloaina le mea e tatau ona ia faia. 
“O taunuuga o le motusia o le mafu-
taga sa le’i toe afaina ia te a’u. Ou te 
le’i iloa le mea sa taoto mai i luma 
atu, ae sa i ai lo’u talitonuga faapea, 
afai lava ou te i ai i le itu a le Alii, o 
le a le masalomia lava o se mea lelei. 
Ua ou iloaina e faapea, a tatou siitia 
la tatou vaaiga mamao ma mulimuli i 
uunaiga a le Agaga Paia, tatou te iloa 
ai o fua o le amiotonu e ‘sili ona sua-
malie, nai lo mea uma sa [tatou] tofo 
muamua i ai’ (1 Nifae 8:11).”

I le Faataoto 3:5–6, tatou te faitau ai:
“Ia e faatuatua i le Alii ma lou loto 

atoa; ae aua le faalagolago i lou lava 
atamai.

“Ia e manatua o ia i ou ala uma, 
ona faatonuina ai lea e ia lava ou ala.”

O le fausiaina o le faatuatua i le 
Atua ma i Ana fuafuaga e le o taimi 
uma e faigofie ai. E fetaia’i i tatou 
uma taitoatasi ma o tatou lava luitau. 
Atonu e le’i maua se tagata talafeagai 
e te tafao faamasani i ai i lau uarota 
po o le paranesi. Atonu foi ua maua 
le faaipoipoga, ae le’i maua ni fanau. 
Atonu foi o loo e feagai ma le tatala-
ina o le faaipoipoga. Ia pe atonu foi 
o ni aafiaga ua mavae ua mafua ai 
ona e fefe e fai se tautinoga. Ua sila-
fia e le Alii ou tauiviga, ma ua fetalai 
atu ia te oe e faatuatua atu ia te Ia. 
A o e aoao e faalagolago i le Tama 
Faalelagi, o le a oo mai le filemu ma 
le taitaiga. ◼

FAAMATALAGA
 1. Ezra Taft Benson, “O le Poloaiga Sili—O Le 

Alofa i le Alii,” Liahona, Iulai 1988, 4.

O LOU FAATUATUA I LE ATUA  
E TATAU ONA MALOSI MA TUMAU
“O le olaga lenei o se aafiaga i le faatuatua loloto—faa-
tuatua ia Iesu Keriso, faatuatua i Ana aoaoga, faatuatua 
i lo tatou gafatia a o taitaiina ai e le Agaga Paia e usiusi-
tai i na aoaoga mo le fiafia i le taimi nei, ma mo se ola 
faavavau faamoemoeina ma sili ona fiafia. O le faatuatua 

o lona uiga o le usitai ma le naunautai e aunoa ma le iloaina o le iuga mai 
le amataga (tagai Faataoto 3:5–7). Ina ia maua faamanuiaga, e tatau ona 
sili atu le malosi ma le tumau o lou faatuatua i le Alii nai lo lou talitonuga i 
ou lava lagona ma aafiaga patino. . . .

“A e faalagolago atu ia te Ia, faaaoga lou faatuatua ia te Ia, o le a Ia 
fesoasoani mai ia te oe.”
Elder Richard G. Scott o le Korama a Aposetolo e Toasefululua, “Faalagolago i le Alii,” Liahona, 
Ian. 1996, 15.

“O le a le mea sa’o  

e tatau ona fai i i?  

Ae o le a foi le mea  

sa’o e tau atu? 

O se taimi ua mavae, sa valaaulia ai a’u ou te lauga i 
se faigalotu a se siteki o talavou nofofua. A o o’u 
ulu atu i le faitotoa pito i tua o le nofoaga autu o le 

siteki, sa ulufale atu foi se tamaitai pe a ma le 30 i le taimi 
lava lea e tasi. E ui lava i le tumutumu o tagata na o atu i le 
falesa, ae sa faigofie lava ona matauina o ia. Ou te mana-
tua, sa i ai ni ana pe’a se lua, sa tele ni tautaliga i taliga ma 
le isu; o lona lauulu faatutu e vali i lanu uma o loo maua i 
snow cones, o se sakete sa puupuu tele i luga, ma se ofu i 
luga sa telē le ua.

Pe o lenei tamaitai o se agaga o loo tauivi, e le o se 
tasi o lo tatou faatuatuaga, sa taitai atu—pe sili atu foi, na 
aumai e se tasi—i lenei faigalotu i lalo o le taitaiga a le Alii 
i se taumafaiga e fesoasoani ia te ia ia maua le filemu ma 
le taitaiga o le talalelei o loo ia manaomiaina i lona olaga? 
Pe o ia ea o se tagata o le ekalesia sa se ese teisi mai nisi 
o faamoemoega ma tulaga faatonuina lea o loo uunaia e 
le Ekalesia mo ona tagata ae o lē, e faafetai ai i le lagi, sa 
fesootai mai pea ma filifili e auai mai i lea gaoioiga a le 
Ekalesia i lena po?

Po o le a lava le auala e tali atu ai se tasi i lena tamaitai 
talavou, o le tulafono e faavavau e faapea i a tatou fega-
legaleaiga ma amioga uma, e tatau lava ona atagia mai 
ai o tatou talitonuga loloto atoatoa faalelotu ma a tatou 
tautinoga i le talalelei. O lea, o le auala tatou te tali atu ai i 
soo se tulaga lava e ao ona faia ai ia lelei ni mea, ae le o le 
leaga atili ai. E le mafai ona tatou galulue pe tali atu i se ala 
e tausalaina ai i tatou i se solitulafono sili atu nai lo ia i lea 
tulaga. E le faapea la o le a leai ni o tatou manatu, ma leai 

ni o tatou tulaga faatonuina, lea i nisi taimi tatou te lafoaia 
atoa ai le poloaiga faalelagi “Ia e” ma le “Aua nei e” i le 
olaga. Ae e le faapea foi e ao ona tatou ola i na tulaga faa-
tonuina ma puipuia na “ia e” ma “aua nei e” i se ala amio-
tonu, i le tomai sili tatou te mafaia, i le ala na soifua ai le 
Faaola ma puipuia ai na mea. Ma sa Ia faia i taimi uma mea 
sa tatau ona Ia faia e faaleleia ai se tulaga—mai le aoao atu 
o le upumoni, i le faamagaloina o e agasala, le faamamaina 
o le malumalu (mai tagata faatau). E le o se meaalofa faa-
tauvaa le iloaina ona fai o mea faapena i le ala sa’o!

O lea, faatasi ai ma lo tatou iloaina o le tulaga o lavalava 
ma le teuina o le lauao e le masani ai, tatou te amata ai i 
le mea e aupito sili ona taua, o le manatuaina lea o ia o se 
afafine o le Atua ma e i ai sona taua e faavavau. Tatou te 
amata i le manatuaina o ia foi o se afafine o se tagata iinei i 
le lalolagi ma e mafai i soo se tulaga lava, ona avea o ia ma 
ou afafine. Tatou te amata i le faafetai ona sa i ai o ia i se 
gaoioiga a le Ekalesia, e lei aloese mai se tasi. O le aotelega, 
tatou te taumafai i le mea sili tatou te mafaia i lenei tulaga 
i se manao e fesoasoani atu ia te ia e avea o ia ma tamaitai 
sili. Tatou te tatalo pea ma le leleoa: O le a le mea sa’o e 
tatau ona fai i i? Ae o le a foi le mea sa’o e tau atu? O le a se 
mea i le faaiuga o le a faaleleia ai lenei tulaga atoa ma ia? O 
le fesiligia o nei fesili ma taumafai moni e fai le mea o le a 
faia e le Faaola, o le mea lena ou te manatu o le uiga lena o 
Lana fetalaiga ina ua Ia fetalai, “Aua le soona faamasino, a ia 
faamasino i le faamasinoga amiotonu” (Ioane 7:24).

I le ta’ua o lena mea, ou te faamanatu ai ia i tatou uma a 
o tatou aapa atu ma fesoasoani e toe faafoi mai se mamoe 

Saunia e Elder 
Jeffrey R. Holland
O Le Korama a Apo-
setolo e Toasefululua

O le ala tatou te tali atu ai i tagata ma tulaga e tatau  
ona atagia ai le loloto atoa o o tatou talitonuga faalelotu  

ma a tatou tautinoga i le talalelei.

ua se, o loo i ai foi sa tatou tiutetauave sili e fai i le 99 e le 
o sē ma i manaoga ma le finagalo o le leoleo mamoe. O 
loo i ai se lafu mamoe, ma o i tatou uma e tatau ona i ai i 
totonu, e tusa lava po o le a le saogalemu ma faamanuiaga 
ia e oo mai ia i tatou ona o le i ai iina. Ou uso e ma tuafa-
fine talavou, e le mafai lava ona “fetuunaia” e lenei Ekalesia 
ana aoaoga faavae ina ia fetaui ma manaoga o tagata pe 
taliaina ai i tulaga faaupufai po o se isi lava mafuaaga. Ua 
na o le saogalemu lava o upumoni faaalia tatou te maua ai 
soo se malosi e mafai ai ona sii se isi i luga atonu ua lago-
naina le popole pe ua tuulafoaiina. O lo tatou agaalofa ma 
lo tatou alolofa—o uiga faavae ma mea manaomia ia mo lo 
tatou Faa-Kerisiano—e le tatau ona faaliliuina e fetuutuunai 
ai ia poloaiga. E pei ona saunoa mai ia George MacDonald 
ofoofogia i se tasi taimi, e uiga i ia tulaga “e le o noatia i 
tatou e tautatala atu i mea uma tatou te [talitonu] i ai, ae ua 
noatia i tatou ina ia tatou le foliga [i] mea tatou te le [tali-
tonu] i ai.” 1

O Le A Le Taimi e Tatau Ai Ona Tatou Faamasino Atu
I lenei tulaga, o nisi taimi e i ai se avanoa mo le le femala-

malamaai aemaise lava i va o tagata talavou o e atonu ua 
manatu e le tatau ona tatou faamasinoina soo se mea, ma e 
le mafai ona tatou faia se iloiloga o le taua o soo se ituaiga. 
E ao ona tatou fesoasoaniai i le tasi ma le isi i lena vaega ona 
o loo faamanino mai e le Faaola e faapea i nisi o tulaga e ao 
ona tatou faamasino atu, ua ia i tatou le matafaioi e faama-
sino ai—e pei o le taimi sa Ia fetalai mai ai, “Aua tou te avatu 
le mea paia i ulī, aua foi tou te lafo a outou penina i luma o 
puaa” (Mataio 7:6). E foliga mai lena mea o se faamasinoga 
ia te au. O le isi filifiliga o le lolo atu loa i tulaga faatonuina 
fetuutuunai o le amiomama ua olopalaina e lenei lalolagi 
i onapo nei, lea e tuleia malosi ma tautino mai e faapea i 
le faaiuga, e leai se mea e moni e faavavau pe faapitoa le 
paia ma, o lea, e leai ai se tulaga e faatatau i soo se faafitauli 
patino e sili atu le taua i lo se isi lava tulaga. Ma i le talalelei 
a Iesu Keriso, o lena mea e matuai le moni lava.

I lenei faagasologa o le iloiloga, e le o valaauina i tatou 
ina ia tatou tausalaina isi, ae ua valaauina i tatou ia faia 
ni faaiuga i aso uma lea e atagia mai ai le faamasinoga—
tatou te faamoemoe i faamasinoga lelei. Elder Dallin H. 
Oaks o le Korama a Aposetolo e Toasefululua i nei ituaiga 
o faaiuga o “faamasinoga le tumau,” lea e tele ina tatou 
faia mo lo tatou lava saogalemu po o le saogalemu o isi, 
e ese mai le mea na ia ta’ua o le “faamasinoga mulimuli,” 
lea e na o le Atua e mafai ona faia, ma o lē e silafiaina mea 

moni uma.2 (Manatua, 
i le mau e pei ona ta’ua 
muamua, lea na fetalai ai 
le Faaola e uiga i nei faamasi-
noga ina ia avea ma ni “faamasinoga 
amiotonu,” ae le o ni faamasinoga faafia-amiotonu, lea o 
se mea e matuai ese lava.)

Mo se faataitaiga, e leai se tasi e tauseseina se matua i le 
faasaina o se tamaitiiti mai le momo’e atu i le auala o loo 
pisi i taavale. Aisea la o le a tuua’ia ai se matua e popole i 
le taimi e o mai ai na tamaiti, ua matutua teisi, i le po pe o 
le a le matutua latou te tafafao faamasani ai pe latou te faa-
taitaia pe leai foi ia fualaau faasaina po o ponokalafi pe faia 
agasala faalefeusuaiga? Leai, o loo tatou faia ni faaiuga ma 
tutu atu ma toe faamautuina o tatou tulaga faatauaina—o le 

I nisi o tulaga  

e ao ona tatou faama-

sino atu. E tatau ona 

le saogalemu foi  

o isi.

faapuupuuga, faia o “faamasinoga le tumau”—i taimi uma, 
pe tatau lava ona tatou faia foi.

“Pe Le o I Ai Ea i Isi Lo Latou Faitalia?
Atonu e ono mafaufau tagata talavou e uiga i le faatatauga 

aoao o lenei tulaga e fai po o lena aiaiga sa faia e le Ekalesia, 
fai mai, “Ia, ua tatou iloa lava le auala e tatau ona tatou amio 
a’i ai, ae aisea tatou te faia ai ia talia e isi tagata o tatou tulaga 
faatonuina? Pe le o i ai so latou lava faitalia? Pe tatou te le o 
faafiaamiotonu ea ma faamasino atu, ma faifaamalosi isi e 
talia o tatou talitonuga, ma poloaiina ai i latou, faapena foi 
ma i tatou lava, ia amio i se ala patino?” I na tulaga o le a e 
faamalamalama atu ai ma le faaeteete pe aisea e puipuia ai 
nisi mataupu faavae ae teenaina nisi agasala i soo se mea lava 
o loo maua ai ona o faafitauli ma tulafono o loo aafia e le na 
o ni taunuuga faaagafesootai pe faaupufai ae e faavavau foi 
lo latou taunuuga. Ma e ui tatou te le o mananao e faatiga ia i 
latou e ese foi o latou talitonuga mai ia i tatou, ae e ao foi ona 
sili atu lo tatou naunau ia aua nei faatiga i le Atua.

E tai pei lava o le fai mai o se tupulaga talavou, “O lenei 
la ua mafai ona ou aveave, ou te iloa e tatau ona ou tu i se 
moli lanumumu, ae pe tatau ea ona tatou faamasino atu 
ma taumafai ia tutū isi tagata uma i moli lanumumu? Ia 
ona tatau lea ona e faamalamalama atu i ai le mafuaaga, 
ioe, tatou te faamoemoe o le a tutū tagata uma i se moli 
lanumumu. Ma e ao ona e faia lea mea e aunoa ma le fai-
tioina o i latou e solia po o ē e ese mea e talitonu i ai mai 

mea tatou te talitonu i ai ona, ioe, e i ai la latou faitalia e 
filifili ai. Ae aua ne’i masalosalo o loo i ai le matautia i itu 
uma pe afai e filifili nisi ia le usiusitai. 

Au uo talavou e, o loo i ai se eseesega tele o talitonuga 
i lenei lalolagi, ma o loo i ai foi le faitalia e filifili ai mo 
tagata uma, ae e leai ma se tasi e agavaa e fai se mea e pei 
e le o fetalai mai le Atua i nei mataupu, pe foliga mai foi 
na o le pau le taimi e taua ai poloaiga pe afai ua malilie i 
ai tagata lautele.

Ou te iloa e leai se isi tomai e taua atu ma se amio-
sao e sili atu nai lo le tatou faailoa atu i se lalolagi lea e 
le mafai ona tatou sosola ese ai nai lo le savavali ma le 
faaeteete i lena ala—tutu ai i se tulaga mama e tusa ai 
ma mea ua folafola mai e le Atua atoa ai ma tulafono na 
Ia tuu maia, ae ia faia ma le agaalofa, ma le malamalama 
ma le alofa mama sili. O se mea faigata lenei ona fai—ina 
ia iloatino atoatoa le va o le agasala ma le tagata agasala! 
Ou te iloa ni nai mea tulaga ese e faigata atu ona fai ma 
o nisi foi taimi e faigata atu ona faamatala, ae e tatau ona 
tatou taumafai ma le alofa e fai le mea tonu lava lena. ◼
Aumaia mai se faigalotu a le OAE sa faia i le aso 9 o Setema, 2012. Mo le 
saunoaga atoa i le Igilisi, ua faaulutalaina “Israel, Israel, God Is Calling,” 
asiasi i le cesdevotionals.lds.org.

FAAMATALAGA
 1. George MacDonald, The Unspoken Sermons  

 2. Tagai Dallin H. Oaks, “‘Judge  

Aug. 1999, 6–13.

Saunia e David Dickson
Mekasini a le Ekalesia

Afai ua tatou salamo 
ma lagonaina ua 
faamagalo i tatou e le 
Alii, aisea la e faigata 
tele ai i nisi o taimi 
ona tatou faamagalo 
ia i tatou lava?

O LE TAGATA 
O LOO I LE 
FAAATA

FAAMAGALOINA  

U Alualu i Luma i le Laa  
e Tasi i le Taimi

Mo le toatele o tagata o loo ola i 
aso nei, e faigata ona mafaufau i le 
olaga e aunoa ma se moli eletise. O se 
potu pogisa e mafai ona lofia vave i le 
malamalama i le eu o se ki. O galuega 
faigofie ia e le’i mamao atu sa manao-
mia ai ona faatalitali seia tafa ata, pe 
na tatau ona faia i si tamai pulapula o 
le moliga’o, ua mafai nei ona faigofie 
ona fai i le fesoasoani a se fatufatuga 
lea sa matuai faigata lava ona fa-
tufatua’i atoatoa.

Sa galue Thomas Edison mo ni nai 
tausaga ma faataitaia le sili atu ma 
le 1,000 o ituaiga mea eseese a o lei 
mafai ona ia maua se uaea talafeagai 
(o le uaea tuaiti e i le ogatotonu o le 
matauila) lea e mafai ona tuuina mai 
se malamalama umi ma taugofie. O 
le i ai i taimi uma o se manatu o le 
a lelei mea uma, sa tagai ai Edison i 
mea uma sa le’i aoga e fai ma auala 
savali masani e agai atu i le mauaina o 
le mea e tasi o le a aoga. Ma o le taimi 
sa ia mauaina ai, sa le’i toe tutusa ai 
lava le lalolagi.

Vaai i Totonu
E anoanoa’i isi tala musuia e uiga 

i tagata taaalo afeleti, tagata mafau-
fau, tufuga, ma le toatele o isi o e na 
iloa le auala e aoao ai mai i a latou 
mea sese ma taumafai pea lava pea. 
Taumafai, taumafai, taumafai, ona 
faamanuiaina ai lea—o se faaupuga 
puupuu e foliga mai tatou te le vaivai 
lava e faalogo e i ai. Ae, sei vagana ai 
o le tagata autu o lena tala patino o i 
tatou lava.

I tulaga o le tausiga o poloaiga, 
ua toatele naua i tatou ua poloaia AG

faamalosi lo tatou lava atoatoa e le 
motusia. Ua pei lenei mea o le faa-
moemoe e fatufatu le fatufatuga e 
miliona tala o le a sosoo ai, e aunoa 
ma le manaomia ona tau fetuunai se 
manatu faavae o le uluai mamanu, 
pe faamoemoe ia manumalo i se 
suega siamupini tele e aunoa ma le 
faiaina i se taaloga se tasi o le vaitau. 
A tatou agasala ma le ausia le atoa-
toa, o le mea masani e le mafai ona 
tatou faamagaloina i tatou lava ma 
taumafai pea.

Sa aoao mai Peresitene Dieter F. 
Uchtdorf, Fesoasoani Lua i le Au 
Peresitene Sili: “Pe a poloaiina e le Alii 
ia tatou faamagalo atu i tagata uma, 
o lona uiga e aofia ai ma le faamaga-
loina o i tatou lava. O nisi taimi, mai 
tagata uma i le lalolagi, o le tagata e 
sili ona faigata ona faamagaloina—
atonu e faapea foi ma le tagata e sili 
ona manaomia la tatou faamaga-
loga—o le tagata lena e vaai mai ia  
i tatou i le faaata.” 1

O Se Agaga Ua Suia
Ae e mafai faapefea ona tatou faia 

lena mea? O se suesuega i le olaga 
o Amona, le perofeta o le Tusi a 

Mamona, e mafai ona faaopoopo mai 
ai se vaaiga.

O aafiaga faafaifeautalai a Amona i 
a sa Lamana e tutusa lava le faavavega 
ma lo latou musuia. Mai le puipuia o 
lafu a le tupu, i le tala’i atu i le Tupu 
o Lamonae, i le fesoasoani e aumai le 
talalelei i se nuu atoa, o le olaga ma 
le galuega a Amona e tumau pea ona 
avea o se tasi o tala e sili ona musuia i 
tusitusiga paia uma.

Ae peitai sa le o taimi uma na avea 
ai Amona ma tagata amiotonu, ma 
tumu i le faatuatua o lē sa talai atu 
ma le mana ia sa Lamana. Sa ia faia ni 
mea sese—ogaoga lava. I le avea ai 
ma se tasi o atalii o Mosaea, sa faitau-
ina ai Amona o se tasi o i latou o e sa 
feoai solo e “saili e lepeti le ekalesia, 
ma taitai ese tagata o le Alii, e le tusa 
ai ma poloaiga a le Atua” (Mosaea 
27:10).

O Amona, faatasi ai ma ona uso ma 
Alema le itiiti, sa matuai fouvale lava i 
le galuega a le Atua, lea sa faapea ona 
faaali ifo ai se agelu a le Alii ia i latou, 
ma fetalai atu “e pei o se leo o se faiti-
tili, sa luluina ai le eleele sa latou tutu 
ai” (Mosaea 27:11), ma valaau atu ia i 
latou e salamo.

E manino lava, sa i ai ni solitula-
fono matuia lea sa manaomia ai ona 
ia salamo, ma sa salamo ai o ia. Ae 
faafefea pe ana fai e le mafai ona ia 
faamagaloa ia lava? Ae faapefea pe 
ana faapea e le’i alu lava o ia i lana 
misiona, ma talitonu ua fai si tuai mo 
ia? Ana faapea na te lei faia, semanu 
e le mafai ona ia olioli faatasi ma ona 
uso i le tele o tausaga mulimuli ane 
i lo latou faamanuiaina i totonu o sa 
Lamana. “O lenei faauta, e mafai ona 
tatou vaai atu ma vaai i fua o a tatou 



galuega; ma ua itiiti ea i latou?” Sa 
fesili atu ai Amona i ona uso. “Ou te 
fai atu ia te outou, E leai, ua toatele i 
latou; ioe, ma e mafai ona tatou moli-
mau i lo latou faamaoni, ma o lo latou 
alolofa i o latou uso ma ia i tatou foi” 
(Alema 26:31). E faitau afe na o mai i 
le upumoni o se taunuuga o a latou 
taumafaiga faafaifeautalai.

O Le Matautia o le Faavaivai
E ui lava i le manino o fautuaga 

mai taitai o le Ekalesia ma faataitaiga 
mai tusitusiga paia, o nisi lava o i 
tatou o loo talitonu pea, ua le aofia 
i tatou i le Togiola, e faapea ua 
te’a le taimi e faaola ai i tatou. Ua 
le mafai ona tatou faapalasi ese 
le avega mamafa o lo tatou lava 
tausalaina, e tusa lava pe ua uma 
ona salamo faamaoni. O nisi foi e 
iu lava ina le toe taumafai.

Aua foi, aisea o le a e 
toe ano ai fua e toe faatu 

mai oe mai le eleele 
pe afai o le a e toe 

pau foi? E le sili 
atu, o le mea lena 

e manao le fili 
e te mafaufau 

i ai. O le 
manatu 

faapena e le gata ina faavaivaia ai le 
faaleagaga ma le faalelagona, ae e 
matuai sese lava foi.

Ua aoao mai tusitusiga paia e 
faapea, o le Togiola a le Faaola e le 
gata ma e avanoa mo tagata uma. “O 
loo o faapea mai Ieova, o mai ia, ina 
tatou filifili ia, e ui lava ina pei o ofu 
mumu a outou agasala, e sisina ia e 
pei o le kiona; e ui lava ina mumu 
ia e pei o le ie ulaula, e avea e pei 
o fulufulu mamoe” (Isaia 1:18). E 
mafai ona tatou manuia. E mafai ona 
tatou toe taumafai. Ma tatou te maua 
le fesoasoani a le Alii i laasaga uma 
o le ala.

E Le Tuai Lava
Ua tuuina mai e Elder Jeffrey R. 

Holland o le Korama a Aposetolo e 
Toasefululua se fautuaga manino e faa-
feagai ma le fiu ia i tatou lava. “Ae pe o 
le a foi le tele o avanoa e te manatu ua 
e misia, pe o le a foi le tele o mea sese 
e te lagona sa e faia, po o ni taleni e te 
manatu e te le o mauaina, po o le a foi 
le mamao ese mai le aiga ma le Atua e 
te lagona ua oo i ai lau malaga, ou te 
molimau atu e te lei malaga lava i se 
mamao e le mafai ona aapa atu i ai le 
alofa faalelagi. E le mafai ona e magoto 
ia maualalo ifo nai lo le malamalama le 
gata o le Togiola a Keriso.” 2

Ua aoao atili mai i tatou e Elder 
Holland ia vaai atu i le lelei o le Atua: 

TOE  
MAUA MAI
Elder Shayne M. 
Bowen o le  
Fitugafulu i le  
ala e mafai ai  

e le Togiola ona toe maua mai ma  
faapaiaina o tatou olaga. Maimoa  
i le vitio “Reclaimed” i le lds.org/pages 
/mormon-messages#reclaimed.

U “O le mamanu o le atiina ae o le 
faatuatua o le tumau lea, galue pea, 
ma vaai ua faamaeaina, lafoai ese atu 
ia popolega o itula amata—moni po 
o ni mafaufauga—pe a faatusatusa i le 
anoanoai o taui mulimuli.3

Faatumulia i le Faamoemoe
E ui e le mafai ona ta’u māmāina le 

agasala, ae e moni le salamo. E moni 
le faamagaloga. O le Togiola a le Faa-
ola tatou te maua ai se avanoa e toe 
amata ai i se amataga fou. E pei lava 
ona maua e Amona le faamagaloga, e 
faapena foi oe.

O le mea moni e mafai lava ona 
tatou faamoemoe mo ni aso fiafia. Na 
aoao mai le Aposetolo o Paulo, “O le 
Atua foi e tupu mai ai le faamoemoe, 
ia faatutumuina outou e ia i le olioli 
uma atoa ma le filemu, ina ua faatua-
tua, ina ia tele lava lo outou faamoe-
moe ona o le mana o le Agaga Paia” 
(Roma 15:13).

Ona o le meaalofa o le salamo, ua 
mafai ai e i tatou uma ona toe talitonu 
ia i tatou lava. ◼

FAAILOGA TUMAU
Saunia e Dani Dunaway Rowan

O faailoga o a tatou mea sese e le tatau ona tumau. O le i ai 
o ni lima mamā e matuai aoga, e tusa lava pe e tiga.

O le vaiaso talu ona ou faauu mai 
le aoga maualuga, sa ou siitia 

atu ai i le isi itu o le atunuu e nonofo 
ai ma le aiga o lo’u uso matua mo le 
taumafanafana ae ou te le’i a’e i le 
kolisi i le tautoulu.

Sa maua ni nai a’u uo, o le toatele 
lava o i latou e i le kolisi ma matutua 
atu. I le po o se tasi o Aso Toonai, 
sa piki ai a’u e nisi o a’u uo fou e 
toalua matou te o e faalogologo i se 
faili manaia sa tatā i se falekalapu o 
le lotoifale.

A o paka le matou taavale, sa 
amata ona ou lagona si fefe laitiiti, 
ae sa ou le manao e tetee ma faale-
aga ai le afiafi. Sa matou ulu atu i le 
kalapu, ma sa siaki e le tamaloa sa 
i tua o le laulau lo’u laisene avetaa-
vale. E aunoa ma se lapataiga, sa ia 
tosiina faasolo ai se peni matamea 
uliuli i luga o ponaivi o o’u tualima i 
o’u lima uma e lua.

Sa ou tilotilo ifo i ai ma le te’i. Sa 
ou iloaina ai sa ia faailogaina o’u lima 
e iloa ai sa ou laitiiti tele mo le faa-
tauina mai o ni ava malosi i le pa.

O le taimi lava lena sa ou le toafi-
malie ai. Sa inu pia ma ulaula tagata.

Ou te faamalie atu ona ou te le’i 
maua le lototele e tuumuli ai i le 
taimi lava lena. Ina ua mavae pe a 
ma le 30 minute, sa fesili mai se tasi o 
a’u uo pe o lelei o’u faalogoga. Sa ou 
fai atu i ai ua tiga lo’u ulu i le leotele 
o le musika ma le asu [o tapaa]. Sa ia 
ofo mai na te aveina a’u i le fale, ma 
sa ou taliaina ma le agaga faafetai.

Sa ou telea’i atu i le faletaele o le 
fale o lo’u uso ma olo ese na faailoga 
uliuli seia oo ina tiga. O le a ou tago 

atu i le faamanatuga ma nei lima i 
le aso e sosoo ai, ma sa matuai ou 
manao lava ia mama. Ae peitai, sa iloa 
atu lava ni laina uliuli se lua i luga o 
lo’u pa’u piniki.

Ae ou te le’i moe, sa ou tatalo ma 
ole atu mo le faamagaloga mo le leai 
o se lototele e aluese ai—ma le mea 
na sili atu ona tatau, mo le leai o se 
lototele e aua ai ne’i ou ulu i totonu i 
le taimi muamua lava. Sa ou folafola 
atu i le Tama Faalelagi, o le a ou le 
toe faatagaina a’u lava ia ou toe oo i 
lena ituaiga o tulaga.

O le taeao na sosoo ai, sa mafai 
ai ona ou aveesea le tele o le vaega 
atoa o le faailoga, ma sa toeitiiti lava 
a mamā atoatoa o’u lima i le taimi 
na ou tagofia ai le faamanatuga. Sa 
ou mafaufau i le avea o le agasala e 
pei o nei faailoga uli. E manaomia ai 
taumafaiga ma e mafai foi ona tiga, ae 
e mafai ona tatou salamo ma aveesea 
a tatou agasala e ala i le mana o le 
Togiola, ma mama mai faailoga uli i o 
tatou olaga. ◼
O le tusitala e alala i Iuta, ISA.

FAAMATALAGA

FAAMAONI & AMIOSAO
I se konafesi mo le taaloga siamu-

pini o le lakapi faaAmerika, sa oo 
ai Joseph B. Wirthlin i le mea sa ia 

ta’ua “o se aafiaga taua” i le taimi o se 
faatinoga autu.

“O le faatinoga e manaomia ai lo’u 
momoe ma le polo agai i le ogatotonu 
ina ia sikoa ai le ai e manumalo ai,” o 
lana faamatalaga lea. “Sa pasi mai le 
polo ia te a’u, ma ou momo’e atu loa i 
le laina o tama taaalo o le isi au. Sa ou 
iloa na ou latalata atu i le laina sikoa, 
ae ou te le’i iloa pe o le a le latalata. E 
ui lava ina sa ou taomia i le pito i lalo 
o le faaputuga tama taaalo, sa aapa 
atu i luma o’u tamailima i ni inisi se 
lua ma sa mafai ona ou lagonaina.  

O le laina sikoa sa na o le lua inisi  
(5 cm) le mamao.

“O le taimi lena sa faaosoosoina ai 
au e tulei le polo i luma. Na mafai lava 
ona ou faia. . . . Ae peitai, o le taimi 
lena sa ou manatua ai upu a lo’u tina. 
‘Iosefa,’ sa masani ona ia fai mai ai ia 
te a’u, ‘fai le mea sa’o, e tusa lava po o 
le a le taunuuga. Fai le mea sa’o ma o 
le a lelei ai mea uma.’

“Sa matuai o’u manao lava ia sikoa 
lena ai. Ae e sili atu nai lo le avea ma 
se tama autu i le vaai a a’u uo, sa ou 
manao ai e avea ma tama autu i le 
vaai a lo’u tina. O lea, sa ia fai mai 
ai, “Na ou tuua ai le polo i le mea na 
i ai—e lua inisi mai le laina sikoa.”1 

Christoffel 
Golden Jr.

O Le Fitugafulu

I le avea ai ma se soo o 
Keriso, o nei uiga patino 

o ni faailoaga lea o le 
tagata moni e i ai oe.

Elder Wirthlin (1917–2008) sa auauna 
mulimuli atu o se tasi o le Korama a 
Aposetolo e Toasefululua.

Fai Le Mea Sa’o
O le faaiuga a Elder Wirthlin o se 

faataitaiga lelei tele lea o se tasi e le 
fetuunaia lana amiosa’o. O le faama-
oni ma le amiosa’o e tofotofoina ai o 
tatou tagata. E manaomia ai e se tagata 
i taimi uma ona fai pe tautala i le mea 
sao e tusa lava po o a taunuuga po o a 
foi ni manatu o isi tagata.

O se tasi o tulaga faatonuina i 
le Mo le Malosi o le Autalavou o le 
faamaoni ma le amiosa’o. I le avea 
ai ma Au Paia o Aso e Gata Ai ma e 
mulimuli ia Keriso, e tatau ia te oe 
ona “e faamaoni ia te oe lava, i isi ma 
le Atua i taimi uma. O le faamaoni o 
lona uiga o le filifili lea ia le pepelo, 
gaoi, faimamago, taufaa’ole’ole i soo 
se auala. . . .

“O le amiosa’o e vavalalata lava 
ma le faamaoni. O le amiosa’o o lona 
uiga o le mafaufau ma le faia o le mea 
sa’o i taimi uma, e tusa lava po o a 
taunuuga. A ia te oe le amiosa’o, e te 
naunau e ola i ou tulaga faatonuina 
ma talitonuga e tusa lava pe le o vaai 
atu se isi.” 2

Avea ma se Soo
O lo tatou faamoemoega i lenei 

tulaga faataitai i le olaga faitino o 
le, ia avea ma “tagata paia e ala i le 
togiola a Keriso” (Mosaea 3:19). Ina ia 
avea ma se tagata paia e leai se mea 
e sili atu pe itiiti ifo nai lo le avea ma 
se soo moni o Keriso. E le faigata tele 
lenei mea e pei ona e manatu i ai; 
atonu ua uma ona e iloa le auala e fai 
ai. Ae peitai, e manaomia ai le tauma-
faiga, ma o nisi taimi o lenei tauma-
faiga e manaomia ai se vaega 
tele mai ia i tatou. Ae e mafai 
lava ona fai.

Ua aoao mai le Tusi a Mamona, 
“Aua faauta, ua tuuina mai i tagata tai-
toatasi le Agaga o Keriso, ina ia mafai 
ona iloa e ia le lelei mai le leaga; o le 
mea lea, ou te faaali atu ai ia te outou 
le ala e faamasino ai; ona o mea uma 
e valaau mai ia fai le lelei, ma faa-
tauanau mai ia talitonu ia Keriso, ua 
auina mai i le mana ma le meaalofa 
a Keriso; o le mea lea e mafai ai ona 
outou iloa ma le malamalama atoatoa 
ua mai le Atua” (Moronae 7:16).

I le avea ai ma se soo o Keriso, e 
mafai ona e iloa le ala e tautala atu ai 
ma galue ai e ala i lou fesili ifo ia te oe 
lava, “O le a se mea o le a fai e Iesu?” 
O le a sosoo mai ai ma musumusuga, 
ma a o e galue i nei musumusuga, o 
le a e maua se molimau mo oe lava e 
faapea ua sa’o lau galuega sa fai. Ae 
peitai, e moni foi e i ai taimi atonu e 
manaomia ai ona e faatalitali mo sina 
taimi e iloa ai ia taunuuga ma faama-
nuiaga moni o au amioga faamaoni.

Ia Faamaoni A’ia’i
Ua faamanatu mai e le Mo le Malosi 

o le Autalavou ia i tatou e faapea: 
“O le le faamaoni e faaleagaina ai oe 
ma faaleagaina ai foi ma isi. Afai e te 
pepelo, gaoi, limatagovale i faleoloa, 
pe faimamago, ua e faaleagaina 
lou agaga ma au sootaga ma 
isi. O le faamaoni o le a 

faaleleia ai ou avanoa i le lumanai ma 
lou gafatia ina ia taialaina e le Agaga 
Paia.” 3

O le fuataga moni lava o le amio-
sa’o faamaoni ma le faamaoni a’ia’i, 
o le mea lea e te faia pe afai e le o i 
ai se tasi e iloa mea o loo e mafaufau 
i ai, tautala ai, pe fai. I le avea ai ma 
soo moni o le Alii o Iesu Keriso, e le 
mafai ona tatou avea pe fai se mea 
e itiiti ifo nai lo mea ua faaali mai e 
le Faaola ia i tatou. Ua ia i tatou le 
meaalofa e le mafaatusalia o le Agaga 
Paia. “A o le Fesoasoani, o le Agaga 
Paia lea, e auina mai e le Tama i lo’u 
igoa, o ia lava na te aoao ia te outou i 
mea uma lava; e faamanatu mai foi o 
ia ia te outou i mea uma ua ou fai atu 
ai ia te outou” (Ioane 14:26).

Ua tuuina mai foi ia i tatou e lo 
tatou Faaola le malosi sili lea e oo 
mai mai tatalo i aso uma, suesueina o 
tusitusiga paia, ma le faitauina o sau-
noaga a perofeta ma aposetolo soifua. 
O nei faiga masani lelei i aso uma e 
atiae ai le faamaoni ma le amiosa’o i 
totonu o i tatou. Ia manatua, i le avea 
ai ma se soo o Keriso ma se tagata o 
Le Ekalesia a Iesu Keriso o le Au Paia 
o Aso e Gata Ai, o lou faamaoni o se 

faailoaga lea o lou amiosa’o ma le 
tagata moni e i ai oe. ◼

FAAMATALAGA
 1.  Joseph B. Wirthlin, “O 

Lesona Aoaoina o le 
Olaga,” Liahona, Me 
2007, 46.

2.  Mo Le Malosi o le 
Autalavou (tamaitusi, 
2011), 19.

3.  Mo Le Malosi o le  
Autalavou 19.

O le tatalo i aso uma, sue-
sue i tusitusiga paia, ma 
le faaaogaina o aoaoga a 
perofeta soifua, e atiae ai 
le faamaoni ma le 
amiosa’o i totonu 
o i tatou.

Saunia e Valerie Best

Ina ua uma a’u vasega ina o le a oo i 
le afiafi, sa ou afe ai i se tamai fale-
oloa o ni oloa tuai ae ou te le’i alu i 

le fale—o se feau sa ou manao e faa-
uma e ui lava i le mamafa o le maligi 
o timuga. Sa na o a’u le tagata sa i 
totonu o le faleoloa, ma o le tamaitai 
sa faigaluega iina sa fesoasoani mai ia 
te a’u i le molī sa ou manao e faatau.

A o ia tatalaina se ato e tuu ai faa-
tauga, sa ou matauina ni taulima lanu 
sesega sa i luga o le fata. Sa ou aapa 
atu mo le taulima e tasi, a o ia tuuina 
le molī i totonu o le ato. Sa manatu 
māmā o ia i mea sa faaalia, ma pe a 
ma le afa o taulima na toulu i le fola. 
Sa fai si ona faalefiafia ae sa faauma 
lava le tāina o la’u faatau. Sa ou tuua 
le faleoloa, faamalu i le isi lima, ma le 
ato sa i ai i totonu le molī i le isi lima.

Sa ou savali i le fale, aveese o’u 
seevae pa’u susū, ma tātā ni musika. 
A o o’u aveina ifo i fafo le molī, sa ou 
vaaia ai se mea i le pito i lalo o le ato. 
O se taulima lanumumu. E masalo sa 
pa’ū mai le mea sa tautau ai ma palasi 
i totonu o la’u ato. Sa ou ataata, ma 
mafaufau i le foliga mai o lea taimi sa 
amata ai ona tuufaatasia se tala mai le 
tusi lesona a Tamaitai Talavou: “Ona 
mafaufau lea o Valelia i le lesona na 
faatoa uma ona latou faia i le vasega 
o le Lora.”

Na tilotilo atu Peni i fafo o le faa-
malama. Sa ou togiina le taulima i luga 

o lo’u moega ma sulu la’u molī. Sa oo 
mai ai se susulu mafanafana i le aoauli 
puaoa. Sa ou tilotilo atu i fafo o le faa-
malama. Sa atili ona mamafa timuga, 
ae o le kiona sa i luga o le eleele sa 
liu vaivai palapalā.

Sa ou tilotilo atu i le taulima. Sa 
lanumumu e pei o le sieli (cherry). 
Sa ou faamauluina i lo’u tapulima. Sa 
tautau mai ai lona tau e—$20. Ioe o le 
a ou toe faafoiina. Ou te le’i mafaufau 
lava faapea e le toe faafoia. Sa ou toe 
tatalaina ma tuu i le pito i luga o se 
faaputuga tusi sa ou fuafua lava e teu 
ese. Sa ou toe savali atu i totonu o le 
isi potu e fai sa’u ipu koko vevela.

Ona ou toe savali mai ai lea i totonu.
O le a foi le umi sa ou tolopoina ai 

le teuina o na tusi? Na fai sina umi. O 
le a le umi o le a i ai lena taulima iina 
pe afai ou te tolopoina le toe faafoi-
ina atu?

O lo’u faamoemoega ia toe faa-
foiina atu. Ae o afea la? Pe o le a ou 
faatali umi ea lea o le a ou lagona ai le 
le mautonu i le faafoiina atu? Mata o le 
a galo ia te a’u?

Sa ou toe faatalitali teisi. Sa ou toe 
tilotilo atu i fafo o le faamalama. Sa 
ou mafaufau i le faatoa mafanafana ai 
o o’u vae. Sa ou mafaufau i la’u ipu 
koko vevela manaia.

Ona ou uu maia lea o le taulima, 
toe faamaulu o’u seevaepa’u, ma ou 
toe alu atu i fafo.

Ou te le’i manao e avea ma se gaoi, e tusa  
lava pe o se mea e tupu faafuasei.

MA LE MAMALU

Ina ua ou taunuu atu i le faleoloa, 
o loo fesoasoani le tamaitai i se isi 
tagata. Sa ou tutu ma faatalitali. Ina 
ua uma, sa ou aveifo i fafo le tau-
lima mai le taga o lo’u pulupulu, ma 
faamatala atu i ai le auala na oo mai 
ai iina. Sa foliga e pei na te’i o ia, ma 
sina nenefu, ma fai mai faafetai, ona 
pau ai lava lea. Na te le’i ofoina mai 
mo a’u se taui mo lo’u faamaoni.  

Sa le’i tele foi ni ana upu i lana faafe-
tai. Ma sa leai se isi tagata iina e  
vaai i ai.

A o o’u savali atu i le fale, sa ou 
mafaufau lava e uiga i taimi uma ou 
te manatu ai lava ia te au o se tagata 
faamaoni. O se uiga faaalia ou te 
faatauaina ma sueina i isi. Ae o le 
faamaoni moni, e pei o le alofa moni 
ma le alofa mama moni, o se uiga ola. 

Po o a lava o’u faamoemoega faama-
maluina ma le moni, na pau le taimi 
na avea ai a’u ma se tagata faamaoni 
o le taimi lea na ou toe faamāuluina 
ai na seevaepa’u ma faatino loa lo’u 
faamoemoega.

Sa ou lagonaina lo’u tapulima e 
leai se mea na pipii ai i totonu o lo’u 
pulupulu ma sa ou ataata lemu. ◼
O le tusitala e alala i Niu Ioka, ISA.

A e faalogo i le upu feagaiga, o le a se mea e oo atu i lou mafaufau? Afai  
e te fai mai, “O se folafolaga e ala lua faatasi ma le Atua,” o le a e sa’o.

Ae o se feagaiga ma lo tatou Tama Faalelagi e faapea foi ona sili atu 
ni mea e aofia ai. I lena folafolaga paia, e i ai le mana, malosiaga, saogalemu, 
ma le filemu. A faaavanoa lou taimi e te mafaufau ai e uiga i feagaiga ua e faia 
ma o le a e faia i lou olaga, ma pe a e tausia lau vaega, e amata ona ese lava ou 
lagona ma le tulaga e te ola ai. O feagaiga e faatosina ai le auala e te galue ai ma 
musuia ai oe i au filifiliga.

O ni faataitaiga nei o le ala ua faia ai e feagaiga se eseesega i olaga o nisi  
o le autalavou.

“O se feagaiga e faatumau ai 
oe i le ala sa’o ma le vaapiapi, e 
fesoasoani e te ola ai i se olaga 
sili atu, ma tuuina atu ia te oe 
se malamalamaaga sili atu.

Marcus A., 17 tausaga, Iuta, ISA

“O le mea moni e faapea ua uma ona  
ma osifeagaiga ma le Tama Faalelagi, ua 
tuuina mai ai ni avanoa ou te tuputupu a’e 
ai faaleagaga, ma ia avea ma se tagata o le 
ekalesia e sili atu le faamaoni. O taimi uma 
lava o le a ou faia ai se mea, ou te mafaufau 
i feagaiga ua ou faia ma lo tatou Tama Faale-
lagi ma fesili ifo ia te a’u lava, pe o o’u tausia 
ia folafolaga sa faia ma Ia ina ua ou papatiso 
ma ina ua ou maua le perisitua. O feagaiga 
sa ou osia ma lo tatou Tama Faalelagi e 

“O le osia o feagaiga e aumai ai ia i 
tatou ma o tatou aiga le tele o faamanuiaga. 
Mo se faataitaiga, o le papatisoina e aumai 
ai ia i tatou le gafatia e sui ai, ia avea ma se 
tagata lelei atu. O feagaiga tatou te faia ma lo 
tatou Tama Faalelagi, e fausia ai le faatuatua 
tatou te manaomia e tumau faamaoni ai i le 
talalelei.”
Naomi A., 15, Guadalajara, Mekisiko

“O le taumafanafana na 
te’a atu nei, sa masani ona 
ou alu ai i le malumalu e fai 
papatisoga mo e ua maliliu. 
O le tausia o a’u feagaiga e 

ala i le alu i le malumalu ma le faia o le mea 
sa’o, sa faamanuiaina ai a’u. Sa matuai o’u 
popolevale lava i suega faaiu. Sa ou alu i le 
malumalu, ma sa lelei ai mea uma. O le tausia 
o a’u feagaiga e matuai faigofie ma matuai 
fiafia ai le olaga.”
McKenna M., 18 tausaga,  
Kalefonia, ISA

“O lo’u aso muamua o se tiakono e tufaina 
le faamanatuga, sa matuai o’u atuatuvale ai 
lava. Ona ou manatua ai lea o le aso na ou 
papatiso ai, ma sa ou lagonaina le Agaga 
Paia. Sa otometi lava ona ou lagonaina le 

MANA I 
FEAGAIGA

fesoasoani ou te tumau malosi ai i le talalelei 
ma foi atu ai ia te Ia i se aso.”
Efraín V., 14 tausaga, Niu Sila

“Ou te manatua le aso  
na ou papatiso ai—o se 
taimi sili lea ona ou lagona-
ina ai le fiafia ona o la’u fea-
gaiga muamua lena. O le isi 

mea na sosoo ai o le taimi na ou maua ai le 
perisitua. Sa tutusa lava le fiafia na ou maua. 
Sa telē se ataata sa vaaia i o’u foliga ina ua 
ou iloaina na ou faia se feagaiga ma le Atua. 
Pe a ou faalogo i tamaiti o ula i le Ekalesia, 
ou te manatua le fiafia ma ou te manatua o 
se feagaiga ma le Atua ae le ma tagata.”
Bradford A., 16 tausaga,  
Arisona, ISA

toafilemu ma sa mafai ona 
faia lelei ai.”
Seth A., 12 tausaga,  
Aai o Mekisiko, Mekisiko

“Ua ou maua le tele o faa-
manuiaga mai le tausia o a’u 
feagaiga. Ona o a’u feagaiga 
o le papatisoga, ua fesoasoani 
mai ai le Agaga Paia e fai [a’u] 

faaiuga. O le feagaiga pe a e maua le perisitua 
o se tautinoga e faaaoga le perisitua e fesoa-
soani ai i isi ma auauna atu ai. E fesoasoani i 
lau molimau ia tuputupu a’e a o e auauna atu.”
Erik N., 15 tausaga, Alberta, Kanata

O FEAGAIGA 
PAIA E MA-
LOLOSI AI 
KERISIANO.
“Ou te uunaia tagata 
taitoatasi ina ia agavaa 

ma mauaina sauniga uma o le perisitua 
uma e te mafaia, ona tausia lea ma le 
faamaoni o folafolaga e te osia e ala i 
le feagaiga. I taimi o faanoanoaga, ia 
avea au feagaiga ma faatumutumuga 
taua ma ia tonu a’ia’i lou usiusitai. Ona 
mafai lea ona e ole atu i le faatuatua, ia 
leai se masalosalo, e tusa ai ma mea e te 
manaomia, ma o le a tali mai le Atua. O le 
a Ia lagolagoina oe.”
Elder D. Todd Christofferson o le Korama a 
Aposetolo e Toasefululua, “O Le Mana O Fea-
gaiga,” Liahona, Me 2009, 22.

LESONA I ASO SAO Le Autu o le Masina Lenei:  O Sauniga ma Feagaiga

E le faapea e te faia soo se mea e te manao 
i ai ma faamoemoe o le a tausisia e le Atua ia 
Lana itu o le folafolaga. Na te faamoemoe mai 
ni mea se tele mai ia te oe ona ua Ia silafia le 
gafatia o loo ia te oe. E taofia moni ai a’u i se 
tulaga maualuga atu.”
Jolee H., 15 tausaga, Colorado, ISA

O se feagaiga o se 
folafolaga, ma o se 
mea foi e tele naua  
isi mea e aofia ai.

AUAI I LE 
TALANOAGA

Ia Iulai atoa, o le a e suesue ai e uiga 
i sauniga ma feagaiga i a outou 

vasega o le korama a le au perisitua ma 
Tamaitai Talavou, ma le Aoga Sa. Fai se 
lisi o feagaiga ua e osia ma faamoemoe 
e osi. O le a se mea e ta’u atu e lena lisi 
ia te oe i le auala e te manao e te ola 
ai? Fuafua e faasoa atu ou manatu i isi 
e ala i le molimau atu i le fale, i le lotu, 
pe e ala i faasalalauga faaagafesootai.



M
O nei aaf aga ua faaalia ai auala e mafai ai ona faagaeetiaina ia af af  faaleaiga—

 ma tele ai le
 f a

f a
!

AFIAFI  FAALEAIGA E  

LAPATAIGA

SILI ONA  FIAFIA I AI

TAMAAUTU FAALEAGAGA

O tamaautu maoae o le tausaga 
lenei sa asiasi mai i le matou fale 

i po o Aso Gafua! O tamaautu taitasi 
e foliga i se tagata o le aiga, sa i ai se 
malosiaga faapitoa, ma aoaoina se 
lesona taua faamalosi molimau lea sa 
uunaia ai i matou e faaleleia a matou 
fegalegaleaiga ma le tasi ma le isi.

Mo se faataitaiga, o se tasi o vaiaso sa 
aoaoina ai i matou e Tagata Faasalalau 
i auala e puipui ai o matou mata mai 
tifaga, ata o le televise, ma mekasini le 
talafeagai. O le isi vaiaso sa faamala-
malama mai ai e Tamaitai Aumalosi ia 
auala e mafai ona matou atiaeina ai le 
malosi faaletagataautu e ala i le faa-
malositino e le aunoa. O le Lagomeli 
Filemu, o se tamaautu na sitaili e faapei 
o se bumblebee, sa aoaoina i matou 
i le auala e tuu ai le masau solo ae ia 
faaaloalo i le lotu ma i le aiga. Sa faama-
tala mai e le Teine o Upu (Word Girl) 
le taimi ma le auala e mafai ona matou 
tuuina atu ai ni faamālō se tele i le tasi 
ma le isi. Sa faapea foi ona auai mai i 
a matou lesona o le afiafi faaleaiga le 
Teine Faafetai (Thankful Girl), Tama o 
Fai e Oe Lava Ia, Polofesa o Tusitusiga 
Paia, Tamaitai o Aua le Tautala Fua, Alii 
Faifeautalai, ma isi lava tamaautu.

Ou te faafetai ona sa mafaufau 
loloto ma toto’a tagata o le matou aiga 
po o a ni faafitauli i le aiga sa latou 
mananao e faailoa atu o se tagata 
autu. Matou te tulimata’i uma atu i 
afiafi faaleaiga, ma sa matou maua 

se taimi fiafia i taimi e asiasi mai ai 
tagata autu. Ou te faafetai ona o taimi 
uma matou te mafaufau loloto ai i se 
faafitauli o le matou aiga, e musuia e 
le Tama Faalelagi i matou i se manatu 
e aoao lelei atu ai e le tasi le isi. O 
tamaautu nei e manatua o le a matou 
faatauaina e faavavau. ◼
Victor W., ISA

O LE MOLIMAU A  
LO'U TUAGANE

E faigaluega lo'u tina i afiafi uma 
mai le 3:00 seia oo i le 11 i le po. 

E ui lava e le mafai ona i ai o ia i le 
fale i po o Aso Gafua, ae ma te filifili 
lava ma lo'u tuagane matua e fai le 
afiafi faaleaiga---na o i maua lava e 
toalua. Sa le toe toaga lo'u tuagane i le 
lotu mo le valu tausaga, ae talu ai nei 
ua auai o ia i le inisitituti ma filifili e 
na te faia le savali i se tasi po o le Aso 
Gafua. Na ia faasoa maia se mafaufa-
uga faaleagaga mai le Tusi a Mamona 
ou te lei mafaufauina lava, e ui e fa 
tausaga na ou auai ai i le seminare ma 
galue i la'u Alualu i Luma o le Tagata 
Lava Ia. O le agaga sa ou lagonaina sa 
tutusa lelei ma le mea na ou faamoe-
moe i ai i le taimi ou te maua ai se tasi 
e umiaina ma le agavaa le perisitua i 
lo'u aiga.

Ou te faafetai ua aumai e le Tama 
Faalelagi le avanoa ia te au e faama-
losia ai lo'u aiga i vaiaso uma e ala i 
afiafi faaleaiga. Ou te fiafia i le talalelei 
a Iesu Keriso, ma ua ou fiafia ua ou 
maua lenei aafiaga faatauvaa i le afiafi 
faaleaiga faatasi ma lo'u tuagane. ◼
Isadora A., PasilaAT

O nei aaf aga ua faaalia ai auala e mafai ai ona faagaeetiaina ia af af  faaleaiga—

 ma tele ai le
 f a

f a
!

FAAMALAMALAMAINA  
I LE POGISA

O le a le galo ia te a’u se lesona o 
le afiafi faaleaiga sa matou faia 

a o pe le eletise. O le leai o se eletise 
sa le mafai ai ona matou faitauina se 
mea, o lea sa ou faapea ai, o le a mala 
le afiafi faaleaiga.

“O le a faapefea ona fai le matou 
afiafi faaleaiga ae e le mafai ona faitau 
se savali mai le Liahona, pe o le a faa-
pefea foi ona matou usuina pese mai le 
tusipese e aunoa ma se malamalama?” 
Sa ou mafaufau ifo ai ia te au lava.

O le mea na laki ai sa sau lo’u 
uso ma se laveai. Sa i ai sona manatu 
manaia lava ina ia matou usuina viiga 
ua matou taulotoina, ona fefaasoaa’i 
lea i mea na matou aoaoina i le Aso 
Sa na muamua atu. Sa matou fefaa-
soaai uma se mataupu faavae ma aoao 
mai le tasi ma le isi. I lo’u manatu, 
o le aoao faatasi o le faamoemoega 
lena o afiafi faaleaiga. Ou te mautinoa 
sa matuai fiafia le Alii ona sa matou 
tausia le poloaiga e fai afiafi faaleaiga, 
e tusa lava pe sa le ola se molī.

Ou te iloa e le finagalo le Alii ina ia 
tatou foi atu toatasi i Lona afioaga. E 
finagalo o Ia ia tatou foi atu o ni aiga, 
ma e finagalo foi o Ia ia tatou faia mea 
uma e mafai ina ia tupu ai lenei mea, 
e aofia ai le faia o afiafi faaleaiga i 
vaiaso taitasi. ◼
Hérica S., Pasila

AFIAFI  FAALEAIGA E  SILI ONA  

Saunia e David Isaksen

S a ou ola ae i Nouei. O le malu-
malu aupito latalata o Stock-
holm, Suetena, o se malaga i 

le taavale e 8 i le 10 itula le mamao. 
E mautinoa lava, o soo se malaga i le 
malumalu e manaomia ai ona fuafua-
ina ma le faaeteete ma ni talanoaga. 
Sa fuafua e le matou siteki ni malaga 
se lua i le malumalu i tausaga taitasi 
mo le autalavou; o nisi o uarota e 
togipau se pasi e o atu ai i le malu-
malu i se faaiuga o se vaiaso. Sa 
faafiafiaina le o faatasi ma isi talavou, 
ae o nisi taimi sa ou manao ai ma 
le matou aiga matou te o faatasi i le 
malumalu.

O se tasi la tausaga sa tonu ai 
matou te o atu i Stockholm i le taimi o 
le matou malologa i le taumafanafana. 
Sa avea o se aafiaga maoae, ma sa 
le’i umi ae avea ma se mamanu mo a 
matou taumafanafana. Matou te tolau-
api i se nofoaga mo tolauapiga e lata i 
le malumalu. O taeao taitasi matou te 
fealapo ai mo se sauniga papatisoga 
faatasi ma isi aiga mai Nouei o e foi sa 
o mai i le malumalu. A uma lena ona 
matou taaalo soka lea ma o e taeele i 
le lotoa o tolauapiga.

O nei taumafanafana o ni taimi 
paia ia te a’u. E ui ina matou te le’i 

O O’U TAUMAFANAFANA  
I TALAANE  

nonofo latalata i le malumalu e o atu 
ai iina i masina taitasi, ae sa avea o se 
taimi faapitoa i taimi uma e mafai ai 
ona matou o. Ma e ui foi o le tietie i 
le taavale sa umi ma ‘iva, ae sa faama-
nuiaina i matou e le Alii mo le matou 
ositaulaga. O aafiaga faaleagaga sa 
ou maua i le malumalu sa fesoasoani 
e atiae ai lo’u fiafia i le malumalu ma 
ona sauniga. Sa faapea foi ona matou 
atili vavalalata ai o se aiga.

O se aafiaga faapitoa ou te mana-
tua, sa tupu i le taimi sa fai ai foi si 
o’u faalogogata. Sa foliga mai e pei 
sa mafai ona ou vaai i le anoano 
o faaletonu o o’u matua, ma sa ou 
lagonaina e pei sa leai se la aiā e fau-
tua mai ai i le auala e tatau ona ou 
ola ai i lo’u olaga. E ui ina sa ou ola 
agavaa e alu i le malumalu, ae sa ou 
fesiligia le matafaioi a lo’u tamā o se 
ulu o le matou aiga. Ae ina ua matou 
o atu faatasi i le malumalu e fai 
papatisoga ma faamauga, sa ou lago-
naina le i ai o se agaga matagofie. A 
o tuu e lo’u tama ona lima i luga o 
lo’u ulu e faamau au e fai ma sui o 
tagata o e ua maliliu, sa ou lagona-
ina le faamautu mai e le Agaga ia te 
a’u e faapea, sa galue o ia e ala i le 
pule moni o le perisitua. O lenei mea 

na ou iloa ai, e ui ina sa le atoatoa 
lo’u tamā, ae o ia o se tamā lelei ma 
sa faamanuiaina a’u e avea ma ona 
atalii. Sa ou lagonaina e tatau ona ou 
salamo i lo’u faalogogata, ae tauma-
fai ia iloa le poto ma le alofa o ana 
apoapoaiga.

O nei tausaga e tele mulimuli ane, 
o na taumafanafana i talaane o le 
malumalu e tumau pea le susulu i lo’u 
mafaufau. O le malumalu ua avea ma 
se tasi o nofoaga e matuai matagofie 
i le lalolagi, e pei ona sa i ai le Vai o 
Mamona i le nuu o Alema: “Sa matua 
matagofie i latou i le vaai a i latou o 
e na o atu i le malamalama o lo latou 
Togiola” (Mosaea 18:30). ◼
E alala le tusitala i Iuta, ISA.

Na oo mai faamanuiaga e tele a o faaaoga e lo’u aiga le 
taimi o le matou faigamalologa e auai atu ai i le malumalu 
i taumafanafana taitasi.

FAAMANUIAGA  
O LE MALUMALU

O a ni faamanuiaga sa e maua a o e alu 
atu i le malumalu? Fuafua e faasoa 

atu ou lagona i se tasi o lou aiga pe tusi foi  
e uiga i ai i lau api talaaga.

E mafai ona e faia se uili mo 
tofiga e fesoasoani ai i le 
fuafuaina o afiafi faaleaiga. 

Faapipii nei li'o i luga o ni pepa 
malō ma faapipii i le ogatotonu i se 
uamea faapipii. Tusi faataamilo igoa 
o tagata taitoatasi o le aiga i tua atu 
o le li’o. Vili le uili e sui ai tofiga i 
vaiaso taitasi.

Uili o le Af af  Faaleaiga

Tusi igoa o tagata o lou 
aiga e faataamilo i le  
pito i fafo.

M U L I M U L I  I  L E  P E R O F E T A

LAVEAI O IA!
Saunia e Heidi S. Swinton

O taumafanafana uma lava e faaalu ai e le aiga o 
Monson ni masina se lua i le latou fale i Provo 

River. Sa iloa e Tommy Monson aau i le aave o le tafe  
o le vaitafe. I se tasi aoauli mafanafana pe a ma le 13 
tausaga o Tommy, sa ia uuina atu ai se faagaau pa’u  
telē ua puta ma faatafea atu ai i le vaitafe.

O le aso lena sa faatasitasi ai ni tagata se toatele i se 
eria mo tafaoga e lata i le vaitafe e aai ma taaalo. E sauni 
loa Tommy e faatafea atu i le itu na saoasaoa ai le tafe 
o le vai, ae ona lagona atu ni feei atuatuvale, “Laveai o 
ia! Laveai o ia!” Na pa’u se teineitiiti laitiiti i totonu o vili 
matautia. Sa leai se tagata sa i luga o le pa’umatū e mafai 
ona aau e laveai o ia.

O le taimi lena sa oo atu ai Tommy ma iloa atu le 
goto ifo o le ulu o le teineitiiti i lalo o le vai ma le iloa 
atu. Sa faaloaloa atu e Tommy lona lima, mau i lauulu  

o le teineitiiti, ma toso ae o ia i luga i le isi itu o le faa-
gaau pa’u. Ona aloalo atu lea o Tommy i augutu o le 
vaitafe. O le taimi muamua, sa tau fai fusi e le aiga le 
teineitiiti, sogi atu ia te ia ma fetagisi. Ona amata ai lea 
ona latou fusi ma sogi atu ia Tommy. Sa ia lagona le 
matamuli i lenei tosinaga atoa, ma sa vave lava ona ia 
toe foi atu ai i lana faagaau pa’u.

A o faaauau ona faatafea atu Tommy i le vai sa faatu-
mulia o ia i se lagona mafanafana. Sa ia iloaina sa fesoa-
soani o ia e laveai se ola. Sa faafofoga le Tama Faalelagi 
i alaga, “Laveai o ia! Laveai o ia!” Sa Ia faia ia faatafea atu 
Tommy i le taimi tonu lava sa manaomia ai o ia. O lena 
aso na iloa ai e Tommy, o le lagona e sili ona matagofie 
o le iloa lea o loo silafia e le Atua, lo tatou Tama Faale-
lagi i tatou taitoatasi ma faataga i tatou e fesoasoani ia te 
Ia e laveai i isi. ◼ AT

O UPU MAI IA PERESITENE MONSON
“O o tatou avanoa e tuuina atu ai i tatou lava e 
matua le faatapulaaina lava. . . . O loo i ai loto e 
faafiafiaina. O loo i ai upu agalelei e fai atu. O loo  
i ai meaalofa e tuuina atu. O loo i ai galuega lelei 
e fai. O loo i ai agaga e faaolaina.”
Mai le “First Presidency Christmas Devotional,” Ensign, 
Feb. 2001, 73.

Fai Lou Tiute
I le 11 o tausaga o Tommy, sa i ai sona tiute faapitoa  
o le fesoasoani lea i ana uo i le vasega e kolosi le auala. 
Vaai i ata o loo i lalo. E mafai ona e maua ia mea e lua 
sa faaaoga e Tommy e fesoasoani ai ia te ia i lenei tiute?

Li’o Saogalemu
A o aoao Tommy ia iloa aau i le Vaitafe o Provo, sa siomia 
o ia e lona aiga aua afai na te manaomia se fesoasoani, o 
le a i ai se tasi e latalata atu ia te ia i taimi uma. E mafai 
ona avea oe e pei o Tommy ma taalo i le taaloga o le Li’o 
Saogalemu.

O Le A E Manaomia:
Ni tagata taaalo se toafa pe sili atu
O se avanoa tele

Faiga o le Taaloga:
Fai se li’o ma uulima. E tu le tagata e toatasi i le ogatotonu 
o le li’o. O le tagata e i le ogatotonu e fusi ona mata ona 
savali lemu lea faataamilo i itu eseese—e pule lava i le itu 
e manao e alu i ai. O tagata taaalo o loo i le li’o e tatau ona 
uulima pea, ae ia taumafai ia aua ne’i pa’i atu le tagata o 
loo i le ogatotonu ia i latou. Ia auaua’i e tu i le ogatotonu.

O loo faamatala mai i le Tusi 
a Mamona se tagata amio-
leaga e igoa ia Amalekia. 

Sa manao o ia e faaleaga le Ekaelsia 
ma pule ia sa Nifae e fai ma o latou 
tupu.

O Kapeteni Moronae o se taitai 
malosi ma amiotonu o le autau a sa 
Nifae. Sa manao Kapeteni Moronae 
e faamanatu atu i tagata le taua o le 
puipuia o o latou aiga ma lo latou 
faatuatuaga. Sa ia sasaeina lona ofu-
tele ma fai ai se fu’a, po o se tagavai. 
Sa ia tusia ai i luga upu nei:

“Mo le manatuaina o lo tatou 
Atua, ma la tatou tapuaiga, ma le 

saolotoga, ma lo tatou 
filemu, a tatou ava, ma a 
tatou fanau.”

Sa ia ta’ua lana fu’a “o le 
tagavai o le saolotoga,” ma sa ia 
faapipiiina i le pito o se pou. Ona 
ia tootuli lea ma tatalo ina ia tumau 
le saoloto o tagata, ina ia mafai pea 
ona latou tapuai i le Atua ma maua 
Ana faamanuiaga. (Tagai Alema 
46:1–21.)

O le asō, ua ia i tatou se mea e 
faamanatu mai ai ia i tatou le taua 
o o tatou aiga ma lo tatou faatuatu-
aga. O Le “O Le Aiga: O Se Fola-
folaga i le Lalolagi.” O nisi nei o 
ona upu:

“O le aiga o le totonugalemu 
lea o le fuafuaga a Lē Foafoa, 
mo le taunuuga e faavavau o 
Lana fanau. . . . O le aiga ua 
faauuina e le Atua.” ◼

O Aiga o se Vaega  
o le Fuafuaga a le  
Tama Faalelagi

A U M A I A  O  L E  P E R A I M E R I  I  L E  F A L E

E mafai ona e faaaogaina le lesona ma le gaoioiga lenei  
e aoao atili ai e uiga i le autu a le Peraimeri i le masina lenei.

Manatu mo  
Tautalaga Faaleaiga
Faatasi ai ma lou aiga, e mafai ona outou 
faitauina le “O Le Aiga: O Se Folafolaga 
i le Lalolagi.” E mafai foi ona outou 
talanoa e uiga i nisi o auala e mafai ona 
outou galulue faatasi uma ai e faama-
losia le tou aiga. Ona outou filifilia lea o 
se tasi o na auala ma fai se fuafuaga e 
galulue i ai.

Gaoioiga o le  
Fu’a a le Aiga

Faaaoga se fasipepa po o se ie fai ai se 
fu’a e faatusa i ai lou aiga. Faaaoga 
peni maka po o vali e tusi ai ata o ni 

mea e taua i lou aiga. Faaopoopo 
i ai se upusii po o se saunoaga e 
faaalia ai lagona o tagata o lou 
aiga e uiga i lo latou faatuatua ia 

Iesu Keriso ma le Tama Faalelagi 
pe e uiga foi i faamanuiaga o le avea 

ma se aiga.

Pese ma le Mau
•  “E Mafai Ona Faavavau Aiga,” 

Tusipese a Tamaiti, 98

•  Alema 46:3–18

Luitau i Misuri
I  L E  A U A L A

O le faaaliga lenei i le nofoaga 
autu o tagata asiasi i Initipene o 
loo faaalia ai le Au Paia o loo pisi  
e galulue i le faiga o le latou fale  
e fau i ogalaau.

Mo Iosefa Samita, sa o se 
malaga umi ma faigata mai 
Katelani, Ohaio, agai atu i 

Initipene, Misuri. Sa malaga o ia i se 
taavale solofanua, i se vaa e o i auvai, 
ma e ala i faletulaga e toso e solofanua. 
Mo le 250 maila (420 km) mulimuli, sa 
savali ai o ia! Ae sa ta’u atu e le Alii ia te 
ia e alu i Misuri e faatu ai le aai o Siona, 
o lea sa usitai ai Iosefa Samita.

Sa amata ona taunuu atu isi tagata  
o le Ekalesia i Misuri i le 1831. Sa latou 
suaina le eleele, fau fale, ma selesele 
fua o faatoaga.

Ma sa atili toatele tagata o le Ekalesia 
sa siitia atu i Initipene, Misuri, o nisi o 
tagata o e sa nonofo ai iina sa amata 
ona masalosalo ma feita. Sa osofai e 
tagata faatupu vevesi fale o le Au Paia 
ma faatonu i latou e o ese. ◼

O mai tatou o e suesue se nofoaga taua 
i le talafaasolopito o le Ekalesia!

Saunia e Jennifer Maddy

FALEPUIPUI  
I LIPERATE
I le taumalulu o le 1838, sa taofia ai 
Iosefa Samita ma isi taitai e toalima 
o le Ekalesia i ni tuuaiga sese ma 
aveina atu ai i le Falepuipui i Liperate. 
O le falepuipui sa pogisa, palapala 
ma matuai malulu lava, ma sa leai 
ni palanikeke mafanafana lelei po 
o ni meaai lelei a pagota. Sa i ai i le 
Falepuipui o Liperate ni puipui maa 
mafiafia. O le potu pito i luga sa mo 
le tagata e vaaia le falepuipui ma lona 
aiga, ae o le potu pito i lalo—o le 
“ana”—sa mo pagota. O se faitotoa 
lave sa na o le pau lea o le auala i 
totonu ma fafo o le fogafale a lalo.

A o i ai le Perofeta i le falepuipui, sa 
ta’u atu e le Alii ia te ia, “Aua le mata’u 
i mea e mafai ona fai e tagata, aua o le 
a faatasi le Atua ma oe e faavavau ma 
faavavau lava” (MF&F 122:9).

Sa toe fausia e le Ekalesia se vaega 
o le falepuipui mai nisi o ona uluai maa 
ma nisi o maa sa toe fai ma toe fausia 
faataamilo ai se nofoaga autu mo 
tagata asiasi. O le taimi nei e toatele 
tagata asiasi e o mai e vaai i le nofoaga 
sa maua ai e se perofeta a le Atua ni 
faaaliga faamafanafana a o i ai o ia i le 
falepuipui.

Sa faatu e William W. Phelps se faleoloa lomitusi i Initipene, lea sa ia lomiaina ai se 
nusipepa. Sa ia lolomiina foi itulau mo le Tusi o Poloaiga, lea sa i ai nisi o faaaliga 
a le Alii i le Perofeta o Iosefa Samita. O le taimi nei o nei faaaliga ua i le Mataupu 
Faavae ma Feagaiga.

Ricardo O., e 3 tausaga, mai Mekisiko, e 
fiafia e auauna atu. O Aso Toonai taitasi, 
faatasi ai ma lona tuafafine o Olea, e 
fesoasoani ai o ia i ona matua e salu le 
fale lea e feiloai ai le latou paranesi mo 
le sauniga faamanatuga. E auauna atu 
o ia ma se ataata—e le gata i le lotu ae 
faapena foi i le fale.

I se tasi aso sa asiasi 
atu ai le matou Pe-
raimeri i le Malumalu 
o São Paulo Pasila. 
Sa matou aoaoina 
e faapea, e ala atu i 
feagaiga tatou te osia 
i le malumalu, e mafai 
ai ona tatou nonofo 
ma o tatou aiga i le 
faavavau atoa. Sa 
ou maua se lagona 
sili ona mafanafana 

ma fiafia, ma sa fai mai lo’u tina o le Agaga 
Paia lea ua molimau mai ia te a’u e faapea o 
mea sa ou aoaoina e moni ia. Sa ou maua se 
molimau e faapea o le malumalu o le maota 
lea o le Alii.
Renato B., 8 tausaga, Pasila

Nguyen L., 7 tausaga, Kemupotia

O le malumalu e ese le 
matagofie i fafo—e tele 
ni fugalaau e i ai. Ae ina 
ua faamauina a’u i lo’u 
aiga, sa ou vaaia ai e sili 
atu foi le matagofie o 
totonu.
Nicolas M., 5 tausaga, 
Kolomupia

Loi P., 7 tausaga, Kemupotia

Ou te fiafia e alu i le lotu ma i la’u vasega 
o le Peraimeri. O loo o’u aoao e faitau, ma 
e ese lo’u fiafia i tala o le Tusi a Mamona. 
Ma te fiafia ma lo’u uso laitiiti e fesoasoani 
i lo ma tina. Ma te fiafia e faitau le vaega a 
tamaiti o le Liahona. Ma te tatalo uma mo 
Peresitene Monson ma Tuafafine Monson.
Alison A., 6 tausaga, ma Juana A.,  
3 tausaga, Atenitina

Sa tuuina atu e  
Maria C., e 4 tausaga, 
mai Pasila se tau-
talaga i le sauniga 
faamanatuga, lea sa 
ia faaofoina ai tagata 
uma i le taulotoina o 
le Mataupu Faavae o 
le Faatuatua lona 13 
e aunoa ma le misi o 

se upu se tasi. Fai mai le peresitene o le 
Peraimeri a Maria, o Maria e tatalo faa-
tauanau, ma e molimau ia Iesu Keriso.

O loo aoao tamaiti  
o le Peraimeri a le 
Paranesi o Junction, Itu 
o Mandeville, Jamaica, 
West Indies, e uiga i le 
Faaola ma taumafai e 
mulimuli i Ana faataita-
iga e ala i le papatisoina 
ma saunia e auai atu  
i le malumalu.

O LA TATOU  
ITULAU

O Renato ma 
lona aiga i lona 
papatisoga

Ua folafola mai e le Perofeta o Iosefa 
Samita e faapea o la tatou “tiutetau-
ave sili lava i lenei lalolagi . . . o le 

sailia lea o o tatou tagata ua maliliu.” 1

O talafaasolopito o aiga o se vaega taua 
o le galuega o le faaolataga ma le faaeaga.

Ua ia i tatou le tiutetauave faalefeagaiga 
e saili o tatou tuaa ma saunia mo i latou 
sauniga faaola o le talalelei.

Ou te valaau atu i tupulaga talavou o le 
Ekalesia ina ia aoao ma ia iloa le Agaga o 
Elia. 2

Ou te uunaia outou ia suesue, ia sailia o 
outou augatuaa, ma ia sauniuni outou lava 
e faia papatisoga sui i le malumalu mo o 
outou aiga ua maliliu.

A o outou tali atu ma le faatuatua i lenei 
valaaulia, o le a faapea ona liliu atu o 
outou loto i o outou tamā.

O le a faateleina lo outou alolofa ma le 
agaga faafetai mo o outou tuaa.

O le a puipuia outou i lo outou talavou 
ma i o outou olaga atoa.

O lau molimau ma [lou] liua i le Faaola 
o le a faapea ona loloto ma tumau. ◼
Sii mai i le “O Le A Liliu Atu Loto o Fanau i o Latou Tama,” 
Liahona, Nov. 2011, 24–27.

FAAMATALAGA
 1. Aoaoga a Peresitene o le Ekalesia: Iosefa Samita 

(2007), 507.
 2. Tagai Mataupu Faavae ma Feagaiga 2:1–2.

Aisea ua taua  
tele ai galuega o  
talafaasolopito  

o aiga?

M O L I M A U  F A A P I T O A

Saunia e Elder 
David A. Bednar
O Le Korama  
a Aposetolo e 
Toasefululua

O uso o le Korama a Aposetolo e Toasefululua 
o ni molimau faapitoa a Iesu Keriso.

O Le 
Fala o 
Tala

Saunia e Kay Timpson
E faavae i se tala moni
“O i tatou o ni fanau e mafai ona 
sailia e pele ia i tatou, faasaoina o 
latou igoa ma mea e manatua ai i 
latou” (“Truth from Elijah,” Tusipese 
a Tamaiti, 90–91).

Sa musamusa atu Keiti i le auala 
savali e agai atu i le arasi tele i 
le tulimanu o lona auala. O le 

laau ua leva e faigofie ai ona maua 
le fale o Tinamatua.

E pei ona masani ai, sa saofai 
Tinamatua i lona potu malolo, i le 
filiina ma le suiina malie o fasiie o 
se ie sesega. O le fola laupapa ua 
polesi lelei o le fale o Tinamatua sa 
teuina i fala mananaia sa faia lava e 
Tinamatua ia.

“Talofa, le pele,” o le tala lea a 
Tinamatua a o alu atu i totonu Keiti. 
E le’i umi ae la talanoa e uiga i mea 
na ta’ua e Tinamatua o “aso la ua 
leva.” Sa la matamata faatasi i ata 
uli-ma-papae. Sa faapitoa ona fiafia 
Keiti e matamata i lavalava ma le 
faiga o ulu sa fai e tagata o lona aiga 
a o laiti.

“Sa matuai ese lava mea i na 
aso,” o le tala lea a Tinamatua ma 
se mapuea. “E te iloa, sa le’i i ai ni a 
matou taavale po o ni televise, po o 
ni telefoni feaveai.”

Sa le mafai e Keite ona vaaifaale-
mafaufau i le fesavalia’i solo i mea 
uma lava. “O a ni mea sa outou faia 
mo ni taimi malie, a Tinamatua?” sa 
fesili ai Keiti.

“Sa matou fiafia e pepese faatasi. 
Matou te faapotopoto i le piano i 

afiafi ma usu pese matou te fiafia i 
ai. O nisi taimi matou te pepese ai 
seia oo ina fa o matou leo! Sa avea o 
ni taimi na sili ona malie.”

Sa tilotilo atu Tinamatua i le  
laufanua e pei e mafai ona ia toe 
kiina i tua tausaga ma toe mata-
mata i ai.

Sa saofai Keiti i talaane o le fala 
na taai lea sa tau atu i luga o vae o 
Tinamatua. Sa ia kopiina ma le toto’a 
filo i ona tamatamailima.

“Sa ou mafaufau lava,” o le fai mai 
lemu lea a Tinamatua, “e te manao e 
fai ai sau oe lava fala su’i?”

Sa puna i luga Keiti ma pati ona 
lima.

“O le a matuai ou fiafia lava i ai, 
Tinamatua! E mafai ona ta amata 
nei?”

sa ata Tinamatua. “Ia, e i ai se mea 
e tatau ona e faia muamua. Alu i le 
fale ma ao mai ni ofu tuai e mafai 
ona ta otiotia i ni fasiie.”

Sa faaivi lona mata a o punou atu 
ia Keiti, o lona leo sa filemu e pei sa 
ia faasoaina atu se mealilo.

“O le mea lena e faapitoa ai le 
fala. Ona e fai i lavalava, o le fala e 
mafai ona faamatalaina le tala o lou 
olaga. O lalagaga taitasi e pei lava o 
se mataupu o se tusi e uiga ia te oe. 
O le vaavaai atu i le ie o se ofu tuai 
e mafai ona fesoasoani e te manatua 
ai nofoaga sa e ofuina ai ma le mea 
sa e faia a o e ofuina.”

Sa pulato’a Keiti. Sa ia tusi atu i le 
fala sa lalaga e Tinamatua.

“E te manatua mea uma e uiga i 
ofu o loo i lenei fala?”AT

O ai na iloa e tele naua ni tala e 
mafai ona afifiina i se fala e tasi?

Sa ataata Tinamatua. “Ae faafefea! 
O le fasiie lanumumu lenei e mai 
se ofu sa ou ofuina ina ua e fanau 
mai. Ou te manatua le faapipii atu 
o lo’u isu i le faamalama tioata o le 
potu o pepe ina ia ou tilotilo lelei 
atu ia te oe. Sa e piniki lava ma 
maanumiumi.”

Sa talie faatasi Keiti ma Tinama-
tua a o faaauau ona faamatala atu 
e Tinamatua ia Keiti ia tala mai le 
fala. O le taimi lava na oo ai Keiti i 
le fale i le po lena, sa la tuueseina ai 
ma Tina ni lavalava tuai e mafai ona 
faaaoga e Keiti.

O le aso na sosoo ai, sa ave atu 
ai e Keiti ie i le fale o Tinamatua. Sa 
faasino atu e Tinamatua ia Keiti le 
otiga o le ie i fasiie uumi, fili, ma sui 
faatasi ia fili.

O aso uma lava pe a tuua le aoga, 
e alu ai Keiti e galue i le fala i le fale 
o Tinamatua.

Sa faasolosolo malie lava ona tele 
le fala. I le aluga o aso, sa tauloto ai 
e Keiti le tele o tala a Tinamatua. O 
isi aso o ia e faamatalaina le tele o 
tala ia Tinamatua.

I se tasi aso, ina ua uma ona 
faapipii atu se vaega lanumoana i 
le fala o se ofuvae li sa masani ona 
fiafia i ai, sa oloolo e Keiti lona lima 
i fili felanulanua’i.

“Mata e te manatu ua tai uma le 
fala lena?” o le fesili lea a Tinamatua, 
a o ea ae mai lana galuega.

“E le’i uma lelei,” o le tala lea a 
Keiti ma ataata. Sa le’i manao o ia  
e faauma lenei taimi faatasi ma  
Tinamatua. ◼

O le fala felanulanua’i a Tinamatua sa fesoasoani ia te ia e faasoa atu ai tala ia Keiti 
(tagai itulau 66–67). O se taaloga lenei e mafai ona fesoasoani ai i tagata o lou 
aiga e faasoa atu tala i le tasi ma le isi!

FAAFESUIAIGA  
O TALA A LE AIGA

Faamatala mai ia i matou e uiga i lau uo sili.

O le a se taimi sa tatau ai ona e lototoa?

Faamatala mai ia i matou e uiga i se mea faavalevalea po o se mea maasiasi  
sa e faia i se taimi.

O le a lau tala faaletusitusiga paia e sili ona e fiafia i ai? Aisea?

Faamatala mai ia i matou e uiga i se galuega faatino a le aoga sa e fiafia e galue ai.

Afai e mafai ona e liu i se manu, o le a lena manu ma aisea foi?

O le a e manaomia:
•  Ni nai aitema laiti, lanu ma 

malo. Taumafai ia maua ia le 
itiiti ifo ma le ono ni lanu ese-
ese. E mafai ona e faaaogaina 
ni faamau, tamaimaa vali, po o 
ni lole felanulanua’i.

•  O se taga e tuu ai aitema.

O Le a le Mea e Fai:

1.  Faatumu le siata o loo i le pito 
i lalo o le itulau lenei e ala i le 
tusi ai o le lanu o se aitema i 
taimi uma e uunaia ai.

2.  Fai atu i tagata o le aiga e saofa-
fai faataamilo. Tuu aitema laiti i 
totonu o le taga.

3.  Pasi faasolo le tagata i le 
li’o. Tuu atu i tagata uma 
le avanoa e aumai ai i fafo 
se aitema ma tali le uuna-
iga e fetaui ma le lanu o 
le aitema na latou filifilia. 
Fai pea seia oo ina leai ni 
aitema e filifili mai.

SIATA O LE FAAFESUIAIGA O TALA A LE AIGA

E mafai ona e manatua tala eseese sa faasoa atu e tagata mo lanu taitasi?

Lanu: Uunaiga:

Talofa, o a’u o Erika  
mai El Salvador

Sa fesili mai uso o le Au-
alofa i le matou paranesi  
pe mafai ona ou aoao e 
tuufaatasi igoa e faaaoga 
ai le polokalama o le Fa-
milySearch. Sa ou manao e 
fesoasoani. Sa manao foi lo’u 
tina ia ou fesoasoani atu, o lea 
sa amata ai ona ma aoaoina le auala  
e tuufaatasi ai igoa.

O le taimi muamua na ou amata ai, o 
le aso atoa sa o’u faavasegaina ai ni igoa 
se iva. Ae o le taimi nei ina ua ou galue 
malosi ma faataitai pea, ua mafai ona ou 
faavasegaina ni igoa se 300 i le aso.

E uma loa a’u meaaoga, ou te faaaluina 
se taimi e faavasega ai igoa. Ia te a’u lava, 
o le faavasegaina e tutusa lava le faafia-
fiaina ma le taalo po o le matamata i le 
televise. Ae ua ou iloa e i ai se faamoemo-
ega sili atu o loo i ai.

Ua ou iloa ua faamanuia-
ina a’u e le Tama Faalelagi i 
le avanoa e fesoasoani ai e 
saunia igoa mo sauniga o le 
malumalu, mo le silia ma le 
2,000 tuaa o tagata Salvador  
i le lalolagi o agaga.

O lo’u igoa o 
Erika Z., ma Ou 
te nofo i le nuu o 
San Salvador i El 
Salvador, ma ou te 
fiafia tele e saunia 
igoa mo sauniga  
o le malumalu.

M O  T A M A I T I  L A I T I

Ua Valaau e Iesu Ona Soo
Saunia e Margo Mae
Mai le Luka 5:1–11.

O Simona ma Anetelea o se 
auuso e toalua o ni faifaiva. 
I se tasi po, sa fagogota ai 
Simona ma Anetelea i le  
po atoa ae sa leai ma se  
i’a na maua.

Sa i ai Iesu i luga o le vaa a Simona. Sa 
Ia ta’u atu i le auuso e toe lafo tasi a laua 
upega i le sami. Ina ua la tosoina ae a la 
upega, sa tutumu i i’a!

Sa valaau atu Simona ma Anetelea i a laua uo o Iakopo ma Ioane e fesoasoani 
e sasaa le la upega i totonu o le la vaa. Sa matuai tele le ʻia o lea sa tutumu 
ai vaa e lua! Sa fai atu Iesu i alii afai latou te mulimuli atu ia te Ia, o le a latou 
fagogota mo se mea e sili atu le lelei nai lo i’a. O le a avea i latou ma faifaiva  
o tagata.

Sa tuu e Simona, Anetelea, 
Iakopo ma Ioane ia mea 
uma, e aofia ai a latou vaa. 
Sa avea i latou ma soo o 
Iesu. Sa latou mulimuli ia 
Iesu ma fesoasoani ia te  
Ia e talai atu le talalelei  
i tagata uma.

E pei lava o se faifaiva o lē e aumaia i’a i totonu o se upega, e mafai 
foi ona tatou fesoasoani e aumai tagata i le talalelei e ala i le avea 
ma ni faataitaiga lelei ma aoao i latou e uiga ia Iesu. E mafai foi ona 
fai i tatou ma faifaiva o tagata! ◼



 I u l a i  2 0 1 3  73

TAM
AITI 

AT
A 

NA
 T

US
IA

 E
 JA

RE
D 

BE
CK

ST
RA

ND

UA VALAAU E IESU ONA SOO
“Ona fetalai atu lea o Iesu ia Simona, Aua e te fefe; e amata i nei ona po ona e maua tagata.
“Ua . . . latou tuu ai lea o mea uma, a e mulimuli atu ia te ia” (Luka 5:10–11).

I T U L A U  E  V A L I V A L I

TALAFOU O LE EKALESIA
Asiasi ane i le news.lds.org mo se faaopoopoga o tala fou ma mea e tutupu i le Ekalesia.

Ua Valaauina Peresitene Fou 
o Misiona e Auauna Atu

MISIONA PERESITENE FOU
Alapama Birmingham Richard D. Hanks

Angola Luanda Danny L. Merrill
Argentina Buenos Aires i Matu David S. Ayre
Argentina Buenos Aires i Saute Larry L. Thurgood
Argentina Comodoro Rivadavia Mark F. Rogers

Atenitina Córdoba Rubén V. Alliaud
Atenitina Posadas Lee R. LaPierre

Arisona Gilbert K. Brett Nattress
Arisona Mesa Kirk L. Jenkins

Arisona Scottsdale Karl R. Sweeney
Arisona Tempe James L. Toone

Aremania Yerevan J. Steven Carlson
Ausetalia Brisbane Lon E. Henderson

Ausetalia Melepone Cory H. Maxwell
Ausetalia Sini i Matu Philip F. Howes
Ausetalia Sini i Saute Larry J. Lew

Polivia La Paz Julián A. Palacio
Polivia Santa Cruz Jason A. Willard

Polivia Santa Cruz i Matu Richard C. Zambrano
Botswana Gaborone Merrill A. Wilson

Pasila Curitiba Anderson M. Monteiro

Pasila Curitiba i Saute Leonel R. Fernandes

Pasila Fortaleza i Sasae Carlos Fusco
Pasila Goiânia David Kuceki

Pasila João Pessoa Izaias P. Nogueira
Pasila Juiz de Fora Luciano Cascardi

Pasila Londrina C. Alberto de Genaro
Pasila Natal Saulo Soares

Pasila Piracicaba Kennedy F. Canuto

MISIONA PERESITENE FOU
Pasila Ribeirão Preto Mauro T. Brum
Pasila Santa Maria Adalton P. Parrela

Pasila Santos Celso B. Cabral
Pasila São Paulo i Sisifo José Luiz Del Guerso
Kalefonia Bakersfield James M. Wilson

Kalefonia Carlsbad Hal C. Kendrick
Kalefonia Irvine Von D. Orgill

Kalefonia Long Beach Ryan M. Tew
Kalefonia Los Angeles David N. Weidman

Kalefonia Rancho Cucamonga Bruce E. Hobbs

Kalefonia Redlands Daniel J. Van Cott
Kanata Edmonton Larry G. Manion
Kanata Montreal Victor P. Patrick
Chile Antofagasta Craig L. Dalton
Chile Concepción Kent J. Arrington

Chile Rancagua Thomas R. Warne

Chile Santiago i Saute David L. Cook
Chile Santiago i Sisifo José A. Barreiros
Colombia Barranquilla Kent R. Searle

Colorado Denver i Saute J Blake Murdock
Colorado Fort Collins Kelly W. Brown

Czech/Slovak James W. McConkie III
Ripapelika Temokarasi o 

Congo Lubumbashi W. Bryce Cook

Ekuatoa Guayaquil i Saute Maxsimo C. Torres
Ekuatoa Guayaquil i Sisifo Jorge Dennis

Ekuatoa Quito i Matu Brian A. Richardson
El Salvador San Salvador i Sasae David L. Glazier

El Salvador San Salvador 
i Sisifo/Belize Kai D. Hintze

Egelani Leeds Graham Pilkington
Florida Jacksonville Paul W. Craig

Florida Orlando Michael J. Berry
Florida Tallahassee Bradley J. Smith

Florida Tampa Mark D. Cusick

Georgia Macon Brent T. Cottle

Ghana Accra i Sisifo Norman C. Hill

Ua valaauina e le Ekalesia ia peresitene fou o misiona nei, 
o e o le a amata la latou auaunaga i eria atofaina i le 

masina lenei.

Kuatemala Cobán John F. Curtiss

Kuatemala Retalhuleu Johnny F. Ruiz
Hawaii Honolulu Stephen R. Warner

Honotura San Pedro Sula i Sasae Norman S. Klein
Honotura San Pedro Sula i Sisifo James M. Dester

Idaho Boise John Winder
Idaho Nampa Stuart B. Cannon

Idaho Twin Falls Glen R. Curtis
Ilinoi Chicago Paul S. Woodbury

Ilinoi Chicago i Sisifo Jerry D. Fenn
Initia Bangalore David M. Berrett

Initiana Indianapolis Steven C. Cleveland
Initonesia Jakarta Christopher L. Donald
Iowa Des Moines John R. Jensen

Italia Milan Bruce L. Dibb
Italia Roma Michael Waddoups

Jamaica Kingston Kevin G. Brown

Iapani Nagoya Kazuhiko Yamashita
Iapani Tokyo i Saute Takashi Wada

Kansas Wichita Michael L. Bell
Kenya Nairobi Gary C. Hicken
Korea Daejeon Yong-In S. Shin

Korea Seoul i Saute Marshall R. Morrise
Liberia Monrovia Roger L. Kirkham

Atu Maresala Majuro Thomas L. Weir
Mekisiko Aguascalientes Juan Villarreal

Mekisiko Cancún Dale B. Kirkham Jr.
Mekisiko Chihuahua Ulises Chávez

Mekisiko Ciudad Juarez Rodolfo Derbez
Mekisiko Ciudad Obregón Mauricio Munive

Mekisiko Culiacán Jesús Velez
Mekisiko Mérida Sergio A. Garcia

Mekisiko Aai o Mekisiko Chalco Jerald D. Crickmore
Mekisiko Aai o Mekisiko i Sasae Sergio M. Anaya

Mekisiko Aai o Mekisiko  
i Matusisifo Brad H. Hall

Mekisiko Aai o Mekisiko i Sisifo George F. Whitehead

MISIONA PERESITENE FOU
Mekisiko Monterrey i Sasae Larry C. Bird

Mekisiko Pachuca Andrew E. Egbert
Mekisiko Querétaro Javier L. Mejorada
Mekisiko Reynosa Abelardo Morales
Mekisiko Saltillo L. Fernando Rodriguez

Mekisiko Villahermosa Israel G. Morales
Michigan Detroit Nolan D. Gerber
Misuri St. Louis Thomas W. Morgan

Monokolia Ulaanbaatar Joseph P. Benson
Nevada Las Vegas i Sisifo Michael B. Ahlander

New Hampshire Manchester Philip M. Stoker
Mekisiko Fou Albuquerque Steven J. Miller

Niu Ioka Rochester Arthur R. Francis
Niu Sila Hamilton Charles A. Rudd

Nicaragua Managua i Matu Monsop Collado
Nicaragua Managua i Saute Bryan G. Russell

Nigeria Aai o Benin Akingbade A. Ojo
Nigeria Enugu Freebody A. Mensah
Nigeria Lago Richard K. Ahadjie

Ohaio Sinisenati John P. Porter
Oklahoma Aai o Oklahoma Stewart R. Walkenhorst

Oregon Salem Michael R. Samuelian
Panama Aai o Panama Curtis Carmack

Papua Niu Kini Lae Mark P. Peteru
Paraguay Asunción i Matu Garn H. McMullin
Penisilevania Philadelphia T. Gary Anderson

Peru Arequipa Richard Zobrist
Peru i Cusco Robert C. Harbertson

Peru Huancayo David Y. Henderson
Peru Iquitos Alejandro Gómez

Peru Lima i Matu John R. Erickson
Peru Lima i Sisifo Blake D. Archibald

Peru Trujillo D. Kurt Marler
Filipaina Baguio Anthony John Balledos
Filipaina Butuan Pastor B. Torres

Filipaina Cagayan de Oro Alberto C. Bulseco
Filipaina Cauayan George R. Rahlf

Filipaina Cavite Douglas C. Tye

Filipaina Cebu i Sasae Richard L. Tanner
Filipaina Iloilo Jaime R. Aquino

Philippines Legaspi Jovencio A. Guanzon
Filipaina Naga L. Barry Reeder

Filipaina Aai o Quezon Carlos Revillo
Filipaina Urdaneta William J. Monahan

Polani Warsaw Steven C. Edgren
Puerto Rico San Juan P. Knox Smartt III

Rusia Moscow Garry E. Borders
Rusia Samara Michael L. Schwab

Rusia Yekaterinburg Val J. Christensen
Sierra Leone Freetown David B. Ostler
Aferika i Saute Durban John A. Zackrison

Taiuani Taichung Kurt L. Blickenstaff
Texas Fort Worth Rodney A. Ames

Texas McAllen Fernando Maluenda
Texas San Antonio James E. Slaughter
Toga Nuku‘alofa Leitoni M. Tupou
Uganda Kampala Robert F. Chatfield

Ukraine L’viv Daniel E. Lattin
Urukuei Montevideo i Sisifo Thomas A. Smith

Iuta Aai o Sate Leki Stephen W. Hansen
Iuta Aai o Sate Leki i Sasae John C. Eberhardt
Iuta Aai o Sate Leki i Saute Robert E. Chambers

Iuta St. George John R. Center
Venesuela Valencia Guillermo I. Guardia

Virginia Chesapeake Alan J. Baker
Virginia Richmond E. Bradley Wilson

Uosigitone DC i Matu Peter S. Cooke
Uosigitone Everett Mark Bonham

Washington Federal Way Robert I. Eaton
Uosigitone Kennewick Boyd S. Ware

Uosigitone Seattle Yoon Hwan Choi
Uosigitone Vancouver Derlin C. Taylor
Wisconsin Milwaukee Raymond A. Cutler

Zambia Lusaka Leif J. Erickson

Ua Saunoa atu Elder Cook  
i le Au Paia ma Tagata Sailiili 
i Ivory Coast
Saunia e R. Scott Lloyd
Talafou o le Ekalesia

Sa malaga atu Elder Quentin L. Cook o le Korama a 
Aposetolo e Toasefululua i Abidjan, Cote d’Ivoire 

(Ivory Coast), ia Fepuari 2013. I le faagasologa o le asi-
asiga sa pulefaamalumalu ai o ia i se konafesi faaleautaitai 
perisitua, sa faia se fonotaga faapitoa ma le au paia ma 
tagata sailiili, ma asia taitai autu o le malo.

Sa malaga faatasi Elder Cook ma Elder L. Whitney 
Clayton o le Au Peresitene o Fitugafulu; Elder John B.  
Dickson o le Fitugafulu, Peresitene o le Eria a Aferika  
i Sisifo; ma Elder Joseph W. Sitati o le Fitugafulu,  
Fesoasoani Muamua i le Au Peresitene o le Eria a  
Aferika i Sisifo.

O le aofai o e na auai i le konafesi faaleautaitai perisi-
tua ma le fonotaga a le au paia ma tagata sailiili e 9,693, 
lea na aofia ai tagata sailiili e 619. E toatele le au paia sa 
faia ni osigataulaga maoae ina ia auai ai. Fai mai Virginie 
Oulai Tongo o le Paranesi a Meagui, Misiona a Cote 
d’Ivoire Abidjan, sa sefe e lona aiga le latou tupe e o mai 
ai e vaai i se Aposetolo. “E 12 itula o matou malaga mai, 
ae ua ou fiafia,” o lana tala lea.

O le toatele o e na auai i le konafesi, sa lipoti mai i  
le maoae o le oa o le Agaga na latou olioli ai. Na sau-
noa Epikopo Leon Kouadio o le Uarota a Dokui, Siteki a 
Cocody, “Ua ou iloa sa i ai se auauna faapitoa a lo tatou 
Faaola ia i matou.”

Ua tupu le faitauaofai o tagata o le Ekalesia i Cote 
d’Ivoire mai se aiga e toatasi i le 1984 i siteki e lima ma 
se misiona e tasi i le taimi nei.

I tausaga e le’i mamao atu, o le faamaoni o le Au Paia 
Ivori ua faapitoa ona faaalia i a latou galuega o talafaasolo-
pito o aiga ma galuega faalemalumalu. O le tolu o siteki e 
lima i Cote d’Ivoire o loo i ai i le 25 pito i luga a le Ekalesia 
i pasene o tagata matutua ua auina atu igoa o aiga mo 

sauniga i le malumalu talu mai le 2012. I siteki uma a le 
Ekalesia, o le Siteki o Cocody e aupito maualuga le pasene 
o tagata matutua o e ua auina atu, i taimi eseese, igoa mo 
galuega faalemalumalu.

O loo fai foi e le autalavou la latou vaega. O le pasene 
o tagata talavou Ivori e faia galuega faasinoupu [igoa 
mo talafaasolopito o aiga] e sili atu ma le faaluaina le 
maualuga i le averesi a le Ekalesia, e ui i le mea moni e 
faapea, e toetoe lava leai se isi o i latou e i ai sana lava 
komepiuta ma le Initoneti, ae e ao ona o atu i se nofo-
aga autu mo talafaasolopito o aiga a le siteki e fai ai le 
galuega. 

Ua aoaoina le au paia e faapea, o le galuega o talafaa-
solopito o aiga o se vaega taua o le ola i le talalelei. Latou 
te galulue malosi ia saunia igoa o aiga ae latou te le’i 
feosoi i le pasi mo le malaga umi i le Malumalu o Accra 
Ghana—ma e masani ona aveina e le na o ni nai igoa, ae 
e anoanoai.

Sa uunaia e Elder Cook ma Elder Clayton le Au Paia ina 
ia agai pea i luma i ni vaega autu se fa: faateleina o o latou 
faatuatua i le Alii o Iesu Keriso, faamalolosia o aiga, ia toaaga 
e faasoa atu le talalelei i isi, ma le faaauau pea o a latou tau-
mafaiga maoae i galuega o talafaasolopito o aiga ma galuega 
faalemalumalu. ◼

Sa saunoa atu Elder Quentin L. Cook o le Korama a Aposetolo e Toasefululua i le faitau afe sa tauaofia i Abidjan, Cote d’Ivoire, 
ia Fepuari.

O Le Maliu Talu ai Nei  
o Frances J. Monson

 “O le aso muamua na ou vaai ai ia Frances, sa ou 
iloaina ua ou maua le tamaitai sa’o,” sa saunoa ai 

Peresitene Thomas S. Monson i le faamatalaina o le la  
faamasaniga.1 O lena iloa sa faamautuina pea lava pea i  
le taimi o le auaunaga a Frances Beverly Johnson Monson 
i le soifuaga atoa faatasi ma lana tane atoa ai ma lana 
lagolago mo ia.

Sa faamutaina lona soifuaga faaletino i le aso 17 Me,  
2013, ina ua maliu ma le filemu ia Sister Monson, 85, ona  
o le matua o le soifua.

E ui sa lei fia lauiloa lava o ia, ae e tele taimi na malaga 
faatasi ai Sister Monson ma Peresitene Monson i asiasiga i  
tagata matutua ma i latou e faaletonu le soifua maloloina.  
Sa avea o ia ma se puna o le malosi i [lana tane] ina ua  
valaau o ia e avea ma se epikopo i lona talavou tele, ma  
sa ia auauna faatasi ma ia ao ia pulefaamalumalu ai i le 
Misiona a Kanata mai le 1959 i le 1962. Sa faaauau pea lana 
auaunaga lagolago ina ua valaauina lana pele o “Tommy” 
e avea ma se Pulega Aoao ma ao auauna atu i le Korama a 
Aposetolo e Toasefululua, i le Au Peresitene Sili, ma le avea 
ai ma Peresitene o le Ekalesia.

“Sa alofa faapelepele o ia i lou tama ma faamamalu i ana 
taleni ma meaalofa sa ia tuu atu ma fiafia tele e lagolago 
o ia ma fesoasoani ia te ia e faalautele ana lava taleni,” sa 
saunoa ai Ann Monson Dibb, lo la afafine.2

Sa soifua i le aso 27 Oketopa, 1927, o Frances o le afa-
fine o Franz E. Johnson ma Hildur Booth Johnson. Sa faa-
ipoipo atu o ia ia Thomas S. Monson i le Malumalu o Sate 
Leki i le aso 7 Oketopa, 1948. Sa auauna atu i valaauga i le 
Aualofa ma le Peraimeri, o se tagata musika talenia, e aga-
malie tele, ae o le mea sili o mea uma sa fiafia tele e avea  
o se ava, tina, tinamatua, ma tina o le tinamatua.

Sa faamatala e Sister Dibb lona tina o se e “faalogo i 
taimi uma ma tau ina ofo mai ni nai upu o mea e na te 
ono faia pe ana faapea o i ai o ia i lena tulaga. . . . O lana 
faataitaiga tumau . . . na avea ma uunaiga aupito silisili i 
lo’u olaga. Sa le mafai ona fesiligia mea e talitonu i ai o ia, 

O Peresitene ma Sister Monson i le maea ai o se sauniga o le 
konafesi aoao ia Aperila 2010.

o mea e mafai ona ia faia, ma mea na te faamoemoeina isi 
e fai. Sa ia faataitai mai le tagata e tatau ona avea ai oe o se 
tasi o le Au Paia o Aso e Gata ai, o se Kerisiano.” 3

“Ou te lei iloaina lava se taimi na faitio ai Frances i ou 
tiutetauave faale-Ekalesia,” sa saunoa ai Peresitene Monson. 
Sa ia faamatalaina o ia o se “tamaitai e filemu ma mamana 
tele le faatuatua.” 4 ◼

FAAMATALAGA
 1. Tagai i le Thomas S. Monson, “Matuai Faamanuiaina Lava,” Liahona, 

Me 2008, 111.
 2. Ann M. Dibb, i le “Frances J. Monson, Wife of President Thomas S. 

Monson, Passes Away” (May 17, 2013), mormonnewsroom.org.
 3. Ann M. Dibb, i le “Frances Monson: Through the Eyes of Daughter,  

Ann Monson Dibb” (Mormon Times video, May 12, 2013),  
ksl.com.

 4. Thomas S. Monson, ta’ua i le Jeffrey R. Holland, “Peresitene Thomas S. 
Monson: I Tulagaaao o le Matai,” o se faaopoopoga i le Liahona,  
Iuni 2008, 8.

Ua Faamanatu e Haiti le  
30 Tausaga o le Ekalesia

O le tolusefulu tausaga ua mavae, sa  
asiasi atu ai Peresitene Thomas S. Monson 
—a o avea lena ma se tasi o le Korama 
a Aposetolo e Toasefululua—i Haiti ma 
faapaiaina ai le atunuu mo le talaiina o le 
talalelei toefuataiina.

Sa asiasi atu talu ai nei ia Elder Neil L. 
Andersen o le Korama a Aposetolo e 
Toasefululua i Haiti e faamamalu ai le aso 
faamanatu. Sa pulefaamalumalu ai Elder 
Andersen i le tatalaga o le maa faamanatu 
lea o le a avea o se faamanatu tumau o le 
amataga o le Ekalesia i Haiti. O le au paia 
sa tauaofia ai mo le sauniga o le tatalaga  
[o le maa faamanatu] sa maimoaina se 
savali sa faasalalauina i le televise mai ia 
Peresitene Monson lea sa pueina a o le’i 
oo i le aso o le fuafuaga. 

Tali Atu le Ekalesia i Faalavelave  
e Silia ma le 100 i le 2012

O tausaga uma lava, e tuuina atu ai 
e Le Ekalesia a Iesu Keriso o le Au Paia o 
Aso e Gata Ai ni fesoasoani faavavave i 
tagata i le lalolagi atoa e aafia i faalavelave 
faanatura, taua, ma oge. I le aluga o le 
2012 sa tuuina atu ai e le Ekalesia i tagata 
na aafia i faalavelave e 104 i atunuu e 52 ia 
le faitau selau o afe o paina o meataumafa, 
vai, lavalava, sapalai o mea faafomai, afifi o 

mea e faaaoga e tausisia ai le tumama, ma 
isi aitema o toomaga. Ma le isi, e faitau afe 
le au paia volenitia sa ofoina atu le silia ma 
le 1.3 miliona o itula o auaunaga.

O le taumafaiga o fesoasoani aupito 
tele a le Ekalesia i le 2012 sa tuuina atu 
lea i e na aafia i le Afa o Sandy i Talafatai i 
Sasae o le Iunaite Setete. E faaopoopo atu 
ia Sandy, o tali aupito tetele a le Ekalesia i 
faalavelave i le 2012 na tutupu i Iapani, le 
Atu Filipaina, ma isi eria o le Iunaite Setete, 
ma Suria.

Avanoa le FamilyTree  
mo Tagata Lautele

O le FamilyTree, o se faaleleiga atili ua leva 
ona talitalia i le saite Initoneti a le Ekalesia o 
le FamilySearch.org, sa faasalalau tuusao atu 
i tagata lautele ia Mati 2013. E leai se totogi 
e faaaoga ai i le FamilySearch.org.

O le FamilyTree o le a iu ina suitulaga i 
le New FamilySearch, lea e oo mai i le taimi 
nei e na o pepafaamaumau a le Ekalesia e 
alu ai i totonu ma le uputatala.

O le taimi nei o isi tagata asiasi i le  
FamilySearch.org “o le a mafai ona amata 
fausia atoa lava o latou laau o le aiga i 
luga o le initoneti, e amata atu ia i latou 
lava ona faalautele atu ai lea i augatupu-
laga ua mavae,” o le faamatalaga lea a  
Paul M. Nauta, o le pule o fefaatauaiga  
a le FamilySearch.

F A A M A T A L A G A

E Fesoasoani Ou Te Taumafai 
Malosi Atili Ai

Ou te fiafia i le Liahona! Ese 
le manaia o lo’u lagona pe a ou 
faitauina. Ou te fiafia ou te alu ma 
ave i le kolisi ma avatu i a’u uo. O 
tusiga e fesoasoani e avea ai au ma 
se tagata lelei atu, fai le galuega 
faafaifeautalai, ma filifili le mea sa’o. 
Pe a ou suesue i le mekasini, ou te 
iloa ai o loo o’u taumafai ia avea atili 
ma se tagata lelei atu i aso taitasi ma 
taumafai malosi atili e mulimuli ia 
Iesu Keriso.
Anastacia Naprasnikova, Ukraine

Tapasa Faaleagaga  
ma Faaletino

O le Liahona ua faamalosia ai la’u 
molimau. O se tapasa—faaleagaga 
faapea foi ma le faaletino. O le 
faitauina o saunoaga a le Au Pulega 
Aoao e fesoasoani ou te latalata atili 
atu ai ia Iesu Keriso. Ma i le avea ma 
se faifeautalai, o le faitauina o moli-
mau a le toetele o le Au Paia liliu mai 
ou te mafanafana ai ma fesoasoani e 
fai ai a’u ma se tagata aogā e galue i 
le faatoaga a le Matai.
Elder Gomun, Misiona a Benin Cotonou

Faasa’oga

O le itulau 27 o le Liahona o 
Fepuari o loo ta’ua ai e faapea o  
Dima Ivanov e nofo i Vladivostok,  
Rusia, peitai e nofo moni o ia i  
Ulan-Ude, Rusia.

O Elder Neil L. Andersen (ogatotonu) o le Korama a Aposetolo e Toasefululua o loo 
pulefaamalumalu i le tatalaga o se maa ua faamanatu ai le 30 tausaga o le Ekalesia 
i Haiti.

Saunia e LaRene Porter Gaunt
Mekasini a le Ekalesia

O le amataga o le tautotogo i Navu o le taimi 
lea sa ou amata savalia ai le Ala o le Faa-

moemoe. Sa susulu le malamalama ae mafana-
fana le paolo a o ou savali i le auala e laina i 
laau. I le avea ai ma se tagata pueata, sa na o  
saoasaoa o le pola [o le meapueata], le vatele o 
le pola, ma le malamalama matagofie sa lilofia 
ai faaata o le meapueata.

Ma sa amata malie ona tumu lo’u loto i 
mafaufauga e uiga i o’u tuaa o e sa savalia lenei 
auala. Na muamua lava o Iareto ma Konelia 
ma le la atalii e lua tausaga le matua. Sa ou 
lagona le malulu o le ea, ae o lena malulu sa le 
faatusalia ai tulaga maatiati o le malulu sa oo i 
ai Iareto ma si ona aiga laiti i le taimi o le latou 
malaga umi. Sa maliu Konelia i se mea o le va 
o Navu ma Sate Leki. Sa ou vaai faalemafaufau 
i le tagi a Iareto a o ia siiina a’e si ona atalii ma 
faaauau pea.

O lo’u fefe ina ne’i aluese le lagona o lo 
latou i ai i lena taimi, sa le taofia ai lo’u pueina 
o ata a o faanenefu e loimata la’u vaai. Ona ou 
manatua ai lea o Sara laitiiti, o le sa o mai ma 
le toalua agalelei o lona tamā i le vaega muli-
muli o le Au Paia na tuua Navu. I le taimi lena, 
sa faatumu ai e se Tama Faalelagi agalelei le 
latou tolauapiga i ni manulele [quail] e fafaga  
ai i latou. Ona latou taumafai atili ai lea i luma 
ma ni loto faafetai.

Sa amata ona tumu lo’u loto i le ootia; sa 
ou lagona e pei lava na ma i ai faatasi Sara. Sa 

matou i ai faatasi ai foi ma Iareto ma Konelia 
ma le la atalii laitiiti. Sa matou savavali faatasi i 
le malamalama ma le paolo, ua o faatasi ai i le 
tuanai ma le taimi nei i luga o lenei auala— 
i lenei auala o le faamoemoe, i lenei auala o 
loimata. I se auala e le mafai ona ou faamatala-
ina, sa latou faatasi ai ma a’u ma fagua i totonu 
ia te a’u lo tatou alofa tutusa i le talalelei a Iesu 
Keriso. Sa ou iloaina ua mumu la’u molimau 
i totonu ia te a’u aua sa mumu foi i totonu o i 
latou—na tuufaasolo mai i lea tupulaga i lea 
tupulaga—sa taitoatasi ona latou faataatiaina le 
faavae mo le isi tupulaga e sosoo ai. Sa ou tagi 
i le loto faafetai.

E le’i umi ae oo mai lo’u toalua, o lē foi sa 
pueata i se isi itu. Sa ou tu latalata ia te ia a o 
o’u faamatala atu i ai lo’u aafiaga. O ia, e pei 
foi o na Au Paia Navu, o le tagata muamua o 
lona aiga ua talitonu i le talalelei. Ma o ia foi e 
pei o i latou o e sa savalia lenei ala i le silia ma 
le 150 tausaga na muamua atu, o le a le avea 
ma tagata mulimuli e talitonu. O lana molimau 
ma la’u molimau ua faafaileleina ai molimau 
ua faapea ona mumu i le taimi nei i loto o le 
ma fanau, e pei foi ona faafaileleina e molimau 
a Iareto ma Konelia ma Sara ia molimau o le 
faitau afe o e ua tupuga mai ia i latou.

O le galo ai o le ma puegaata, sa ma sava-
livali lemu ai ma lo’u toalua i le vaega atoa na 
totoe o le Ala o le Faamoemoe, ma manatuaina 
ma le filemu i latou ua maliliu. ◼

S E I A  T A T O U  T O E  F E I L O A I

SAVAVALI FAATASI 
—I LE ALA O LE 
FAAMOEMOE

Ia Fepuari 1846 sa tutuli 
ese ai paionia o le Au 
Paia o Aso e Gata Ai mai 
Navu. O le faatumulia i 
le faamoemoe e faapea 
o le a latou maua le 
filemu i Siona, sa latou 
savalia ai le Auala o 
Parley—ua ta’ua nei  
o le Ala o le Faamoemoe 
—ma sopoia ai le 
Vaitafe o le Misisipi.

IOSEFA F. SAMITA O Iosefa F. Samita sa fitu ona tausaga i le taimi sa ia aveina ai se lafu povi 
mai Navu, Ilinoi, e agai atu i le Aai o Sate Leki, Iuta. Ina ua 15 ona tausaga, sa 
auauna atu o ia i se misiona i Hawaii. Mulimuli ane, a o avea ai ma Peresitene 
o le Ekalesia, sa ia faapaiaina ai le nofoaga na fausia ai le Malumalu o Laie 
Hawaii. Sa talitonu Iosefa o le a tuuitiitia le sauaina o tagata o le Ekalesia pe 
afai latou te malamalama i le faatuatua o le Au Paia o Aso e Gata Ai. O nisi o 
ana aoaoga na faamalamalamaina ai talitonuga o le Ekalesia sa tuufaatasia i se 
tusi e ta’ua o le Gospel Doctrine.

Na tusia e Elder M. Russell Ballard 
o le Korama a Aposetolo e Toase-
fululua e faapea, “A faamaonia 

lo tatou talitonuga i luga o o tatou loto 
e le Agaga o le Atua, e avea le faatua-
tua ma se malosiaga masani i o tatou 
olaga, e uunaia mafaufauga, upu, ma 
amioga uma ia agai i le lagi. Tatou te 
tatalo ma le faatuatua mo le malosi ma 
le taitaiga—e pei lava foi ona sa faia ai 
[e paionia]. O le uiga lena o le faaupuga 
ia savavali ma le faatuatua i tulagaaao 
uma. O le mea lena sa i ai mo o tatou 
tuaa paionia, ma e tatau foi ona i ai mo 
i tatou i aso nei.” Tagai “Faatuatua ma 
le Lototetele o Paionia—I Aso La ma Aso 
Nei,” itulau 16.

